
•	 ᑖᓐᓇ ᕿᒥᕐᕈᐊᒐᖅ ᐃᓄᖕᓄᑦ ᐊᕐᓇᓄᑦ ᑐᕌᖓᔪᖅ ᐋᓐᓂᐊᖅᑎᑕᐅᔪᓄᑦ ᐋᓐᓂᖅᓯᕆᖃᑦᑕᕐᓂᖅ 
ᐱᔾᔪᑎᒋᓪᓗᒍ ᐊᐃᑉᐸᕇᖕᓄᑦ ᐅᕝᕙᓘᓐᓃᑦ ᐃᓚᒋᔭᖏᓐᓄᑦ. 

•	 ᑖᓐᓇ ᕿᒥᕐᕈᐊᒐᖅ ᑎᑎᕋᖅᑕᐅᓯᒪᔪᖅ ᐃᓄᖕᓄᑦ ᐊᕐᓇᓄᑦ ᑭᓯᐊᓂ ᑭᓇᑐᐃᓐᓇᑦᑎᐊᕐᒧᑦ - ᐊᖑᑎᓄᑦ 
ᐅᕝᕙᓘᓐᓃᑦ ᐊᕐᓇᓄᑦ, ᒪᒃᑯᒃᑐᓄᑦ ᐅᕝᕙᓘᓐᓃᑦ ᐃᓐᓇᕐᓄᑦ, ᐋᓐᓂᖅᑕᐅᖃᑦᑕᖅᑐᓄᑦ ᐅᕝᕙᓘᓐᓃᑦ 
ᐊᓯᒥᓄᑦ. ᐋᓐᓂᖅᓯᕆᖃᑦᑕᖅᑐᓄᑦ ᐊᓯᒥᓂᒃ ᐊᔭᐅᖅᑐᖅᑕᐅᔪᓄᑦ ᐃᑲᔪᖅᑕᐅᔪᒪᔪᓄᑦ ᑐᕌᖓᖕᒥᔪᖅ. 

•	 ᐃᑲᔪᖅᑕᐅᔪᒪᓗᓂ ᓴᙲᑦᑐᑯᓘᖁᔨᓐᓇᖏᑦᑐᖅ ᑭᓯᐊᓂ ᓴᙱᓂᖃᕐᓇᖅᑐᖅ ᓄᖅᑲᖅᑎᑦᑎᓂᕐᒥᒃ 
ᐋᓐᓂᖅᓯᕆᓂᐅᖃᑦᑕᖅᑐᒥᒃ ᐊᒻᒪᓗ ᐋᓐᓂᖅᓯᕆᓂᖅ ᐃᓄᐃᑦ ᐱᖅᑯᓯᕆᖏᒻᒪᒍ.

•	 ᖃᐅᔨᒪᔭᖃᕈᕕᑦ ᐋᓐᓂᐊᖅᑐᒥᒃ ᐅᖃᐅᑎᔪᓐᓇᖅᑕᑦ ᐃᓄᑑᖏᓐᓂᖓᓂᒃ… ᐊᒻᒪᓗ ᑕᑯᑎᑦᑐᓐᓇᖅᑕᑦ 
ᑖᔅᓱᒥᖓ ᕿᒥᕐᕈᐊᒐᕐᒥᒃ ᐃᓄᑑᖃᑎᒋᓗᒍ. 

ᑖᔅᓱᒪ ᕿᒥᕐᕈᐊᒐᐅᑉ ᒥᒃᓵᓄᑦ 

•	 ᐃᓄᑑᖅᑰᔨᓪᓗᑎᑦ ᑲᙳᑦᑎᓯᒪᓪᓗᑎᑦ ᐅᕝᕙᓘᓐᓃᑦ ᓯᕘᕋᓪᓗᑎᑦ ᐅᖃᓪᓚᖃᑎᖃᕆᐊᒃᓴᖅ 
ᖃᓄᐃᓕᐅᕐᓂᕐᓗᒃᑕᐅᓂᕆᔭᕐᒥᓄᑦ ᐅᕝᕙᓘᓐᓃᑦ ᐃᓄᐃᑦ ᐃᓕᖕᓂᒃ ᓂᐱᖃᖁᔨᖏᓪᓗᑎᒃ ᐃᓚᒋᔭᑎᑦ ᐱᔾᔪᑕᐅᓗᑎᒃ. 

•	 ᐅᖃᐅᔾᔭᐅᔪᓐᓇᒻᒪᕆᒃᑐᑎᑦ ᐋᓐᓂᖅᓯᕆᓂᐅᖃᑦᑕᖅᑐᖅ ᐃᓕᖕᓄᑦ ᐱᒃᑲᖅᑎᕈᑕᐅᓗᓂ. 

•	 ᑭᓯᐊᓂ ᐃᓄᐃᑦ ᐅᓄᖅᑐᑦ ᐊᓐᓂᖅᓯᕆᓂᕐᒥᒃ ᓄᖅᑲᖅᑎᑦᑎᓪᓗᑎᒃ ᐊᒻᒪᓗ ᖁᕕᐊᓱᓕᖅᐹᓪᓕᖅᖢᑎᒃ ᐃᒻᒥᖕᓄᑦ 
ᐊᒻᒪᓗ ᐃᓚᒋᔭᒥᓄᑦ. 

•	 ᑖᓐᓇ ᕿᒥᕐᕈᐊᒐᖅ ᐱᒋᐊᕈᑕᐅᔪᖅ ᑭᐅᔾᔪᑎᓂᒃ ᐊᐱᖅᑯᑎᒋᖃᑦᑕᖅᑕᕐᓄᑦ ᐊᒻᒪᓗ ᓇᐅᒃᑯᑦ 
ᐃᑲᔪᖅᑕᐅᔪᓐᓇᕐᒪᖔᖅᐱᑦ.

•	 ᑖᒃᑯᐊ ᒪᒃᐱᒐᐃᑦ ᐅᖃᓕᒫᕐᓂᐊᖅᑕᑎᑦ ᐅᖃᐅᓯᐅᓯᒪᓪᓚᑦᑖᖅᑐᑦ ᐊᑐᖅᑕᐅᓯᒪᓪᓚᑦᑖᖅᑐᑦ ᐃᓄᖕᓄᑦ ᐊᕐᓇᓄᑦ 
ᐋᓐᓂᖅᓯᖅᑕᐅᖃᑦᑕᖅᑐᕕᓂᕐᓄᑦ ᐅᐃᒥᖕᓄᑦ ᐊᒻᒪᓗ ᐃᓚᒌᓐᓄᑦ.

ᐸᓯᔭᐅᔾᔭᐃᒃᑯᑦ: ᖃᐅᔨᒪᓂᐊᖅᐳᓯ ᑕᕝᕙᓂ ᓴᖅᑭᑕᐅᓯᒪᔪᓂ ᑎᑎᕋᖅᑕᐅᓯᒪᔪᑦ ᒪᓕᒐᖅᑎᒍᑦ ᐅᖃᐅᔾᔪᖅᑕᐅᔾᔪᓯᐊᑎᑐᑦ 
ᐱᙱᒻᒪᑕ. ᒪᓕᒐᖅᑎᒎᖅᑐᓂᒃ ᐅᖃᐅᔾᔪᖅᑕᐅᔪᒪᒍᕕᑦ ᐊᑐᖅᑕᕕᒃ ᒥᒃᓵᓄᑦ, ᒪᓕᒐᓕᕆᔨᒥᒃ ᐅᖃᓪᓚᖃᑎᖃᕆᐊᖃᖅᑐᑎᑦ.

ᐅᖃᓕᒫᖅᑎᒧᑦ

ᐃᓅᓰᑦ ᐊᓯᔾᔨᕈᓐᓇᖅᑐᖅ!

ᐃᓄᑑᙱᑦᑐᑎᑦ!

ᐋᓐᓂᐊᕐᓂᖅ 
ᐃᒃᐱᒍᓱᑦᑎᐊᕐᓂᐅᙱᑦᑐᖅ!

ᐃᓄᐃᑦ ᐊᕐᓇᐃᑦ ᑲᓇᑕᒥ
ᐃᓄᐃᑦ ᐊᕐᓇᐃᑦ 52-ᓂᒃ ᓄᓇᓕᐅᔪᓂᒃ 
ᓄᓇᖃᖅᑐᑦ ᐃᓄᐃᑦ ᓄᓇᖓᓐᓂ ᑲᓇᑕᒥ, 
ᐊᒻᒪ ᖃᓪᓗᓈᓂ ᓲᕐᓗ ᐃᑦᒪᓐᑕᓐᒥ, 
ᐅᐃᓂᐸᐃᒃᒥ, ᐋᑐᕚᒥ, ᒪᓐᑐᕆᐊᒥ 
ᐊᒻᒪᓗ ᔭᓗᓇᐃᕝᒥ. ᑖᒃᑯᐊ ᑎᑦᑕᑯᓗᐃᑦ 
ᕿᕐᓂᖅᑕᑯᓗᐃᑦ ᑕᕝᕙᓂ ᓄᓇᙳᐊᒥ 
ᑎᑎᖅᓯᒪᔪᑦ ᐃᓄᐃᑦ ᓄᓇᓕᖁᑎᖏᓐᓂᒃ.

ᓄᓇᒋᔭᕐᓂ ᐊᕐᓇᖅᑕᖃᐅᖅᑐᖅ 
ᐊᒻᒪᓗ ᓄᑕᕋᖅᑕᖃᐅᖅᑐᖅ 
ᐃᓐᓇᓪᓚᕆᓂᒡᓗ ᓯᕘᕋᐃᓐᓇᖃᑦᑕᖅᑐᓂᒃ 
ᐋᓐᓂᖅᓯᒐᐅᖃᑦᑕᖅᑐᓂᒃ ᐅᓪᓗᑕᒫᑦᑎᐊᖅ 
– ᑕᖅᑳᙵᑐᐃᓐᓇᐅᖏᑦᑐᖅ, ᑭᓯᐊᓂᓕ 
ᓇᒡᓕᒃᑎᒋᔭᒥᖕᓄᑦ. 

ᓄᓇᓕᐅᔪᑦ ᑕᑯᙳᐊᖅᖢᒋᑦ 
ᑕᐅᓴᐃᑦ ᐊᕐᓇᐃᑦ ᐊᒻᒪᓗ ᓄᑕᖅᑲᑦ 
ᐋᓐᓂᖅᓯᖅᑕᐅᖃᑦᑕᖅᑐᑦ ᑎᒥᖏᑎᒍᑦ 
ᐊᒻᒪᓗ ᐆᒻᒪᑎᖏᑦ ᓯᖁᒥᓯᒪᓪᓗᑎᒃ.
 

ᑲᓇᑕ

ᐃᓄᕕᐊᓗᐃᑦ
ᓄᓇᕗᑦ

ᓄᓇᑦᓯᐊᕗᑦ

ᓄᓇᕕᒃ

ᓄᓇᑦᓯᐊᖅ

ᐊᓛᔅᑲ
ᐊᒥᐊᓕᑲᑦ

ᑯᐸᐃᒃ

ᓂᐅᕙᓐᓛᓐ
& ᓛᐸᑐᐊ

ᔫᑳᓐ

ᐃᕝᕕᑦ ᓂᕈᐊᕈᓐᓇᖅᐳᑎᑦ 
ᐃᑲᔪᕈᓐᓇᕐᒪᖔᖅᐱᑦ ᓄᖅᑲᖅᑎᓪᓗᒍ 
ᐋᓐᓂᖅᓯᕆᓂᐅᖃᑦᑕᖅᑐᖅ 
ᐱᔾᔪᑎᒋᓪᓗᑎᑦ ᐅᕝᕙᓘᓐᓃᑦ ᕿᑐᕐᖓᑎᑦ, 
ᐃᓅᓰᑦ, ᐃᓅᓯᖏᑦ ᐊᒻᒪᓗ ᕿᑐᕐᖓᖏᑕ 
ᐃᓅᓯᖏᑦ ᐊᓯᑦᑎᐊᒻᒪᕆᐊᓂᒃ 
ᐃᓅᓯᖃᕈᓐᓇᖅᓯᖁᓪᓗᒋᑦ. 

•	 ᓇᓂᓯᓗᑎᑦ ᐃᑲᔪᖅᑎᒃᓴᐅᓇᔭᖅᑐᓂᒃ 
ᐃᓕᖕᓄᑦ ᕿᑐᕐᖓᕐᓄᓪᓗ

•	 ᓯᕙᓂᕐᓗᒋᑦ ᐸᓖᓯᒃᑯᑦ ᐅᕝᕙᓘᓐᓃᑦ ᐃᓚᖕᓂᒃ 
ᐱᖃᕐᓇᕆᔭᕐᓂᒡᓘᓐᓃᑦ ᓯᕙᓂᕐᕕᐅᖁᓗᒋᑦ

•	 ᕿᒫᓗᑎᑦ ᐱᖃᓐᓇᕆᔭᒃᑯᓯᓐᓄᑦ, ᐸᓖᓯᒃᑯᓐᓄᑦ 
ᐅᕝᕙᓘᓐᓃᑦ ᐋᓐᓂᐊᕐᕕᖕᒧᑦ ᐅᕝᕙᓘᓐᓃᑦ 
ᑐᒃᓯᐊᕐᕕᖕᒧᑦ ᐊᑦᑕᕐᓇᔾᔮᙱᑐᐊᖅᐸᑦ 
ᐃᓕᖕᓄᑦ

•	 ᐃᕆᐊᓛᕐᓗᑎᑦ ᐅᕝᕙᓘᓐᓃᑦ 
ᑐᖅᖢᓚᒃᓱᕐᓗᑎᑦ, ᓯᓚᒧᑦ ᕿᒫᓗᑎᑦ, 
ᓯᓚᑎᑦᑎᐊᕐᒥᐅᑕᑎᑦ ᑕᑯᔪᓐᓇᖁᓪᓗᒋᑦ 
ᐅᕝᕙᓘᓐᓃᑦ ᑐᓵᔪᓐᓇᖁᓪᓗᒋᑦ ᐸᓖᓯᒃᑯᓐᓄᑦ 
ᓯᕙᓂᕈᑕᐅᔪᓐᓇᕐᓂᐊᕋᕕᑦ. 

ᑐᐊᕕᕐᓇᖅᑐᖃᖅᑎᓪᓗᒍ

ᑖᒃᑯᐊ ᐱᖁᔭᒥᒃ ᓱᕋᐃᓂᐅᕗᑦ.

ᐳᔾᔪᒃᓯᓂᖅ

ᐃᐱᔮᖅᑎᑦᑎᓂᖅ
ᑲᐱᓯᓂᖅ

ᑐᒃᑲᐃᓂᖅᖁᑭᖅᓴᕐᓂᖅ
ᐱᑲᒻᒪᔪᖕᓂᖅ

ᓄᔮᖅᑐᐃᓂᖅ 

ᐸᑎᒃᓯᓂᖅ
ᕿᑦᑐᐃᓂᖅ

ᑭᖕᒪᐃᓂᖅ

“ᐃᓱᒪᖃᑦᑕᓚᐅᖅᑐᖓ ᑕᒪᓐᓇ 
ᖃᓄᐃᓕᐅᕐᓂᕆᖃᑦᑕᖅᑕᖓ ᓱᖁᑕᐅᖅᑰᔨᖏᖦᖢᓂ…
ᑕᐃᒪᐃᓕᐅᖅᑕᐅᔪᐃᓐᓇᐅᖃᑦᑕᕐᒪᑕ. ᑭᓇᒃᑯᓕᒫᑦ 
ᐊᒻᒪᓗ ᐊᓈᓇᒐ ᑕᐃᒪᐃᑕᐅᓂᑰᒋᓪᓗᓂ… 
ᐅᖃᓪᓚᐅᓯᕆᖃᑦᑕᓚᐅᖏᑦᑎᐊᖅᑕᕗᑦ.”

“ᐃᓱᒪᔪᖓ ᐃᒻᒪᖄ ᖃᓄᐃᓕᐅᓂᕐᓗᖃᑦᑕᖅᑐᑦ, 
ᖃᐅᔨᒪᓇᓱᒋᖏᖦᖢᒋᑦ ᐱᖁᔭᓂᒃ 
ᓱᕋᐃᖃᑦᑕᕐᓂᖏᓐᓂᒃ.”

ᑭᓲᕙ ᐋᓐᓂᖅᓯᕆᓂᖅ?

•	 ᑭᐊᑐᐃᓐᓇᐅᑉ ᐋᓐᓂᕌᖓᒥᑎᑦ, ᑎᒡᓗᒃᑕᐅᑎᓪᓗᑎᑦ 
ᐅᕝᕙᓘᓐᓃᑦ ᐱᓂᕐᓗᒐᖅᑕᐅᑎᓪᓗᑎᑦ, 
ᐋᓐᓂᖅᓯᕆᓂᐅᖃᑦᑕᖅᑐᑦ.

•	 ᐋᓐᓂᖅᓯᕆᓂᐅᖃᑦᑕᖅᑐᖅ ᑭᐊᑐᐃᓐᓇᐅᑉ ᐊᑐᕈᓐᓇᖅᑕᖓ 
ᐅᐃᒋᔭᕐᓂᙶᕈᓐᓇᖅᑐᖅ, ᐱᖃᓐᓈᕐᓂᑦ, ᐊᓂᖕᓂᑦ, 
ᓇᔭᖕᓂᑦ, ᐊᖓᔪᖕᓂᑦ, ᐃᓪᓗᕐᓂᑦ, ᐊᕐᓇᖃᑎᖕᓂᑦ, 
ᐊᖑᑎᖃᑎᖕᓂᑦ ᐅᕝᕙᓘᓐᓃᑦ ᓴᑭᒃᑯᓯᓐᓂᑦ…ᐅᕝᕙᓘᓐᓃᑦ 
ᐃᓐᓇᐅᖃᑎᒋᓕᖅᑕᕐᓂᑦ ᕿᑐᕐᖓᓂᑦ. 

•	 ᐋᓐᓂᖅᓯᕆᓂᐅᔪᖅ ᐊᑕᐅᓯᐊᑐᐃᓐᓇᕈᓐᓇᖅᑐᖅ ᐅᕝᕙᓘᓐᓃᑦ 
ᑲᔪᓯᓗᓂ ᐅᓗᕆᐊᖅᓵᕆᓂᒃᑯᑦ ᐅᕝᕙᓘᓐᓃᑦ ᐅᖃᐅᓯᒃᑯᑦ 
ᐅᕝᕙᓘᓐᓃᑦ ᐃᒃᓯᖕᓇᖅᓯᓯᒪᓂᒃᑯᑦ. 

•	 ᐋᓐᓂᖅᓯᕆᓂᖅ ᑎᒥᒃᑯᑦ ᐃᓱᒪᒃᑯᓪᓗ ᑕᒻᒪᕐᓂᐅᔪᑦ, ᐊᒻᒪᓗ 
ᐃᓄᐃᑦ ᐱᖅᑯᓯᕆᖏᖦᖢᓂᐅᒃ. 

•	 ᐋᓐᓂᖅᓯᕆᓂᐅᖃᑦᑕᖅᑐᑦ ᑎᒥᒃᑯᑦ ᐃᓱᒪᒃᑯᓪᓗ ᐱᖁᔭᒥᒃ 
ᓱᕋᐃᓂᐅᖕᒪᑕ. 

ᑎᒥᒃᑯᑦ ᐋᓐᓂᖅᓯᕆᓂᖅ ᐋᓐᓂᖅᓯᕆᓂᐅᕗᖅ ᑎᒥᖕᓂᒃ 
ᐊᖏᖅᓯᒪᑎᓐᓇᑎᑦ:

ᑎᒡᓗᒃᓯᓂᖅ

ᑖᒃᑯᐊ ᐱᖁᔭᒥᒃ ᓱᕋᐃᓂᐅᕗᑦ.

ᖁᓄᔪᕐᓂᐊᕐᓂᖅ ᑲᓴᓗᒃᓯᓂᐅᕗᖅ ᐅᕝᕙᓘᓐᓃᑦ 
ᑯᔭᒃᓯᓪᓗᓂ ᐱᓕᕆᐊᖑᔪᒪᙱᑎᓪᓗᑎᑦ: 
…	ᑯᓂᒃᑕᐅᓂᖅ, ᑲᓴᓗᒃᓯᓂᖅ ᐅᕝᕙᓘᓐᓃᑦ ᑯᔭᒃᑕᐅᔪᒪᙱᑎᓪᓗᑎᑦ 

ᑯᔭᒃᑕᐅᓗᑎᑦ ᑲᑎᑎᑕᐅᓯᒪᒐᓗᐊᕈᕕᑦ
...	 ᐃᒃᐱᒋᔭᐅᙱᒃᑯᕕᑦ “ᓄᖅᑲᕆᑦ”-ᓚᒐᓗᐊᖅᑎᓪᓗᑎᑦ.
… ᑯᔭᒃᑎᓪᓗᑎᑦ ᕿᑐᕐᖓᕐᓂᒃ, ᐃᕐᙳᑕᕐᓂᒃ, ᐊᓂᖕᓂᒃ ᐅᕝᕙᓘᓐᓃᑦ 

ᓇᔭᖕᓂᒃ.
…	ᐅᕝᕙᓘᓐᓃᑦ ᓄᑕᕋᓗᐊᑯᓘᑎᓪᓗᒍ ᓇᖕᒥᓂᖅ ᐊᖏᕈᓐᓇᙱᑎᓪᓗᒍ: 

16 ᑐᖔᓂ ᐊᕐᕌᒍᖃᖅᑎᓪᓗᒍ (ᑭᓯᐊᓂ ᑖᒃᑯᐊ ᐊᕐᕌᒍᖃᑎᒌᒃᐸᑏᒃ), 
ᐊᕐᕌᒍᓖᑦ 18ᓂᒃ (ᑖᓐᓇ ᐱᖃᑎᒋᔭᖓ ᐱᙳᐊᕐᕕᖕᒥ ᑲᒪᔨ) 

…	ᐅᕝᕙᓘᓐᓃᑦ ᓄᑕᕋᖅ ᐊᕐᕌᒍᖃᖅᑐᖅ 18 ᑐᖔᓂ 
ᐊᓐᓄᕋᐃᙶᙳᐊᖅᑐᓕᐅᖅᑎᓪᓗᒍ ᐅᕝᕙᓘᓐᓃᑦ ᐊᑐᒐᐅᓗᓂ 
ᑮᓇᐅᔭᒧᑦ ᐊᑭᓕᖅᑕᐅᕙᒡᓗᓂ (ᐅᕝᕙᓘᓐᓃᑦ ᑯᔭᒃᑕᐅᓗᓂ 
ᓱᐳᖅᑐᕐᓗᒐᖅᑖᖅᑎᑕᐅᖔᕐᓗᓂ ᐃᒥᐊᓗᒃᑖᖅᑎᑕᐅᓗᓂ 
ᐊᓯᖏᑎᒍᓪᓘᓐᓃᑦ).

ᐃᓱᒪᒃᑯᑦ ᐋᓐᓂᖅᓯᕆᓂᖅ 
ᐃᓱᒪᖅᓱᖅᑎᑦᑎᖏᓐᓂᖅ ᑲᑉᐱᐊᓵᕆᓂᖅ, 
ᐃᓄᑑᑎᑦᑎᖃᑦᑕᕐᓂᖅ ᐅᕝᕙᓘᓐᓃᑦ ᐃᒻᒥᓂᒃ 
ᐃᒃᐱᒍᓱᑦᑎᐊᕈᓐᓃᖅᑎᑦᑎᓪᓗᓂ. 

ᐃᓚᖏᑦ ᐃᓱᒪᒃᑯᑦ ᐊᒃᓱᕈᖅᑎᖅᑎᓂᖅ ᐱᖁᔭᓂᒃ 
ᓱᕋᐃᓂᐅᕗᑦ:
… ᓯᕘᕋᓵᕆᓂᖅ ᑐᖁᓴᐃᓂᐊᕐᓂᕋᖅᖢᓂ ᐅᕝᕙᓘᓐᓃᑦ 

ᐋᓐᓂᖅᑕᐅᓂᐊᕐᓂᕋᕐᓗᓂᑎᑦ ᐊᓯᑎᓪᓘᓐᓃᑦ ᐊᒃᑐᐊᔭᑎᑦ 
ᐋᓐᓂᕐᓂᐊᕐᓂᕋᕐᓗᓂᒋᑦ

… ᐱᖁᑎᑎᑦ ᓱᕋᑦᑎᔭᐅᓂᐊᕐᓂᕋᖅᑕᐅᓗᑎᒃ ᐅᕝᕙᓘᓐᓃᑦ 
ᑎᒍᐊᑯᓗᒃᑎᑦ ᓂᕐᔪᑏᑦ ᐋᓐᓂᖅᑕᐅᓂᐊᕐᓂᕋᖅᑕᐅᓗᑎᒃ 
ᓯᕘᕋᓵᖅᑕᐅᓗᑎᑦ

… ᒪᓕᑲᑦᑕᖅᑕᐅᓗᑎᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᐅᔭᕐᓗᑎᑦ 
ᓯᕘᕋᓵᖅᑕᐅᕙᒡᓗᑎᑦ ᐊᑦᑕᕐᓇᖅᓵᖅᑕᐅᓗᑎᑦ ᐃᓕᖕᓄᑦ 
ᐊᒃᑐᐊᔪᓪᓘᓐᓃᑦ ᑕᐃᒪᐃᑕᐅᓗᑎᒃ (ᑕᒪᓐᓇ ᐱᖁᔭᑎᒍᑦ 
ᖃᑉᐱᐊᓵᕐᓂᐅᓂᕋᖅᑕᐅᔪᖅ). 

ᑖᒃᑯᐊ ᐱᖁᔭᒥᒃ ᓱᕋᐃᔪᑦ.

“ᐊᒃᓱᐊᓗᒃ ᑲᙳᑦᑎᓯᒪᔪᖓ… ᑭᓯᐊᓂ ᐱᖏᒃᑯᒪ ᐊᖏᕐᕋᓐᓂᑦ 
ᐊᓂᓐᓂᐊᕐᒫᖓ ᐊᒻᒪᓗ ᕿᑐᕐᖓᒃᑲᓕ ᓇᒧᙵᕐᓂᐊᕐᒪᑕ”. 

ᐊᓯᖏᑦ ᐃᓱᒪᒃᑯᑦ ᐊᒃᓱᕈᖅᑎᑦᑎᓂᖅ 
ᐱᖁᔭᒥᒃ ᓱᕋᐃᓂᐅᖏᑦᑐᑦ, ᑭᓯᐊᓂ 
ᐋᓐᓂᕐᓇᖅᑐᒻᒪᕆᐊᓗᐃᑦ ᐃᓱᒪᒃᑯᑦ, ᑭᖑᓂᐊᒍᓪᓗ 
ᐱᖁᔭᕐᒥᒃ ᓱᕋᐃᓕᕈᑕᐅᔪᓐᓇᖅᖢᑎᒃ.
ᑭᓇᑐᐃᓐᓇᕐᒧᑦ ᑲᙳᓵᖅᑕᐅᔭᕆᐊᖃᙱᑦᑐᑎᑦ ᐊᒻᒪ ᑲᑕᒃᓴᖅᑕᐅᓗᑎᑦ 
ᑐᖅᖢᓚᒃᓱᕐᕕᐅᓗᑎᓪᓘᓐᓃᑦ ᐊᒻᒪᓗ ᓱᒃᓴᐅᖏᑦᑐᕈᓘᓂᕋᖅᑕᐅᓗᑎᑦ.

ᐊᖓᔪᖅᑳᖑᔪᑦ ᕿᑐᕐᖓᕐᒥᓂᒃ ᐸᖅᑭᒃᖠᑦᑎᐊᕆᐊᖃᖅᑐᑦ 
ᓴᐳᑎᓯᒪᓗᒋᓪᓗ ᑭᒃᑯᑐᐃᓐᓇᕐᓂᑦ ᐋᓐᓂᖅᓯᑐᐃᓐᓇᕆᐊᖃᖅᑐᓂᑦ 
ᐊᑦᑕᕐᓇᑐᐃᓐᓇᕆᐊᖃᖅᑐᓂᓪᓗ. ᑭᓯᐊᓂ ᑭᓇᑐᐃᓐᓇᕐᒧᑦ 
ᐅᖃᐅᑎᔭᐅᔭᕆᐊᖃᙱᑦᑐᑎᑦ - ᐃᓐᓇᐅᒐᓗᐊᕈᕕᑦ ᓄᑕᕋᐅᒐᓗᐊᕈᕕᑦ 
- ᓇᒧᙵᐅᔪᓐᓇᕐᒪᖔᖅᐱᑦ ᑭᒃᑯᓐᓃᑦᑐᓐᓇᕐᒪᖔᖅᐱᓪᓗ, ᐅᕝᕙᓘᓐᓃᑦ 
ᐱᖃᓐᓇᕆᔭᕐᓂᒃ ᐃᓚᖕᓂᒡᓘᓐᓃᑦ ᑕᑯᖃᑦᑕᖁᔭᐅᔪᓐᓃᕐᓗᑎᑦ 
ᐃᓚᐅᖃᑦᑕᖁᔭᐅᔪᓐᓃᕐᓗᑎᓪᓗ ᖃᓄᐃᓕᐅᕈᓘᔭᖅᑐᓄᑦ 
ᐱᙳᐊᕈᓘᔭᖅᑐᓄᓪᓗ. 

ᐃᓱᒪᒃᑯᑦ ᐊᒃᓱᕈᖅᑎᑕᐅᓂᖅ ᐱᒻᒪᕆᐅᔪᖅ. ᐃᓗᒃᑯᑦ ᐋᓐᓂᖅᓯᒪᓃᑦ 
ᐊᑯᓂᐊᓗᒃ ᒪᒥᓐᓇᓱᒃᐸᖕᒪᑕ.

“ᐃᕝᕕᕈᓗᒃ ᑕᐃᒪᐃᒃᑲᐃᔪᑎᑦ ᐊᓐᓄᕌᕈᓗᒃᑎᑦ ᐊᒡᓕᕉᔭᖅᑐᕐᓗᒋᑦ. 
ᖃᐅᔨᓴᖅᑕᖏᑦ… ᖃᐅᔨᒪᔭᕈᓗᒋᒋᒃᑭᑦ ᐊᓯᓐᓂᐊᖃᑦᑕᖅᑐᑎᑦ 
ᐊᖑᑎᓃᑉᐸᒃᖢᑎᑦ.”

ᑮᓇᐅᔭᑎᒍᑦ ᐱᓂᕐᓗᖕᓂᖅ ᐃᓕᖕᓂᑦ ᐱᕙᒃᖢᓂ 
ᐃᒻᒥᒧᑦ ᐊᑐᕈᒪᓪᓗᒋᑦ.

20

ᐃᓚᖏᑦ ᐱᖁᔭᓂᒃ ᓱᕋᐃᓂᐅᖕᒪᑕ ᑮᓇᐅᔭᑎᒍᑦ 
ᐊᑐᕐᓂᕐᓗᐃᓪᓗᓂ ᓲᕐᓗ ᐃᒪᓐᓇ:
… ᓯᒃᑮᑦ ᐱᔭᐅᓪᓗᓂ ᐅᕝᕙᓘᓐᓃᑦ ᐃᓐᓇᖅᓯᐅᑏᑦ ᓯᒃᑮᑦ
…	ᓯᒃᑮᑦ ᐊᑎᓕᐅᖅᑕᐅᓪᓗᓂ ᑮᓇᐅᔭᙳᖅᑎᑕᐅᓪᓗᓂ ᐊᐱᕆᔭᐅᓇᑎᑦ 
…	ᑎᒡᓕᒡᕕᐅᓪᓗᑎᑦ
…	ᓂᕿᖃᖅᑎᑕᐅᖏᖦᖢᑎᑦ, ᐊᖏᕐᕋᕐᓗᒃᑎᑕᐅᓪᓗᑎᑦ, 

ᐊᓐᓄᕌᕐᓗᒃᑎᑕᐅᓪᓗᑎᑦ ᐊᒻᒪᓗ 
ᐋᓐᓂᐊᕐᕕᓕᐊᖅᑎᑕᐅᑦᑕᐃᓕᒪᓪᓗᑎᑦ, ᕿᑐᕐᖓᐃᓪᓘᓐᓃᑦ 
ᐊᕐᕌᒍᖃᖅᑐᖅ 16 ᑐᖔᓂ ᐅᕝᕙᓘᓐᓃᑦ ᐸᖅᑭᔭᕐᓂᒃ. 

ᐊᓯᖏᑦ ᑮᓇᐅᔭᒃᑯᑦ ᐱᓂᕐᓗᒃᑕᐅᓃᑦ ᐱᖁᔭᒥᒃ 
ᓱᕋᐃᓂᐅᖏᑦᑐᑦ, ᑭᓯᐊᓂ ᐋᓐᓂᕐᓇᖅᑐᒻᒪᕆᐊᓗᐃᑦ 
ᐃᓱᒪᒧᑦ, ᐊᒻᒪᓗ ᑭᓇᑐᐃᓐᓇᑦᑎᐊᖅ ᐃᓕᖕᓂᒃ 
ᑕᐃᒪᐃᓕᐅᕆᐊᖃᖏᑦᑐᒻᒪᕆᐊᓗᒃ ᑕᒻᒪᕐᓂᐅᖕᒪᑦ:
... ᑎᓕᐅᖅᑕᐅᓗᑎᑦ ᐊᖏᕐᕋᕆᔭᐃᑦ ᐊᖏᕐᕋᕆᔭᐅᔪᓐᓇᕐᒥᓗᓂ, 

ᓄᓇᓯᐅᑏᑦ ᐊᑐᖅᑕᐅᔪᓐᓇᕐᓗᓂ, ᐃᕐᖑᑕᕐᓂᒡᓘᓐᓃᑦ 
ᐸᐃᕆᔪᒪᙱᑎᓪᓗᑎᑦ ᐸᐃᕆᑎᑕᐅᓪᓗᑎᑦ 

… ᑮᓇᐅᔭᕐᓂᒡᓘᓐᓃᑦ ᐱᓯᒪᔭᕆᐊᖃᖅᑎᑕᐅᖏᓪᓗᑎᑦ.

“ᑮᓇᐅᔭᕐᓂᒃ ᐱᖁᒍᒃᑭᑦ ᑭᓯᐊᓂ 
ᐱᓂᐊᖅᑐᑎᑦ ᑕᒪᑐᒪᓂ ᐱᓇᓱᐊᕈᓯᕐᒥ, 
ᐊᒻᒪᓗ ᐅᖃᐅᑎᓚᐅᕋᓗᐊᖅᐸᒋᑦ… 
ᐊᓈᓇᒃᑯᓯᓐᓄᐊᔾᔮᖏᑦᑐᑎᓂᓛᒃ. ᓲᖃᐃᒻᒪᓕ 
ᖀᒥᒋᔭᐅᕈᓗᖦᖤᕋᕕᑦ…ᐊᑑᑎᖃᙱᑦᑐᕈᓘᔪᑎᑦ 
ᐱᐅᙱᑦᑐᕈᓘᔪᑎᑦ!” 

ᐋᓐᓂᖅᓯᕆᓂᖅ ᐃᒪᐃᑦᑑᕗᖅ…  
… ᐊᐅᓚᑕᐅᓇᓱᒃᖢᑎᑦ ᐅᕝᕙᓘᓐᓃᑦ ᐃᓄᑑᑎᑕᐅᖃᑦᑕᖅᖢᑎᑦ 

ᑲᑉᐱᐊᓱᒃᑎᑕᐅᓪᓗᑎᑦ
… ᐊᐅᓚᑕᐅᓪᓗᑎᑦ ᐃᓱᒪᒃᑯᑦ ᓇᓗᓕᐅᒪᑎᑕᐅᓪᓗᑎᑦ, ᐸᓴᒋᓗᑎᑦ 

ᐃᓕᖕᓂᒃ, ᑲᙳᓱᒃᑎᑕᐅᓗᑎᑦ ᐅᕝᕙᓘᓐᓃᑦ ᖃᐅᔨᒪᖏᑦᑎᐊᕐᓗᑎᑦ 
ᖃᓄᐃᑕᐅᓂᐊᓕᕋᓗᐊᕐᒪᖔᖅᐱᑦ

… ᐊᓂᑎᑕᐅᑦᑕᐃᓕᒪᓗᑎᑦ ᑕᕝᕙᓃᑦᑐᒪᙱᑎᓪᓗᑎᑦ
… ᓂᐱᖃᖁᔭᐅᖏᓪᓗᑎᑦ.

ᐋᓐᓂᖅᓯᕆᓂᖅ ᓈᒻᒪᖏᓚᖅ 
ᐃᒪᐃᒃᑲᓗᐊᕐᓂᖅᐸᑕ…
	
… ᐃᒻᒥᓂᒃ “ᐊᐅᓚᑦᑐᓐᓇᐃᓕᓚᐅᕋᒥ”, ᐅᕝᕙᓘᓐᓃᑦ ᐋᖓᔮᓚᐅᕋᒥ
…	ᖃᓄᐃᓕᐅᓚᐅᕐᓂᓐᓄᑦ ᐅᕝᕙᓘᓐᓃᑦ ᓂᓪᓕᓚᐅᕐᓂᕐᓄᑦ. 

“ᐊᓈᓇᒃᑯᓐᓄᐊᕋᓗᐊᕋᒪ ᑭᓯᐊᓂ 
ᐅᖃᐅᑎᔭᐅᑐᐃᓐᓇᕐᓂᐊᕆᓪᓗᖓ ᓇᖕᒥᓂᕉᖅ 
ᑕᐃᒪᐃᑕᐅᑎᑦᑐᖓ ᐅᑎᑐᐃᓐᓇᕐᓂᐊᓕᖅᐳᖓᒎᖅ ᑕᐃᔅᓱᒧᖓ 
ᓂᐱᖃᙱᕈᓗᑐᐃᓐᓇᕐᓗᖓ.”

ᑕᐃᒪᐃᑕᐅᑎᙱᑦᑎᐊᖅᑐᑎᑦ.

ᐋᓐᓂᖅᓯᖅᑕᐅᔭᕆᐊᖃᙱᑦᑎᐊᖅᑐᑎᑦ! 

ᑕᐃᒪᐃᑕᐅᑎᙱᑦᑎᐊᖅᑐᑎᑦ.

“ᐅᖃᓚᐅᕐᒪᑦ 
ᑕᐃᒪᐃᑎᓚᐅᕋᒃᑯᒎᖅ 
ᐊᒻᒪᓗ ᐅᒃᐱᕆᓪᓗᒍ.”

ᑕᐃᒪᐃᒃᑲᐃᙱᑦᑐᑎᑦ!

“ᓂᓪᓕᐊᖏᖦᖢᓂ ᐱᐅᖏᓐᓂᖅᐹᖅ… 
ᑕᕝᕙᑐᖅ ᐋᓐᓂᖅᓯᕈᓗᑐᐃᓐᓇᓚᐅᕐᓛᖓ 
ᐊᓂᒍᐃᕈᓗᖕᓂᐊᓕᕋᒪ.”

ᐃᓄᒋᐊᑦ ᐃᓄᐃᑦ ᖃᐅᔨᖃᑦᑕᖅᓯᒪᔪᑦ ᑲᔪᓯᑐᐃᓐᓇᖃᑦᑕᕐᓂᕐᒥᒃ 
ᐋᓐᓂᖅᓯᕆᓂᕐᒥᒃ. (ᑖᓐᓇ ᑎᑎᕋᐅᔭᖅᓯᒪᔪᖅ ᖃᓄᖅ 
ᑲᔪᓯᖃᑦᑕᕐᒪᖔᑦ ᐋᓐᓂᖅᓯᕆᓂᐅᖃᑦᑕᖅᑐᖅ) ᐃᓗᐊᖏᑦᑐᖅ 
ᓂᙵᐅᒪᓂᖅ ᐱᕈᖅᐸᓪᓕᐊᓪᓗᓂ ᐊᑯᓂᐊᕐᔪᒃ ᐊᓱᐃᓪᓛᒃ 
ᑖᓐᓇ ᐃᓄᒃ ᓂᙵᒃᑲᒥ ᐋᓐᓂᖅᓯᕆᓕᖃᑦᑕᖅᐳᖅ. ᑖᓐᓇ 
ᐃᓄᒃ ᐋᓐᓂᖅᓯᕆᓚᐅᖅᑐᖅ ᐅᖃᕈᓐᓇᖅᑐᖅ ᒪᒥᐊᓐᓂᕋᕐᓗᓂ 
ᐅᕝᕙᓘᓐᓃᑦ ᑕᐃᒪᐃᒃᑲᓐᓂᔾᔮᖏᑦᑎᐊᕐᓂᕋᕐᓗᓂ. 
ᐅᖃᕈᓐᓇᖅᑐᖅ ᐃᑲᔪᖅᑕᐅᔪᒪᓕᕐᓂᕋᕐᓗᓂ ᐅᕝᕙᓘᓐᓃᑦ 
ᐃᒻᒥᓃᕈᒪᓕᕐᓂᕋᕐᓗᓂ. ᑭᓯᐊᓂ, ᖃᖓᙳᐊᕐᔪᒃᐸᑦ, ᓂᙵᖕᓂᕆᔭᖓ 
ᐱᕈᖅᐸᓪᓕᐊᒃᑲᓐᓂᓕᖅᐸᑦ ᐋᓐᓂᖅᓯᕆᒃᑲᓐᓂᓕᕈᓐᓇᕐᒪᑦ. 
ᐋᓐᓂᖅᓯᕆᓂᐅᖃᑦᑕᖅᑐᖅ ᓴᙱᒃᑎᑉᐸᓪᓕᐊᑐᐃᓐᓇᖃᑦᑕᖅᐳᖅ ᐊᒻᒪᓗ 
ᐊᑯᓚᐃᑉᐸᓪᓕᐊᑐᐃᓐᓇᓕᖅᖢᓂ.

ᐃᓱᒪᒋᓪᓗᒍ ᐊᒻᒪᓗ ᐅᖃᓪᓚᐅᓯᕆᓇᓱᒃᖢᒍ 
ᐋᓐᓂᖅᓯᕆᓂᖅ ᑎᒥᒃᑯᑦ ᐃᓱᒪᒃᑯᓪᓗ 
ᐊᔪᕐᓇᖅᑐᐊᓘᖕᒪᑦ.   

ᐋᓐᓂᖅᓯᕆᓂᖅ

ᐋᓐᓂᖅᓯᕆᔪᖅ
ᓴᐃᓪᓕᓪᓗᓂ

ᐃᖢᐃᓪᓕᖅᐸᓪᓕᐊᓂᖅ

ᓱᒃᑯᑕᐅᖅᑰᔨᓪᓗᓂ
“ᐃᕐᖑᑕᒪ ᑮᓇᐅᔭᓕᕿᕝᕕᒋᓪᓗᓂᖓ 
ᖃᖓᓕᒫᖅ ᓱᐴᖅᑐᕐᓗᒐᒃᓴᖅᑖᕈᑎᒃᓴᒥᓂᒃ 
ᐊᒻᒪᓗ ᐃᒥᐊᓗᒃᑖᕈᑎᒃᓴᒥᓂᒃ, 
ᐱᔪᒪᕝᕕᒋᑐᐃᓐᓇᖅᐸᓚᐅᕋᓗᐊᖅᖢᓂᖓ ᐊᓱᐃᓪᓛᒃ 
ᑕᒪᑐᒪᓂ ᑕᖅᑭᕆᔭᑦᑎᓐᓂ ᓯᒃᑭᓕᒫᕋ ᐱᖦᖤᖅᐸᐅᒃ.”

“ᑲᑉᐱᐊᓇᕐᓂᖅᑕᓕᒃ ᐊᒻᒪᓗ 
ᑲᙳᓇᕐᓂᓕᒃ ᓴᖅᑭᓐᓇᓱᒃᖢᓂ… ᐃᓄᐃᑦ 
ᐱᓂᕐᓗᒃᑕᐅᓯᒪᓂᕋᖅᑕᐅᔪᒪᕙᙱᒻᒪᑕ, 
ᑎᕝᕕᐊᖅᑕᒐᐅᔪᒪᕙᙱᒻᒪᑕ.”

ᐊᔪᕐᓇᕐᓂᖅᐹᖑᖃᑕᐅᔪᖅ ᐅᓇ ᐋᓐᓂᖅᓯᖅᑕᐅᓪᓗᓂ ᑎᒥᒃᑯᑦ 
ᐃᓱᒪᒃᑯᓪᓗ ᖃᐅᔨᒪᓪᓗᓂ ᑕᒪᓐᓇ ᐋᓐᓂᐊᕐᓂᐊᓗᒃ ᓄᖅᑲᖁᒐᓗᐊᖅᖢᒍ, 
ᑭᓯᐊᓂ ᖃᐅᔨᒫᕆᓗᒍ ᐅᖃᓪᓚᐅᓯᕆᒐᓗᐊᕐᓗᒍ ᐊᓯᔾᔨᕋᓱᒃᖢᒍᓘᓐᓃᑦ 
ᐱᐅᓯᕚᓪᓕᕐᓂᐊᕐᒪᖔᑦ ᐅᕝᕙᓘᓐᓃᑦ ᐱᐅᔪᓐᓃᖅᐹᓪᓕᕐᓂᐊᕐᒪᖔᑦ. 



20

ᐊᕐᓇᐃᑦ ᐅᓄᖅᑐᑦ ᐋᓐᓂᖅᓯᖅᑕᐅᖃᑦᑕᖅᑐᑦ ᑲᙳᓱᖃᑦᑕᕐᒪᑕ… 
ᐊᒻᒪᓗ ᑲᑉᐱᐊᓱᒃᖢᑎᒃ ᐃᓚᒋᔭᖏᑦ ᐅᕝᕙᓘᓐᓃᑦ 
ᐱᖃᓐᓇᕆᔭᖏᑦ ᐃᑲᔪᔾᔮᕋᓱᒋᖏᖦᖢᓂᒋᑦ. ᐃᓛᓐᓂᒃᑯᑦ ᐃᓚᒋᔭᐃᑦ 
ᐱᖃᓐᓇᕆᔭᐃᓪᓘᓐᓃᑦ ᐃᑲᔪᑲᐅᑎᒋᕙᖏᒻᒪᑕ ᑕᕝᕙᖦᖤᐅᑎᒋ, ᑭᓯᐊᓂ 
ᐅᖃᕈᓐᓇᖅᑐᑦ ᕿᒪᐃᖁᔨᖏᖦᖢᑎᒃ ᕿᑐᕐᖓᐃᑦ ᐱᔾᔪᑎᒋᓪᓗᒋᑦ 
ᐅᕝᕙᓘᓐᓃᑦ ᐃᓗᐊᙱᓕᐅᕈᑎ ᐱᕈᖅᑎᑐᐃᓐᓇᖅᑕᐃᒡᒎᖅ. 
ᐃᓱᒫᓗᒃᑐᒃᓴᐅᕙᒃᐳᑎᑦ ᖃᓄᐃᑕᐅᓂᐊᕐᒪᖔᖅᐱᑦ, ᐃᓚᒋᔭᓪᓘᓐᓃᑦ 
ᐅᕝᕙᓘᓐᓃᑦ ᑖᓐᓇ ᓇᒡᓕᒋᔭᐃᑦ ᐃᓕᖕᓂᒃ ᐋᓐᓂᖅᓯᕆᖃᑦᑕᖅᑐᖅ, 
ᐃᓚᒋᔭᑎᑦ ᐅᕝᕙᓘᓐᓃᑦ ᓇᖕᒥᓂᖅ ᐃᓂᒋᔭᐃᑦ ᐊᓯᔾᔨᕐᓂᐊᕋᓱᒋᓪᓗᒍ. 
ᑭᓯᐊᓂ ᐃᖅᑲᐅᒪᓂᐊᖅᐳᑎᑦ, ᑕᒪᓐᓇ ᐊᑐᖅᑕᐃᑦ ᓈᒻᒪᖏᓪᓚᑦᑖᕐᒪᑦ 
ᐋᓐᓂᖅᓯᖅᑕᐅᓂᕆᖃᑦᑕᖅᑕᐃᑦ. ᐃᕝᕕᑐᐊᖅ ᑕᐃᒪᐃᑕᐅᖏᓐᓇᕕᑦ. 

ᐃᓅᓯᓕᕆᔭᐅᔪᒪᓕᕐᓂᖅ ᓴᖅᑭᔮᖅᑎᑦᑎᖏᒻᒪᑦ ᓴᙲᑦᑑᓂᕐᓂᒃ 
ᑭᓯᐊᓂᓕ ᓴᖅᑭᔮᖅᑎᑦᑎᔪᖅ ᓴᙱᔫᓂᕐᓂᒃ. ᐃᓅᓯᕆᔭᐃᑦ ᐅᕝᕙᓘᓐᓃᑦ 
ᐃᓚᒋᔭᑯᓗᒃᑎᑦ ᐱᐅᓂᖅᓴᒥᒃ ᐃᓅᓯᕐᒥᒃ ᐊᑐᕈᓐᓇᕋᔅᓯ. 

“ᖃᓄᐃᙱᙳᐊᕐᓂᖅ ᐱᓂᕐᓗᒃᑎᒧᑦ ᐊᒻᒪᓗ 
ᐱᓂᕐᓗᒃᑕᐅᓯᒪᔪᒧᑦ ᓄᓇᓕᖕᒥᐅᓕᒫᓄᑦ 
ᐊᑲᐅᙱᓕᐅᕈᑕᐅᔪᓐᓇᖅᑐᖅ.”

ᐊᐃᑉᐹᕇᖕᓃᑦ - ᐃᓄᒃᑎᑐᑦ - ᐱᐅᔪᓐᓇᖦᖤᖅᐳᑦ ᐅᕝᕙᓘᓐᓃᑦ 
ᐱᐅᖏᑦᑐᓐᓇᖦᖤᖅᐳᑦ ᐊᒻᒪᓗ ᐃᓛᓐᓂᒃᑯᑦ ᓇᓛᒎᖅᑐᒥᒃ 
“ᒥᐊᓂᕆᔭᐅᔪᓐᓇᖦᖤᖅᐳᑎᑦ”. ᐃᓛᓐᓂᒃᑯᑦ ᐃᓅᓯᓕᕆᔭᐅᓪᓗᓂ 
ᐃᑲᔫᑎᖃᕈᓐᓇᖦᖤᖅᐳᖅ. ᐱᐅᔪᒥᒃ ᐊᐃᑉᐸᕇᒃᖢᓂ, 
ᓯᕘᕋᓇᖅᑐᖃᕈᓐᓇᙱᓚᖅ. 

“ᐅᓪᓚᒃᖢᖓ ᕿᒫᓪᓗᖓ ᐅᐃᔾᔮᑲᑕᒃᖢᒍ ᓄᓇᓯᐅᑦ 
ᒪᓕᑲᑦᑕᖅᖢᓂᖓ ᓴᕝᕕᔭᖅᖢᓂ ᕿᑐᕐᖓᑯᓗᒃᑲ 
ᑕᐅᑐᒃᑎᓪᓗᒋᑦ.”

ᓇᒡᓕᖕᓂᐅᙱᓚᖅ ᑲᑉᐱᐊᓱᒃᑯᕕᑦ

21

ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓂᒃ ᓯᕗᓪᓕᐅᔾᔨᔭᕆᐊᖃᕐᒪᑕ. 
ᑲᒻᒫᓪᓚᖕᓇᖅᑐᕐᔪᐊᒻᒪᕆᐊᓗᒃ ᐊᒻᒪᓗ ᐅᐊᑲᓪᓛᓘᓪᓗᓂ 
ᓄᑕᖅᑲᑯᓗᐃᑦ ᑕᐅᑐᒃᑎᖃᑦᑕᖅᖢᒋᑦ ᐅᕝᕙᓘᓐᓃᑦ ᑐᓵᑎᖃᑦᑕᖅᖢᒋᑦ 
ᐋᓐᓂᖅᓯᖅᑕᐅᔪᖃᖅᑎᓪᓗᒍ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ. 
ᐊᒃᓱᕈᑦᑎᐊᖅᖢᑎᒃ ᑲᑉᐱᐊᓱᖃᑦᑕᕐᒪᑕ ᐃᒪᐃᑦᑐᓄᑦ:

...	 ᐊᓈᓇᑎᒃ ᑕᐅᑐᖃᑦᑕᖅᖢᓂᔾᔪᒃ ᐸᑎᒃᑕᐅᖃᑦᑕᖅᑐᑦ ᐅᕝᕙᓘᓐᓃᑦ 
ᐋᓐᓂᖅᑕᐅᖃᑦᑕᖅᑐᑦ

… ᑐᓵᕙᒃᖢᑎᒡᓘᓐᓃᑦ ᐃᕆᐊᓛᖅᑐᓂᒃ ᐅᕝᕙᓘᓐᓃᑦ 
ᓂᙵᐅᒪᕙᓚᑦᑎᔪᐊᓗᖕᓂᒃ ᓂᐱᓂᒃ ᑐᓵᕙᒃᖢᑎᒃ.

ᓄᑕᖅᑲᑦ:
…ᐃᔨᖅᓯᒪᕙᒃᖢᑎᒃ ᐃᒡᓕᐅᑉ ᐊᑖᓂ
…ᑕᑯᒃᓴᐅᑦᑕᐃᓕᒪᓪᓗᑎᒃ 
…ᐊᒃᓱᒻᒪᕆᐊᓗᒃ ᐱᑦᑎᐊᕋᓱᒃᖢᑎᒃ 
…ᐃᑲᔪᖅᑎᒃᓴᖃᖅᑰᔨᖏᖦᖢᑎᒃ 
…ᑲᑉᐱᐊᓱᒃᖢᑎᒃ 
…ᐃᒻᒥᖕᓂᑯᓗᒃ ᐸᓯᓪᓗᑎᒃ 
…ᐃᓄᑑᖅᑰᔨᓪᓗᑎᒃ. 

ᓄᑕᖅᑲᑦ ᑲᑉᐱᐊᓲᑎᑖᓲᑦ ᐃᓅᓯᓕᒫᕐᒥᖕᓂᒃ.

“ᐊᑖᑕᒑᓯᑦ ᐅᓪᓗᒥ ᐃᒥᕐᒪᑦ …ᐱᑦᑎᐊᕐᓂᐊᕋᒪ 
ᐊᒻᒪᓗ ᓂᐱᖃᖏᑦᑎᐊᕐᓗᖓ …ᐃᔨᕈᓐᓇᕐᓂᐊᕋᒪ 
ᑕᑯᓚᐅᖏᓪᓗᓂᖓ …ᐊᓈᓇᒐ ᑲᑉᐱᐊᓱᖅᑰᔨᔪᐊᓗᒃ 
…ᓴᐳᑎᓯᒪᒋᐊᕐᓂᐊᖅᑕᕋ …ᑕᐃᒪᐃᒃᑲᐃᔪᐊᓘᔪᖓ 
…ᓇᔭᑯᓗᒐ ᑎᒍᓗᒍ ᐊᔭᒃᑯᓐᓄᙵᐅᑎᓂᐊᕋᒃᑯ …
ᕼᐊᐃ ᐊᑖᑖᒃ …ᓂᓚᖕᒥᒃ ᐊᐃᒃᓯᖁᕕᖓ?”

ᖃᓄᐃᓕᖓᓂᐊᓕᖅᐸᓪᓕ 
ᕿᑐᕐᖓᑯᓗᒃᑲ?

ᓄᑕᖅᑲᑯᓗᐃᑦ ᑕᐅᑐᖃᑦᑕᖅᑐᑦ ᐊᒻᒪᓗ ᑐᓵᖃᑦᑕᖅᑐᑦ 
ᐃᓐᓇᕐᓂᒃ ᐃᓚᒋᔭᖏᓐᓂᒃ ᐋᓐᓂᖅᓯᕆᖃᑦᑕᐅᑎᖃᑦᑕᖅᑐᓂᒃ 
ᐃᓗᐊᙱᓕᐅᕈᑎᖃᐅᕐᔪᐊᒻᒪᕆᐊᓗᒡᓗᑎᒃ ᐱᕈᕈᓐᓇᖅᑐᑦ ᐃᓅᓯᖏᓪᓗ 
ᐊᓯᔾᔨᖅᓯᒪᒻᒪᕆᐊᓗᒡᓗᑎᒃ:

•	 ᑎᒥᒃᑯᑦ ᐃᓗᐊᙱᓕᐅᕈᑎᖃᖅᖢᓂ ᓲᕐᓗ 
ᓂᐊᖁᙳᖃᑦᑕᖅᖢᓂ, ᓈᙳᕙᒃᖢᓂ, ᐸᖅᑎᖅᖢᓂ, ᐃᒡᓕᕐᒧᑦ 
ᖁᐃᕙᒃᖢᓂ, ᐃᑦᑐᕆᖅᑕᕐᓗᓂᓘᓐᓃᑦ, ᖃᓂᒪᓗᓂ ᐅᕝᕙᓘᓐᓃᑦ 
ᐃᕿᐊᑦᑕᖓᓗᓂ ᐅᕝᕙᓘᓐᓃᑦ ᕿᑲᖅᓯᔪᓐᓇᖏᓪᓗᓂ. 

•	 ᐃᓅᖃᑎᖃᑦᑎᐊᕈᓐᓇᖏᓪᓗᓂ ᓲᕐᓗ ᓄᑕᕋᐅᖃᑎᒥᓂᒃ 
ᓯᐊᓚᓯᐊᖃᖅᐸᒃᖢᓂ, ᓴᒡᓗᕙᒃᖢᓂ, ᐸᓯᒃᖠᖅᑕᐅᓪᓗᓂ, 
ᐃᓅᖕᓃᑦᑕᐃᓕᓪᓗᓂ, ᓴᐱᓕᖅᓴᕋᐃᖦᖢᓂ.

•	 ᐃᑎᓪᓕᒪᕙᒡᓗᓂ, ᐃᓕᓐᓂᐊᕐᕕᖕᒥ 
ᐃᓗᐊᙱᓕᐅᕈᑎᖃᒐᔪᒡᓗᓂ. 

•	 ᐊᖏᕐᕋᖅᑕᐃᓕᒪᖃᑦᑕᕈᓐᓇᖅᑐᑦ, ᓱᐴᖅᑐᕐᓗᒃᑎᙳᕐᓗᑎᒃ, 
ᐋᖓᔮᕋᓱᖃᑦᑕᕐᓗᑎᒃ ᐅᕝᕙᓘᓐᓃᑦ ᐃᒥᖃᑦᑕᕐᓗᑎᒃ, 
ᑭᓪᓕᖅᓱᖃᑦᑕᕐᓗᑎᒃ ᐅᕝᕙᓘᓐᓃᑦ ᐃᒻᒥᓃᕐᓗᑎᒃ. 

ᐋᓐᓂᕈᑕᐅᓐᓇᖅᑐᑦ ᓄᑕᖅᑲᓄᑦ

•	 ᐅᕝᕙᓘᓐᓃᑦ ᐱᖃᓐᓈᕐᓕᐅᖅᐸᒡᓗᑎᒃ, ᐱᕈᕈᓐᓇᕐᒪᑕ 
ᐋᓐᓂᖅᓯᕆᓂᖅ ᓱᖁᑕᐅᖏᓐᓇᓱᒋᓗᒍ ᐃᒻᒥᖕᓄᑦ 
ᐋᓐᓂᖅᓯᕆᖃᑦᑕᐅᑎᓗᑎᒃ. 

ᓄᑕᖅᑲᑦ ᖃᐅᔨᒪᔪᐊᓘᖃᑦᑕᕐᒪᑕ ᐋᓐᓂᖅᓯᕆᓂᖅᑕᖃᖃᑦᑕᖅᑎᓪᓗᒍ, 
ᖃᐅᔨᒪᖁᖏᒃᑲᓗᐊᖅᖢᒋᑦ ᖃᐅᔨᒪᔭᑦᑐᑯᓘᖕᒪᑕ.

“ᐱᖓᓱᓂᒃ ᓄᑕᖅᑲᓂᒃ ᐊᔾᔨᒌᙱᑦᑐᓂᒃ 
ᐱᕈᐃᔪᓐᓇᖅᑐᒍᑦ: ᒪᓂᒃᑐᑦ ᐊᑦᑕᕐᓇᖅᑐᒥᒃ, 
ᑎᓴᒃᑕᒥᒃ ᐅᔭᕋᕐᒥᒃ, ᐅᕝᕙᓘᓐᓃᑦ ᐃᓄᖕᒥᒃ.” 
[ᐃᓄᒃᑎᑑᓕᖅᑎᓯᒪᔪᖅ]
ᐅᖃᖅᑐᖅ ᐃᓄᒃ ᐃᓐᓇᓪᓚᕆᒃ ᕉᑕ ᖃᕆᑕᖅ, 
http:/www.nccah-ccnsa.ca/76/Messages_from_the_
Heart.nccah

ᐋᓐᓂᖅᓯᖅᑕᐅᑎᓪᓗᑎᑦ, ᐊᒃᓱᒃᑲᓐᓂᒻᒪᕆᐊᓗᒃ ᐊᒃᓱᕈᕐᓇᕐᒪᑦ 
ᕿᑐᕐᖓᕐᓂᒃ ᐸᖅᑭᒃᖠᓇᓱᒃᑎᓪᓗᑎᑦ ᐊᒻᒪᓗ ᐃᓕᑦᑎᔪᓐᓇᖅᖢᑎᒃ 
ᑕᐅᑐᖃᑦᑕᖅᑎᓪᓗᒋᑦ ᐋᓐᓂᖅᓯᕆᖃᑦᑕᖅᑐᒥᒃ 
ᐃᒃᐱᒋᔭᐅᑦᑎᐊᕆᐊᖃᖏᓐᓂᕐᓂᒃ. 

ᕿᑐᕐᖓᑎᑦ ᑭᓱᑐᐃᓐᓇᑦᑎᐊᓂᒃ ᓂᐅᕕᐅᑎᖃᑦᑕᕈᓐᓇᖅᑕᑎᑦ 
ᓴᐃᒻᒪᖅᓴᕋᓱᒡᓗᒋᑦ ᐋᓐᓂᐊᖏᓐᓂᖅᓴᐅᓂᐊᕐᒪᑕ ᐱᐅᖏᒃᑲᓗᐊᖅᐸᑦ 
ᐊᒻᒪᓗ ᐃᑲᔫᑎᖃᔾᔮᖅᑰᔨᖏᒃᑲᓗᐊᖅᐸᑦ. 

ᐊᒻᒪᓗᑦᑕᐅᖅ, ᑕᖃᐅᖅᑲᐃᓐᓇᖃᑦᑕᕐᓗᑎᑦ, ᐊᔪᕐᓇᖅᑰᔨᑦᑎᐊᓕᕐᓗᓂ 
ᐱᔪᒪᔭᖏᓐᓂᒃ ᐱᑎᑦᑕᕆᐊᒃᓴᖅ. ᐊᔭᐅᖅᑐᖃᑦᑕᒃᑭᑦ ᕿᑐᕐᖓᑎᑦ 
ᐃᑲᔪᖅᑕᐅᖃᑦᑕᖁᓗᒋᑦ ᐃᑲᔪᖅᑕᐅᔪᒪᓕᕌᖓᑕ ᐊᒻᒪᓗ ᐃᓚᒋᔭᒥᖕᓄᑦ, 
ᐃᓐᓇᕐᒧᑦ ᐅᕝᕙᓘᓐᓃᑦ ᐱᖃᓐᓇᕆᔭᖏᓐᓄᑦ ᐃᑲᔪᖅᑐᐃᔪᓐᓇᖅᑰᔨᔪᓄᑦ 
ᐃᓅᓯᕐᓂᒃ ᐱᕚᓪᓕᖅᑎᑦᑎᓇᓱᐊᕐᓂᕐᓂ. 

ᕿᑐᕐᖓᑎᑦᑕᐅᖅ ᐋᓐᓂᖅᑕᐅᖃᑦᑕᖅᐸᑕ ᑕᕝᕙᙵᖦᖤᐅᑎᒋ 
ᐃᑲᔪᖅᑕᐅᒋᐊᕆᑦ. ᓄᑕᖅᑲᓂᒃ ᐋᓐᓂᖅᓯᕆᓂᖅ ᐱᖁᔭᒥᒃ 
ᓱᕋᐃᓂᐅᖕᒪᑦ. 

ᓄᑕᖅᑲᑦ ᓴᐳᑎᔭᐅᓯᒪᔭᕆᐊᖃᕐᒪᑕ ᐋᓐᓂᖅᓯᓂᐅᖃᑦᑕᖅᑐᓂᑦ.

“ᓲᕐᓗ ᐃᓄᐃᑦ ᑕᕐᓂᖏᑦ ᐳᑐᓕᐊᓗᐃᑦ.”

ᐋᓐᓂᖅᓯᕆᓂᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᑕᒻᒪᕐᓂᐅᔪᖅ ᑕᒪᐃᓐᓄᑦ 
ᐃᓚᒌᓄᑦ ᓄᓇᓕᖕᒥᐅᓄᓪᓗ, ᐱᖃᓯᐅᖦᖢᒋᑦ ᐃᓄᐃᑦ ᓄᓇᓕᖏᓪᓗ.  
ᐋᓐᓂᖅᓯᕆᖃᑦᑕᕐᓂᖅ ᐱᓂᕐᓗᖃᑦᑕᕐᓂᕐᓗ ᓄᓇᓕᖕᓂ ᐅᓄᖅᑐᓂ 
ᐊᑐᖅᑕᐅᕙᒃᑲᓗᐊᖅᑎᓪᓗᒍ, ᐱᓂᕐᓗᒃᑐᓄᑦ ᒪᓂᑐᐃᓐᓇᕐᓂᖅ ᐃᓄᐃᑦ 
ᐱᐅᓯᕆᙱᒻᒪᒍ.

ᖃᓄᐃᒻᒪᑦ ᑕᐃᒪᐃᑉᐳᖓ?

ᐅᓄᖅᑐᓂᒃ ᐱᔾᔪᑎᖃᕈᓐᓇᕐᒪᑦ ᑭᓇᑐᐃᓐᓇᖅ ᓂᙵᐅᒪᖃᑦᑕᕐᓂᒃᑯᑦ 
ᐅᕝᕙᓘᓐᓃᑦ ᐋᓐᓂᖅᓯᕆᖃᑦᑕᕐᓂᒃᑯᑦ. ᐱᔾᔪᑕᐅᒐᔪᒃᑐᖅ ᐅᓇ, 
ᐋᓐᓂᖅᓯᕆᖃᑦᑕᕐᓂᖅ ᐅᕝᕙᓘᓐᓃᑦ ᓂᙵᐅᒪᖃᑦᑕᕐᓂᖅ 
ᐃᓕᑕᐅᒐᔪᖕᒪᑦ ᐊᑐᖃᑦᑕᖅᑕᐅᓂᑰᑎᓪᓗᒍ ᓄᑕᕋᐅᑎᓪᓗᒍ 
ᐃᓕᕝᕕᒋᓗᒍ. ᓲᕐᓗ, ᓄᑲᑉᐱᐊᑯᓗᐃᑦ ᑕᐅᑐᖃᑦᑕᕐᓂᕈᑎᒃ 
ᐊᑖᑕᒥᓂᒃ ᓂᙵᐅᒪᖃᑦᑕᖅᑐᓂᒃ ᐊᓈᓇᒥᓄᑦ ᐃᓛᓐᓂᒃᑯᑦ 
ᐅᒃᐱᕆᔭᖅᑖᖃᑦᑕᕐᒪᑕ ᐋᓐᓂᖅᓯᕆᓂᖅ ᓱᖁᑕᐅᖏᓐᓂᖓᓂᒃ ᐊᒻᒪᓗ 
ᐃᓕᖅᑯᓯᐅᓇᓱᒋᓪᓗᒍ …ᐃᓱᒪᖕᒪᑕ ᐊᖑᑏᑦ ᐊᐅᓚᑦᑎᔨᐅᔭᕆᐊᖃᖅᑐᑦ 
ᐊᒻᒪᓗ ᐋᓐᓂᖅᓯᕆᔨᐅᓗᑎᒃ ᓄᓕᐊᒥᕐᓂᒃ, ᐅᕝᕙᓘᓐᓃᑦ 
ᓱᖁᑕᐅᖏᓐᓇᓱᒋᓐᓈᓗᑎᒃ “ᐱᔾᔪᓯᕐᓗᑎᒃ” ᖃᖓᑐᐃᓐᓇᑦᑎᐊᒃᑯᑦ 
ᐃᓗᐊᖏᑦᑐᖅᑕᖃᓕᖅᐸᑦ ᐃᓅᓯᖏᓐᓂᒃ ᐅᕝᕙᓘᓐᓃᑦ 
ᑲᑉᐱᐊᓱᓕᕌᖓᑕ ᖁᕕᐊᓱᒍᓐᓃᕌᖓᑕᓘᓐᓃᑦ, ᐊᒻᒪᓗ ᒪᓗᖕᓈᕿᓗᓂ 
ᐊᒻᒪᓗ ᓂᙵᐅᒪᓗᓂ. 

“…ᐊᖑᑏᑦ ᐋᓐᓂᖅᓯᕆᔨᑐᐃᓐᓇᐅᓂᐊᕋᓱᒋᔭᐅᖃᑦᑕᖅᑐᑦ.”

ᐃᓱᒪᑦᑎᐊᕆᑦ ᓯᕗᓂᑦᑎᓐᓂ ᓂᙵᐅᒪᓂᖅ 
ᐱᓕᕆᐊᕆᔭᐅᑲᐅᑎᒋᕙᓚᐅᖅᑐᖅ ᐃᓐᓇᓪᓚᕆᖕᓄᑦ 
ᓄᓇᓕᕋᓛᖑᑎᓪᓗᒋᑦ. ᐃᓄᐃᑦ ᐊᐃᑉᐸᕇᑦ 
ᐊᒻᒪᓗ ᐃᓚᒌᑦ ᑲᑐᔾᔨᖃᑎᒌᑦᑎᐊᖃᑦᑕᓚᐅᖅᑐᑦ 
ᐃᑲᔪᖅᑎᒌᒃᖢᑎᒃ ᐊᓐᓇᐅᒪᓇᓱᒃᖢᑎᒃ ᓂᒡᓚᓱᒃᑐᐊᓗᖕᒥ. 
ᑭᓇᒃᑯᑐᐃᓐᓇᑦᑎᐊᑦ, ᐊᖑᑏᑦ, ᐊᕐᓇᐃᑦ, ᓄᑕᖅᑲᑦ, ᐃᓐᓇᐃᑦ - 
ᐱᔭᒃᓴᖃᐅᖅᑐᐃᓐᓇᐅᓚᐅᖅᑐᑦ ᐃᓚᔮᕇᑦ ᐊᓐᓇᐅᒪᓇᓱᒃᖢᑎᒃ. 
ᑭᓯᐊᓂ  ᑕᐃᒪᓐᓇ ᐃᓅᔪᓐᓇᕋᒥᒃ ᑭᖑᕚᒃᓴᖃᕈᓐᓇᕋᒥᒃ. 
ᐊᖑᑎᑦ ᐱᔭᒃᓴᕆᓚᐅᕐᒪᔾᔪᒃ ᐃᓚᒋᔭᑎᒃ ᓴᐳᑎᓯᒪᓇᓱᒃᖢᓂᔾᔪᒃ 
ᐊᑦᑕᕐᓇᖅᑐᒦᑎᑦᑕᐃᓕᒪᓪᓗᓂᔾᔪᒃ, ᐊᒻᒪᓗ ᐋᓐᓂᖅᓯᕆᔨᐅᓇᑎᒃ. 
ᐋᓐᓂᖅᓯᕆᓂᖅ ᐱᓂᐊᒐᒃᓴᕆᓚᐅᙱᒻᒪᔾᔪᒃ. ᐋᓐᓂᖅᓯᓂᒃᑎᒃ 
ᐱᙱᙳᐊᕈᑎᒋᓪᓗᓂᔾᔪᒃ ᐊᒃᓱᕈᕐᓇᓕᒃᑲᓐᓂᕈᑕᐅᑐᐃᓐᓇᖅᐸᓚᐅᖅᑐᖅ 
ᑳᖕᓇᖅᑐᒃᑰᕈᑕᐅᓪᓗᓂᓘᓐᓃᑦ. ᓂᓪᓕᖅᑕᐃᓕᓂᖅ 
ᖃᓄᐃᙱᙳᐊᕐᓂᕐᓗ ᐱᐅᓯᕚᓪᓕᕈᑕᐅᔪᓐᓇᓚᐅᙱᑦᑐᖅ.

ᐅᓄᖅᑐᑦ ᐊᓯᔾᔨᖅᓯᒪᓕᕐᒪᑕ ᐃᓄᐃᑦ ᐃᓅᓯᖏᓐᓄᑦ. ᐃᓚᖏᑦ 
ᐊᓯᔾᔨᕈᑕᐅᓯᒪᔪᑦ ᐱᐅᓪᓗᑎᒃ ᐃᓄᖕᓄᑦ ᓲᕐᓗ ᓄᑕᕋᓛᑦ 
ᑐᖁᖃᑦᑕᖏᓐᓂᖅᓴᐅᓕᖅᖢᑎᒃ ᑭᓯᐊᓂ ᐊᓯᖏᑦ ᑮᓇᐅᔭᓄᑦ 
ᐊᐅᓚᑕᐅᓂᖅᓴᐅᓕᖅᖢᑎᒃ ᐊᒻᒪᓗ ᓂᕿᓄᑦ ᐊᓯᖏᓐᓄᓪᓗ 
ᑕᒪᒃᑯᐊ ᐊᓯᔾᔨᖅᓯᒪᕐᔪᐊᕐᒪᑕ ᐃᒃᐱᒍᓱᑦᑎᐊᕐᓂᕆᔭᑦᑎᓐᓄᑦ 
ᐅᕙᑦᑎᓐᓂᒃ ᐊᓯᑦᑎᓐᓂᒡᓗ. ᓯᕗᓂᑦᑎᓐᓂ ᑕᒻᒪᕈᑕᐅᓯᒪᔪᑦ 
ᓲᕐᓗ ᐃᓕᓐᓂᐊᕆᐊᖅᑎᑕᐅᖃᑦᑕᕐᓂᑯᐃᑦ ᓅᑕᐅᓂᑯᐃᑦ 
ᐊᖏᖅᓯᒪᙱᑎᓪᓗᒋᑦ - ᐃᓄᐃᑦ ᑎᒍᓯᓯᒪᖕᒪᑕ ᐃᓗᐊᙱᓕᐅᕈᑎᓂᒃ 
ᐃᓕᖅᑯᓯᖃᑎᒋᙱᑕᒥᓂᒃ ᐃᓚᖏᑦ ᐱᓯᒪᔭᖏᑦ ᐱᐅᒐᓗᐊᖅᑎᓪᓗᒋᑦ. 

ᐃᓄᐃᑦ ᐊᕐᓇᐃᑦ ᒫᓐᓇ ᐱᓂᕐᓗᒃᑕᐅᓂᖅᓴᒻᒪᕆᐅᕙᖕᒪᑕ ᐊᓯᖏᓐᓂᒃ 
ᐊᕐᓇᓂᒃ ᑲᓇᑕᒥᐅᓂᒃ - ᐃᓄᖕᓂᒃ ᐊᖑᑎᓂᒃ ᐱᓂᕐᓗᒃᑎᖃᖅᐸᒃᖢᑎᒃ. 
2004-ᖑᑎᓪᓗᒍ, 28 ᐳᓴᐃᑦ ᐊᕐᓇᐃᑦ ᓄᓇᕗᒻᒥᑐᐊᖅ 
ᐱᓂᕐᓗᒃᑕᐅᓯᒪᔪᑦ 7 ᐳᓴᑐᐃᓐᓇᐅᑎᓪᓗᒋᑦ ᓄᓇᕘᑉ ᓯᓚᑖᓃᖅᑐᑦ. 

“…ᑕᒫᓂᓕ ᓱᖁᑕᐅᖏ[ᖅᑰᔨᒋᔭᐅ]ᖕᒪᑦ
ᐋᓐᓂᖅᓯᕆᖃᑦᑕᕐᓗᓂ ᐃᓱᒪᒃᑯᑦ ᑎᒥᒃᑯᓘᓐᓃᑦ 
ᐊᒻᒪᓗ ᐊᑐᖃᑦᑕᐅᑎᕈᓘᔭᕐᓗᓂ.”

“ᐃᓚᖏᑦ ᐊᖑᑏᑦ ᐃᒪᓐᓇ ᐅᖃᖅᓯᒪᖃᑦᑕᖅᑐᑦ 
ᒫᓐᓇᒎᖅ ᑭᓱᑐᐃᓐᓇᐃᑦ ᐊᑲᐅᔪᓐᓃᖅᓯᒪᔪᑦ 
ᓲᖃᐃᒻᒪ ᐊᕐᓇᐃᑦ ᐸᖅᑭᔨᐅᓕᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᐅᓕᖅᖢᑎᒃ ᐊᖏᕐᕋᐅᑉ ᐅᕝᕙᓘᓐᓃᑦ 
ᐃᓕᖅᑯᓯᑐᖃᐅᑉ ᓯᓚᑖᓂ ᑕᒪᓐᓇ ᐱᔾᔪᑎᒋᓪᓗᒍ 
ᐃᓚᒌᖕᓂᖅ ᓯᖁᒥᓯᒪᑦᑎᐊᓕᖅᑐᖅ.”

ᐋᖓᔮᕐᓇᖅᑐᓂᒃ ᐊᔾᔨᒌᖏᑦᑐᓂᒃ ᐊᑐᕐᓂᖅ, ᓴᐱᓕᖅᓯᒪᓂᖅ 
ᐊᐱᔪᓐᓇᕐᓂᖃᖅᑰᔨᙱᓐᓂᕐᓗ ᐊᒃᓱᕈᖅᓯᒪᓂᕐᒧᑦ 
ᐃᓄᐃᑦ ᐱᖅᑯᓯᖏᓐᓂᒃ ᐊᑑᑎᒋᔭᖏᓐᓂᒃ ᓄᓇᒥᓂᒡᓗ 
ᐃᒃᐱᒍᓱᓗᐊᕈᓐᓃᖅᓯᒪᓂᕐᒧᑦ, ᒪᒥᓯᒪᙱᑦᑐᓪᓗ  ᓄᑕᖅᑲᐅᓪᓗᑎᒃ 
ᐱᓂᕐᓗᒃᑕᐅᓯᒪᓂᑯᑦ ᐱᓂᕐᓗᒃᑐᓂᒡᓘᓐᓃᑦ ᑕᐅᑐᖃᑦᑕᕐᓂᑯᑦ, 
ᑭᖑᕚᕇᖕᓄᑦ ᐱᓂᕐᓗᖃᑦᑕᕐᓂᕐᒥᒃ ᑲᔪᓯᔾᔪᑕᐅᖕᒪᑕ. ᐃᓚᖏᑦ 
ᓂᕕᐊᖅᓯᐊᑦ ᓄᑲᑉᐱᐊᓪᓗ ᐱᕈᖅᐸᓕᖅᑐᑦ ᐃᓱᒪᓪᓗᑎᒃ 
ᐊᕐᓇᕐᓂᒃ ᐋᓐᓂᖅᓯᖃᑦᑕᕐᓂᖅ ᖃᓄᐃᙱᓐᓂᖓᓂᒃ ᐃᓅᓯᕐᒧᓪᓗ 
ᐃᓚᒋᔭᐅᑐᐃᓐᓇᕋᓱᒋᓪᓗᓂᔾᔪᒃ. ᒪᒃᑯᒃᑐᑦ ᐱᕈᖅᓯᒪᔪᑦ ᐱᓂᕐᓗᒃᐸᒃᑐᓂ 
ᓇᓗᓕᖅᓯᒪᕙᒃᑐᑦ ᐅᖃᓪᓚᖃᑦᑕᖁᔭᐅᙱᓐᓇᒥᒃ, ᐊᒻᒪᓗ 
ᐃᓐᓇᕐᓄᑦ ᐃᑲᔪᖅᑕᐅᔮᔪᓐᓇᕐᓂᕋᖅᑕᐅᓇᑎᒃ, ᐅᕝᕙᓘᓐᓃᑦ 
ᐊᓯᔾᔩᓇᓱᒐᓱᖁᔭᐅᓇᑎᒃ.

ᐅᓇ ᑕᕝᕙ ᐃᓐᓇᓪᓚᕆᐅᑉ ᐅᖃᐅᓯᖓ:

“ᐃᓚᒌᖕᓂᐅᑉ ᐱᔭᒃᓴᕆᖃᑦᑕᖅᑕᖏᑦ… 
ᑕᒪᕐᒥᒃ ᐊᖑᑏᑦ ᐊᒻᒪᓗ ᐊᕐᓇᐃᑦ 
ᓱᒃᑲᐃᑦᑐᒥᒃ ᐱᒋᐊᖅᐸᓪᓕᐊᓂᖃᕐᒪᑕ 
ᐃᓕᓴᖅᓯᔪᓐᓇᖅᓯᕙᓪᓕᐊᓪᓗᑎᒃ ᑭᓯᐊᓂ 
ᑲᑐᔾᔨᖃᑎᒌᒃᖢᑎᒃ ᐃᓚᒌᑦ ᐱᔭᒃᓴᕆᖃᑦᑕᖅᑕᖏᑦ 
ᐱᓕᕆᐊᕆᓪᓗᒋᑦ ᐊᕕᒃᓯᒪᙱᖔᕐᓗᒋᑦ 
ᐱᔭᒃᓴᐅᕙᒃᑐᑦ… ᐃᖅᑲᓇᐃᔭᕐᓂᒃᑯᑦ ᑕᒪᒃᑮᒃ 
ᐱᓕᕆᓪᓗᑎᒃ ᑮᓐᓇᐅᔾᔭᒃᓴᕐᓂᕆᖃᑦᑕᖅᑕᖏᑦ 
ᐊᕐᓇᐃᑦ ᐃᖅᑲᓇᐃᔭᖅᖢᑎᒃ ᐊᖏᕐᕋᐅᑉ 
ᓯᓚᑖᓂ ᐃᑲᔫᑎᒋᓂᕆᖃᑦᑕᖅᑕᖓ ᐃᓚᒌᓄᑦ 
ᐊᔪᖅᓴᕐᓇᖅᑐᒃᑰᖃᑦᑕᓕᖅᑎᓪᓗᒋᑦ ᐊᒻᒪᓗ 
ᐱᕚᓪᓕᕈᑕᐅᖃᑦᑕᓕᖅᖢᓂ ᐃᓅᓯᐅᓕᖅᑐᒥ ᐅᓪᓗᒥ.” 
[ ᐃᓄᒃᑎᑑᓕᖅᑎᓯᒪᔪᖅ] 

ᐊᒻᐹᓴᑐ ᒥᐊᓕ ᒪᐃ ᓴᐃᒪᓐ, ᐃᓄᐃᑦ: ᐊᑕᐅᓯᖅ ᓯᕗᓂᒃᓴᖅ – 
ᐊᑕᐅᓯᖅ ᐅᑭᐅᖅᑕᖅᑐᖅ. ᒪᒃᐱᒐᖅ 41 ᓴᐃᑐ ᐱᕙᓪᓕᐊᔪᑦ, 1996

ᒫᓐᓇ ᐃᒪᐃᓕᖓᓕᕐᒥᔪᖅ ᐊᓯᔾᔨᖅᓯᒪᓕᖅᑎᓪᓗᒍ ᐃᓄᐃᑦ ᐃᓅᓯᖏᑦ 
ᐸᖅᑭᒃᖠᖏᒃᑲᓗᐊᖅᖢᑎᒃ ᐊᒻᒪᓗ ᐋᔩᖃᑎᖃᙱᖔᖅᖢᑎᒃ 
ᓇᓕᒧᒋᙱᑕᒥᓂᒃ, ᒫᓐᓇ ᐃᓄᐃᑦ ᑲᑎᙵᖃᑎᖃᕈᓐᓇᕐᓂᖅᓴᐅᓕᕐᒪᑕ 
ᑭᓯᐊᓂ ᓇᓕᒧᒋᔭᒥᓂᒃ, ᐱᖅᑯᓯᑐᖃᖅᑎᑐᑦ ᖃᐅᑕᒫᑦ ᐊᖓᔪᒋᔭᒥᖕᓂᒃ 
ᐃᓚᒥᖕᓂᒃ ᑕᑯᖃᑦᑕᐅᑎᙱᓐᓂᖅᓴᐅᓕᖅᖢᑎᒃ. ᑕᒪᓐᓇ 
ᐱᔾᔪᑕᐅᑐᐃᓐᓇᕆᐊᖃᖅᖢᓂ ᐃᓕᓐᓂᐊᖅᑎᑦᑎᖃᑦᑕᖏᓐᓂᕐᒧᑦ 
ᐃᓕᖅᑯᓯᑐᖃᖅᑎᒎᖅᑐᓂᒃ, ᐱᖃᓯᐅᖦᖢᒋᑦ ᐃᒃᐱᒍᓱᑦᑎᐊᕐᓂᖅ 
ᐋᓐᓂᖅᓯᕆᑦᑕᐃᓕᔭᕆᐊᖃᕐᓂᕐᓗ, ᐅᕝᕙᓘᓐᓃᑦ ᓇᓗᓕᖅᓯᒪᓂᕐᒧᑦ 
ᖃᓄᖅ ᐃᓕᖅᑯᓯᖃᕆᐊᖃᕐᓂᕐᒥᒃ ᐃᓅᓯᕐᒥᖕᓄᑦ. 

 “ᐱᐅᓯᖃᖃᑎᒌᙱᓐᓂᖅ ᐊᐳᕈᑕᐅᓕᕐᒪᑦ. ᐊᓯᐊᓂᒃ ᐱᐅᓯᕐᒥᒃ, ᐃᓄᐃᑦ ᐱᐅᓯᕆᙱᑕᖓᓂᒃ, ᓴᖅᑭᑦᑐᖃᓕᕐᒪᑦ 
ᓄᓇᓕᑦᑎᓐᓂ. ᓲᕐᓗᓕ ᐱᖅᑯᓯᑐᖃᖅᐳᑦ ᐱᐅᓯᖅᐳᓪᓗ ᓴᒃᑯᑐᐃᓐᓇᖅᓯᒪᔭᕗᑦ ᓴᒃᑯᙱᒃᑯᑦᑎᒍᑦ 
ᓴᙱᔪᓐᓇᕐᓂᐊᖅᓱᕆᓇᑕ. ᖃᐅᔨᒪᔪᒍᑦ ᓴᙱᓂᖃᕈᑦᑕ ᐃᓅᖃᑎᖃᑦᑎᐊᕐᓂᖅᓴᐅᔪᓐᓇᕋᑦᑕ. ᐃᓄᐃᑦ ᐃᓅᓯᖓ, 
ᐃᓐᓇᐃᓪᓘᓐᓃᑦ ᐅᖃᐅᓯᖏᑦ ᐊᑐᖅᑕᐅᔪᓐᓃᕐᒪᑕ, ᐃᓄᐃᑦ ᐱᐅᓯᖓ ᐊᓯᔾᔨᖅᑕᐅᓯᒪᓕᕐᓂᖓᓄᑦ. ᐱᐅᓯᕗᑦ 
ᐊᐳᕐᓂᖃᖅᓯᒪᓕᖅᑐᖅ. ᐊᒥᓲᓗᐊᖅᑐᑦ ᐃᓄᐃᑦ ᐱᐅᓯᕆᙱᑕᑦᑎᓐᓂᒃ ᑎᒍᓯᓯᒪᓕᕐᒪᑕ, ᑕᕝᕘᓇ ᓯᖁᒥᓯᒪᔪᒍᑦ.” 
[ᐃᓄᒃᑎᑑᓕᖅᑎᓯᒪᔪᖅ]

ᐅᓇ ᑕᕝᕙ ᐃᓐᓇᕐᒧᑦ ᐅᖃᐅᓯᐅᓯᒪᔪᖅ:

ᒦᑲ ᐊᕐᓇᒃᑲᖅ, ᐅᖃᖅᑕᖓ ᑎᑎᕋᖅᑕᐅᓯᒪᔪᖅ ᐅᕙᓂ ᓄᓗᐊᖅ: ᑲᓇᑕᒥ ᐃᓄᐃᑦ ᐱᓕᕆᐊᕆᔭᖓ ᐋᓐᓂᖅᓯᕆᓕᖅᑕᐃᓕᑎᑦᑎᓇᓱᐊᕐᓂᕐᒧᑦ. 
http://www.pauktuutit.ca/pdf/publications/abuse/AHFNuluaqInuitHealing_e.pdf

ᐋᓐᓂᖅᓯᕆᓂᖅ ᐱᒋᐊᕐᓂᖃᕈᓐᓇᖅᑐᖅ ᐅᑯᐊ ᐱᔾᔪᑎᒋᓪᓗᒋᑦ 
ᓯᖕᓇᓂᖅ, ᑮᓇᐅᔭᖅ, ᓂᙵᐅᒪᓂᖅ, ᐃᒻᒥᓂᒃ ᓂᙵᐅᒪᓂᕆᔭᖅ 
ᓄᖅᑲᖓᑎᑐᐃᓐᓇᖏᓪᓗᒍ, ᐋᓐᓂᖅᓯᕆᖃᑦᑕᕈᓐᓇᖅᑐᖅ ᓲᖃᐃᒻᒪ 
ᐱᓂᕐᓗᒃᑕᐅᓯᒪᔪᑦ ᐋᓐᓂᖅᓯᖅᑕᐅᖃᑦᑕᕐᓂᒃᑯᑦ ᐃᔾᔪᐊᖅᓯᓕᓲᖑᖕᒪᑕ 
ᐱᕈᕐᕕᒋᔭᒥᑎᑐᑦ ᐋᓐᓂᖅᓯᕆᔨᐅᓕᖅᖢᑎᒃ. ᐃᒪᐃᔾᔪᑎᖃᕈᓐᓇᕐᒥᔪᑦ 
ᐱᔾᔪᑎᖃᕐᓗᑎᒃ ᐃᖅᑲᐅᒪᔮᕆᔭᖏᑦ ᓴᖅᑭᑦᑐᓐᓇᕐᒪᑕ ᐊᖏᕐᕋᕆᔭᖏᑦ 
ᐃᓄᒋᐊᓗᐊᖅᑎᓪᓗᒋᑦ ᐃᖅᑲᓇᐃᔮᖃᖏᓐᓂᖅ, ᐅᕝᕙᓘᓐᓃᑦ 
ᑭᓇᐅᓂᕐᒥᓂᒃ ᓇᑭᙶᕐᒪᖔᕐᒥᓂᒡᓘᓐᓃᑦ ᐊᓯᐅᔨᓯᒪᔪᑦ, ᐅᕝᕙᓘᓐᓃᑦ 
ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᐊᓯᔾᔨᖅᓯᒪᓕᕐᓂᖏᑎᒍᑦ ᐃᒥᖃᑦᑕᕐᓂᒃᑯᑦ 
ᐃᒥᐊᓗᖕᒥᒃ ᐊᒻᒪᓗ ᐊᓯᖏᑎᒍᑦ ᐋᖓᔮᕋᓲᑎᓄᑦ.

ᑭᓯᐊᓂ ᑲᔪᓯᖃᑦᑕᖅᑐᖅ ᐃᓄᒃ ᑖᓐᓇ ᐅᒃᐱᕈᓱᒃᑎᓪᓗᒍ, 
ᐃᒃᐱᖕᓂᐊᓂᕆᔭᖏᑦ, ᐱᔪᒪᔭᖏᑦ, ᐱᔭᕆᐊᖃᓪᓚᕆᒃᑕᖏᑦ, 
ᐋᓐᓂᕐᓂᕆᔭᖏᑦ, ᓇᓗᓕᕈᑎᒋᓯᒪᔭᖏᑦ – ᐅᕝᕙᓘᓐᓃᑦ 
“ᐱᒻᒪᕆᐅᓂᖅᓴᐅᑎᓪᓗᒋᑦ” ᓇᒡᓕᒋᔨᒥᖕᓂᒃ, ᐊᓱᐃᓪᓛᒃ 
“ᑕᐃᒪᐃᓕᐅᕈᓐᓇᖅᑎᖦᖢᓂ” ᐋᓐᓂᕈᓐᓇᖅᖢᒍ ᐃᓅᖃᑎ, 
ᐃᓚᒋᔭᖓᓐᓂᙶᒐᔪᒃᑐᑦ ᐊᑭᒋᐊᕈᓐᓇᖏᓐᓂᖏᑦ, ᓲᕐᓗ 
ᐊᐃᑉᐸᕆᔭᖅ, ᓄᑕᕋᖅ ᐅᕝᕙᓘᓐᓃᑦ ᐃᓐᓇᐃᑦ ᑖᓐᓇ 
ᐋᓐᓂᖅᓯᕆᖃᑦᑕᖅᑐᖅ ᑐᑭᓯᓯᒪᙱᑐᐃᓐᓇᕆᐊᖃᕐᒪᑦ ᒪᕐᖑᖓᓂᒃ 
ᐋᓐᓂᖅᓯᕆᔾᔪᑎᒋᖃᑦᑕᖅᑕᒥᓂᒃ, ᐊᒻᒪᓗ ᑖᒃᑯᐊ ᐊᒃᑐᖅᑕᐅᓯᒪᔪᑦ 
ᐋᓐᓂᖅᓯᖅᑕᐅᖃᑦᑕᕐᓂᒃᑯᑦ ᐃᓅᓯᓕᕆᔭᐅᖃᑦᑕᕈᑎᒃ 
ᐊᑲᐅᓇᔭᖅᖢᓂ ᑕᒪᓐᓇ ᐋᓐᓂᖅᓯᕆᓂᐅᖃᑦᑕᖅᑐᖅ ᓇᑲᖁᓪᓗᒍ 
ᓂᙵᐅᒪᓂᐅᖃᑦᑕᖅᑐᓪᓗ ᐱᕚᓪᓕᕈᓐᓇᖁᓪᓗᒋᑦ ᐃᓅᓯᖏᓐᓂ. 

ᐃᑲᔫᑎᖃᖏᑦᑎᐊᖅᑐᑎᑦ ᐅᕝᕙᓘᓐᓃᑦ ᓴᐳᔾᔨᓯᒪᖏᑦᑎᐊᖅᑐᑎᑦ 
ᐃᓕᖕᓂᒃ ᐋᓐᓂᖅᓯᖃᑦᑕᖅᑐᒥᒃ ᐅᕝᕙᓘᓐᓃᑦ ᐃᓚᒋᔭᕐᓂᒃ 
ᐅᕝᕙᓘᓐᓃᑦ ᐱᖃᓐᓇᕆᔭᕐᓂᒃ ᐅᖃᓪᓚᐅᓯᕆᖃᑦᑕᔾᔮᖏᒃᑯᕕᐅᒃ 
ᖃᓄᐃᑕᐅᓂᕆᖃᑦᑕᖅᑕᐃᑦ.

“ᐃᓚᒋᙱᑕᖓᓂᒃ ᐃᓚᒌᓂᒃ 
ᐱᕚᓪᓕᕈᑕᐅᓂᐊᑐᐊᖅᐸᑦ, ᐃᓄᐃᑦ ᓄᓇᖅᑲᑎᒌᑦ 
ᐊᖏᖅᓯᒪᓇᔭᖅᑐᑦ ᑕᒪᑐᒥᖓ ᐃᑲᔫᑕᐅᓇᓱᒃᑐᒥᒃ. 
ᓴᐳᒃᖠᖅᓯᒪᓇᓱᖃᑦᑕᔾᔮᖏᑦᑐᑎᑦ ᐊᐃᑉᐸᕆᔭᕐᓂᒃ 
ᖃᐅᔨᒪᔭᕌᖓᕕᑦ ᐋᓐᓂᖅᓯᕆᖃᑦᑕᖅᑐᒥᒃ ᓄᑕᕋᕐᓂᒃ. 
ᖃᐅᔨᒪᓗᑎᑦ ᓄᓕᐊᑦ ᐸᑦᑖᕆᒃᓯᖃᑦᑕᖅᑐᖅ 
ᐅᕝᕙᓘᓐᓃᑦ ᐋᓐᓂᖅᓯᖃᑦᑕᖅᑐᖅ 
ᕿᑐᕐᖓᔅᓯᓐᓂᒃ, ᓴᐳᑎᓯᒪᓇᓱᖃᑦᑕᔾᔮᙱᑕᐃᑦ. 
ᐊᒻᒪᓗᑦᑕᐅᖅ ᑕᐃᒪᓐᓇᑐᐃᓐᓇᖅ ᐃᒡᓗᒧᖔᖅ. 
ᓄᓕᐊᕆᔭᐅᔪᖅ ᖃᐅᔨᒪᔭᖃᕐᓗᓂ ᐅᐃᒥᓂᒃ 
ᐋᓐᓂᖅᓯᕆᖃᑦᑕᕐᓂᖓᓂᒃ. ᕿᑐᕐᖓᒥᓂᒃ 
ᓴᐳᑎᓯᒪᓇᓱᖃᑦᑕᔾᔮᙱᑕᖓ ᐅᐃᓂ 
ᐊᐳᖅᑕᐅᓐᓂᕈᑎᒃ. ᓄᑕᕋᑯᓗᐃᑦ ᑳᒃᑎᑕᐅᖃᑦᑕᖅᐸᑕ, 
ᐅᕝᕙᓘᓐᓃᑦ ᑎᒥᒃᑯᑦ ᐋᓐᓂᖅᓯᖅᑕᐅᖃᑦᑕᖅᐸᑕ 
[ᐊᒻᒪᓗ ᖁᓄᔪᕐᓂᐊᖅᑕᐅᖃᑦᑕᖅᐸᑕ] 
ᖃᖓᓕᒫᑦᑎᐊᒃᑯᑦ ᓴᐳᑎᓯᒪᔭᐅᖁᔭᐅᖃᑦᑕᓚᐅᖅᑐᑦ.” 
[ᐃᓄᒃᑎᑑᓕᖅᑎᓯᒪᔪᖅ]

ᐊᐅᐱᓛᕐᔪᒃ, ᐅᕐᑲᖅᑕᖕᒋᑦ ᑎᑎᕋᖅᑕᐅᔪᑦ ᐃᓐᓇᐃᑦ 
ᐊᐱᖅᓱᖅᑕᐅᑎᑦᓗᒋᑦ: ᐱᖅᑯᓯᑐᕐᑲᒃᑯᑦ ᐱᕐᑯᔭᐃᑦ 
ᐃᓱᒪᒋᔭᐅᓂᖕᒋᑦ http://www.nac.nu.ca/OnlineBookSite/
vol2/pdf/chapter3.pdf

ᐅᓄᖅᑐᐃᖅᓱᖅᖢᓂ ᐃᓱᒪᖃᑦᑕᖅᓯᒪᔪᖅ 
ᐃᓅᓯᖓ ᖃᓄᐃᓕᖓᓇᔭᓚᐅᕐᒪᖔᑦ? 
ᓇᓃᓚᐅᕐᒪᑎᒡᓕ ᓴᙱᔪᐊᓘᒃ ᑕᓕᖏᒃ 
ᖃᓄᐃᖏᑦᑎᐊᕈᓐᓇᖁᓪᓗᒍ ᐅᓐᓄᐊᒃᑯᑦ? 
ᖃᓄᐊᓗᒃ ᐃᒡᓚᒪᔭᒍᓐᓇᕐᓂᕆᔭᖓ 
ᐊᓯᐅᓛᕐᒪᑦ? 
ᐊᒻᒪᓗ ᖃᖓᓕ ᐋᓐᓂᐊᕐᓂᕆᔭᖓ 
ᐊᓯᐅᓛᕐᒪᑦ ᐊᒻᒪᓗ ᐃᖅᑲᐅᒪᔮᕐᓘᑎᖏᑦ 
ᕿᒪᕉᑎᔾᔫᒥᓛᕐᒪᑕ?
[ᐃᓄᒃᑎᑑᓕᖅᑎᓯᒪᔪᖅ]

ᐱᔭᐅᓯᒪᔪᖅ “ᓂᙵᐅᒪᓂᖅ ᖁᕝᕕᐅᕐᓂᕐᓗ” ᓴᖅᑭᑕᐅᓯᒪᔪᖅ 
ᐊᖏᕈᑎᒋᓯᒪᓪᓗᓂᐅᒃ ᓲᓴᓐ ᐊᒡᓘᒃᑲᖅ ᐊᒻᒪ ᔮᓐ ᐹᑯ ᐅᐃᓗ

ᓯᕗᓪᓕᖅᐹᕐᒥ, ᐃᕝᕕᓪᓗ ᕿᑐᕐᖓᑎᓪᓗ ᐊᑦᑕᕐᓇᖅᑐᒦᑎᖏᓪᓗᓯ. ᑖᓐᓇ 
ᐃᓱᒪᒃᓴᖅᓯᐅᕈᑎᒋᓂᕐᓂ, ᐃᒻᒥᓄᑦ ᐊᐱᕆᒋᑦ: 

•	 ᐃᓄᐊᕈᒪᓚᐅᖅᓯᒪᕚᑎᑦ ᕿᑐᕐᖓᑯᓗᒃᑎᓪᓘᓐᓃᑦ?
•	 ᐋᓐᓂᖅᓯᖅᖢᓂᑎᑦ ᓂᑲᒍᓱᖏᓐᓂᖅᓴᐅᕙᓪᓕᐊᖃᑦᑕᖅᐸ?
•	 ᑐᑎᒍᒪᖏᒃᑲᓗᐊᖅᖢᒍ ᑐᑎᖃᑦᑕᖅᐹᖓ?
•	 ᐃᒻᒥᓃᕐᓂᐊᕐᓂᕋᖅᖢᓂ ᓯᕗᕋᓵᕆᓚᐅᖅᓯᒪᕙ?
•	 ᐊᐅᓚᑕᓪᓛᓗᒋᕚᑎᑦ ᐅᕝᕙᓘᓐᓃᑦ ᓯᖕᓇᑐᔪᐊᓘᕙ?
•	 ᓱᒋᐅᑦᑎᓚᐅᖅᓯᒪᕙ, ᓲᕐᓗ ᓴᕕᖕᒥᒃ, ᕿᔪᖕᒥᒃ, ᐅᕝᕙᓘᓐᓃᑦ 

ᖁᑭᐅᑎᒥᒃ ᐋᓐᓂᖅᓯᖅᖢᓂᖓ?
•	 ᓱᐳᖅᑐᕐᓗᒃᑳᓘᕙ ᐅᕝᕙᓘᓐᓃᑦ ᐃᒥᖅᑎᕐᔪᐊᒻᒪᕆᐊᓘᕙ?
•	 ᓱᐳᖅᑐᕐᓗᖃᑦᑕᖅᐳᖓ ᐅᕝᕙᓘᓐᓃᑦ ᐃᒥᖃᑦᑕᖅᐳᖓ 

ᐋᓐᓂᐊᕐᓂᕋ ᐱᔾᔪᑎᒋᓪᓗᒍ?
•	 ᕿᑐᕐᖓᒃᑲ ᑲᑉᐱᐊᓲᑎᕙᒃᐸᒃᑲ? 
•	 ᐱᖃᓐᓇᕆᔭᒃᑲ ᖃᑕᙳᑎᒃᑲᓘᓐᓃᑦ ᐅᕙᓐᓂᒃ 

ᑲᑉᐱᐊᓲᔾᔨᕙᒃᐸᑦ?
•	 ᖃᓄᖅ ᐃᓗᐊᙱᓕᐅᕈᑎ ᐅᕝᕙᓘᓐᓃᑦ ᓂᙵᐅᒪᓂᖅ 

ᐊᒃᑐᐃᓂᖃᖅᐸᑦ ᕿᑐᕐᖓᓐᓄᑦ?

ᓯᕗᓪᓕᖅᐹᕐᒥ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᐃᑦ 
ᐊᑦᑕᕐᓇᖅᑐᒦᔾᔮᖏᒃᑲᓗᐊᕐᒪᖔᖅᐱᑦ, ᐊᒻᒪᓗ 
ᐊᑦᑕᕐᓇᖅᑐᒦᖏᒃᑲᓗᐊᕐᒪᖔᑕ ᕿᑐᕐᖓᑎᑦ. 

ᐃᒻᒪᖄ ᕿᒪᕉᑎᓚᐅᑲᒍᒪᒍᕕᑦ, ᐅᕝᕙᓘᓐᓃᑦ ᕿᒪᕕᒡᓗᒍ ᑖᒃᑯᐊ 
ᓇᓖᕋᕈᑎᒃᑭᒃ ᐊᑐᕐᓂᐊᕈᕕᒋᒃ ᑭᓯᐊᓂ ᐊᕕᑦᑎᓪᓗᑎᑦ. 

ᐃᒻᒪᖄ ᐃᓱᒪᔪᒃᓴᐅᕗᑎᑦ ᑲᑉᐱᐊᓱᒃᖢᑎᑦ ᐃᓚᒋᔭᑎᑦ ᐊᒻᒪᓗ 
ᐱᖃᓐᓇᕆᔭᑎᑦ ᐃᓕᖕᓂᒃ ᐱᒃᑲᖅᑎᑦᑎᓂᐊᕋᓱᒋᓪᓗᒋᑦ ᐃᓚᒌᑯᓗᐃᑦ 
ᓱᕋᖕᓂᕋᖅᑕᐅᓗᑎᒃ ᐊᒻᒪᓗ ᑕᐃᒪᐃᓐᓇᔭᖅᑐᒃᓴᐅᓪᓗᑎᒃ. ᑕᒪᓐᓇ 
ᐊᑐᕋᓱᒻᒪᕆᒡᓗᒍ ᐊᔪᕐᓇᕈᔪᖕᒪᑦ. ᑭᓯᐊᓂ ᐃᔨᖅᓯᒪᓪᓗᑎᒃ 
ᖃᓄᐃᓕᐅᕐᓂᕐᓗᖕᓂᐅᖃᑦᑕᖅᑐᖅ ᑖᔅᓱᒧᖓ ᐋᓐᓂᖅᓯᕆᖃᑦᑕᖅᑐᒧᑦ 
ᐃᑲᔫᑕᐅᔪᓐᓇᖏᑦᑎᐊᕐᒪᑦ ᒪᒥᓴᕐᓂᕐᒧᑦ ᐊᒻᒪᓗ ᕿᑐᕐᖓᐃᑦ 
ᐃᓕᓯᒪᓕᕌᖓᑕ ᓂᙵᐅᒪᓂᐅᖃᑦᑕᖅᑐᖅ ᓱᖁᑕᐅᖏᓐᓂᖓᓂᒃ 
ᐊᒃᑐᐃᓂᖃᖃᑦᑕᕐᒪᑦ ᓯᕗᓂᒃᓴᖏᓐᓄᑦ.

ᐃᓗᐊᖏᑦᑐᒦᖅᑰᔨᒍᕕᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᖅᑰᔨᒍᕕᑦ, 
ᑕᐃᒪ ᐃᓂᖃᖅᐳᑎᑦ ᐋᓐᓂᖅᓯᕆᔨᒥᒃ ᑎᒥᒃᑯᑦ 
ᐃᓱᒪᒃᑯᓪᓘᓐᓃᑦ. ᐊᑕᐅᓯᐊᕐᓗᑎᑦ ᐋᓐᓂᖅᓯᖅᑕᐅᓚᐅᖅᓯᒪᒍᕕᑦ, 
ᐱᓕᖅᐸᓪᓕᐊᑐᐃᓐᓇᕐᓂᐊᖅᑐᖅ ᐱᐅᓯᕚᓪᓕᙱᖔᕐᓗᓂ ᑭᓯᐊᓂ 
ᐃᕝᕕᑦ ᖃᓄᐃᓕᐅᕈᑎᒋᒋᐊᕐᓗᒍ ᓄᖅᑲᑕᐃᓐᓇᕈᓐᓇᕋᔭᖅᑐᖅ. 

ᐊᑲᐅᕚ ᑕᕝᕙᓃᖏᓐᓇᕐᓗᖓ 
ᐅᕝᕙᓘᓐᓃᑦ ᕿᒪᕉᑎᓗᖓ?

ᕿᒪᕉᑎᙱᑦᑐᒪᓕᑐᐃᓐᓇᕆᐊᖃᖅᑕᑦ. 

ᐃᓛᓐᓂᒃᑯᑦ ᐊᕐᓇᐃᑦ ᐅᖃᐅᔾᔭᐅᓯᒪᖃᑦᑕᖅᑐᑦ ᐃᓚᒌᑦ 
ᑲᑎᙵᖁᔭᐅᓪᓗᑎᒃ … ᐃᓗᐊᖏᑦᑐᐊᓗᖕᒦᒃᑲᓗᐊᖅᐸᑕ, 
ᐅᕝᕙᓘᓐᓃᑦ ᐃᓂᒃᓴᐅᔪᓐᓃᕋᔭᕐᓂᕋᓗᐊᖅᐸᑕ ᐊᕐᓇᐃᑦ ᐅᓄᖅᑐᑦ 
ᕿᒪᕉᑎᖃᑦᑕᖁᔭᐅᖏᑦᑐᒻᒪᕆᐊᓗᐃᑦ ᐃᓚᒋᔭᒥᖕᓄᑦ ᐅᕝᕙᓘᓐᓃᑦ 
ᐊᐃᑉᐸᖏᑕ ᐃᓚᒋᔭᖏᓐᓄᑦ—ᐃᓛᓐᓂᒃᑯᑦ ᖃᑕᙳᑎᖏᓐᓄᑦ 
ᐅᖃᐅᔾᔭᐅᒻᒪᕆᖃᑦᑕᖅᑐᑦ ᒎᑎᐅᑉ ᐊᑐᖁᔭᖓ ᐊᑐᕐᓗᒍ 
ᕿᒪᕉᑎᖏᓪᓗᓂ.

“ ᓄᓇᓕᖕᒥᐅᓕᒫᑦ ᖃᐅᔨᒪᔪᑦ 
ᖃᓄᐃᖃᑦᑕᕐᒪᖔᕐᒪ ᐅᐃᒪ... 
ᓄᓕᐊᑦᑎᐊᕙᐅᙱᓐᓂᕋᖅᑕᐅᓂᐊᖅᑐᖓ 
ᕿᒪᒃᑯᒃᑯ... ᐊᒻᒪᓗ ᓱᓕ ᓇᒡᓕᒋᓪᓗᒍ... 
ᑭᓯᐊᓂ ᑭᖑᓪᓕᖅᐹᕐᒥ ᑐᖁᑲᓴᑦᑎᐊᓚᐅᕐᒫᖓ 
ᕿᑐᕐᖓᒃᑲᓗ ᐃᓱᒫᓗᒃᑐᒻᒪᕆᐅᓕᖅᖢᑎᒃ... 
ᖃᓄᐃᑦᑕᕆᐊᖃᓕᖅᑐᖓ."

ᑕᕝᕙᓕ 
ᑕᕝᕙᓃᖏᓐᓇᕈᒪᒍᒪ?

“ᐋᓐᓂᖅᓯᕆᖃᑦᑕᒃᑲᓐᓂᔾᔮᖏᓐᓂᕋᑦᑎᐊᓕᖅᑐᖅ 
ᐊᒻᒪᓗ ᑕᐃᒪᐃᒃᑲᓐᓂᓚᐅᖅᓯᒪᔾᔮᖏᓐᓂᕋᖅᖢᓂ… 
ᐱᕕᖃᖅᑎᒃᑲᓐᓂᐊᓪᓚᖕᓂᐊᕋᒃᑯ… ᑭᓯᐊᓂ 
ᑕᐃᒪᐃᒃᑲᓐᓂᕋᔭᕐᓂᖅᐸᑦ ᐸᕐᓇᒃᓯᒪᓂᐊᖅᐳᖓ 
ᐊᑐᕈᒫᖅᑐᓂᒃ.”

ᐅᓄᕐᓂᖅᓴᐅᔪᓂᒃ ᓄᓇᓕᐅᔪᓂ ᐊᕐᓇᐃᑦ ᐸᓯᔭᐅᖃᑦᑕᕐᒪᑕ ᐊᒻᒪᓗ 
ᑲᑕᒃᓴᖅᑕᐅᕙᒃᖢᑎᒃ ᐅᖃᓪᓚᐅᓯᖃᕌᖓᑕ ᐋᓐᓂᖅᓯᕆᓂᕐᒥᒃ ᑎᒥᒃᑯᑦ 
ᐃᓱᒪᒃᑯᓪᓘᓐᓃᑦ ᐅᕝᕙᓘᓐᓃᑦ ᕿᒪᕉᑎᔭᕌᖓᑕ ᐊᐃᑉᐸᕐᒥᖕᓂᒃ 
ᐊᒻᒪᓗ ᐅᓄᕐᓂᖅᓴᐅᔪᓂᒃ ᓄᓇᒋᔭᐅᔪᓂ ᐅᖃᐅᔾᔨᔪᓐᓇᖏᒻᒪᑕ 
ᐋᓐᓂᖅᓯᕆᓂᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ ᑕᒻᒪᕐᓂᐅᓂᖓᓂᒃ ᐊᒻᒪᓗ 
ᐱᖁᔭᒥᒃ ᓱᕋᐃᓂᐅᓂᖓᓂᒃ.

ᐊᒻᒪᓗ ᕿᒪᕉᑎᓇᓱᒃᖢᓂ ᐊᒃᓱᐊᓗᒃ ᐊᒃᓱᕈᕐᓇᕐᒪᑦ 
ᐱᔾᔪᑎᒃᓴᐃᑦ ᐅᓄᖅᓯᔭᖦᖢᑎᒃ, ᕿᓚᒻᒥᐅᓂᐊᕋᓗᐊᕐᓗᓂᓘᓐᓃᑦ, 
ᓄᖅᑲᖁᔨᓂᑯᒥᐅᒐᓗᐊᖅ ᓂᙵᐅᒪᓂᐅᖃᑦᑕᖅᑐᒥᒃ. ᐊᒃᓱᐊᓗᒡᓗ  
ᐊᔪᕐᓇᖅᖢᓂ ᕿᑐᕐᖓᕆᔭᐃᑦ ᐊᖏᕐᕋᒥ ᕿᒪᕉᑎᑎᓐᓇᓱᒃᖢᒋᑦ. ᐊᒻᒪᓗ 
ᓄᓇᖃᖅᖢᓂ ᒥᑭᓐᓂᖅᓴᓂᒃ, ᓇᒧᙵᕐᕕᒃᓴᖃᕐᓇᓗᐊᕌᓗᒐᓂ. 

ᐊᒻᒪᓗ ᐊᔪᕐᓇᕈᔪᒃᑐᐊᓘᓪᓗᓂ ᕿᒪᐃᓇᓱᒃᖢᓂ ᓇᒡᓕᒋᓪᓗᒍ. 
ᐃᓄᑑᖏᑦᑐᑎᑦ ᑕᐃᒪᓐᓇ ᐃᒃᐱᖕᓂᐊᑎᓪᓗᑎᑦ ᐊᒻᒪᓗ 
ᑕᒻᒪᕐᓂᐅᖏᖦᖢᓂ ᐅᕝᕙᓘᓐᓃᑦ ᐱᐅᖏᑦᑑᖏᖦᖢᓂ ᓇᒡᓕᒋᓂᕆᔭᐃᑦ. 
ᐅᓄᖅᑐᑦ ᐊᕐᓇᐃᑦ ᐊᐃᑉᐸᕆᔭᒥᖕᓃᖏᓐᓇᕈᒪᓲᖑᖕᒪᑕ… 
ᓄᖅᑲᖁᔨᑐᐃᓐᓇᖃᑦᑕᕋᓗᐊᕐᒪᑕ ᓂᙵᐅᒪᓂᐊᓘᖃᑦᑕᖅᑐᒥᒃ. 
ᐱᕕᑐᐊᑦᑎᐊᒥᖕᓂᒃ ᐊᓯᔾᔨᖁᔨᖃᑦᑕᕋᓗᐊᕐᒪᑕ 
ᐃᓄᑦᑎᐊᕙᐅᖔᖁᔨᓪᓗᑎᒃ ᐊᒻᒪᓗ ᓇᒡᓕᒍᓱᒍᓐᓇᖁᓪᓗᓂᔾᔪᒃ 
ᐊᐃᑉᐸᑎᒃ. 

ᕿᒪᙱᒃᑲᓗᐊᕈᖕᓂ, ᑎᒥᒃᑯᑦ ᐋᓐᓂᕋᔭᕐᓂᕈᕕᑦ, ᐋᓐᓂᐊᖅᓯᐅᖅᑎᒧᑦ 
ᑕᑯᔭᐅᑎᒋᑦ. ᑭᓇᑐᐃᓐᓇᑦᑎᐊᒧᑦ ᐅᖃᕆᐊᖃᖏᑦᑐᑎᑦ 
ᖃᓄᐃᒻᒪᑦ ᐋᓐᓂᖅᓯᒪᖕᒪᖔᖅᐱᑦ. ᑭᓯᐊᓂ ᑲᒪᒋᔭᐅᓇᓱᒃᑎᓪᓗᑎᑦ 
ᐊᔪᕐᓇᖏᓐᓂᖅᓴᐅᓇᔭᖅᖢᓂ ᐋᓐᓂᐊᖅᓯᐅᖅᑎ ᐅᕝᕙᓘᓐᓃᑦ ᓘᒃᑖᖅ 
ᐅᓂᒃᑲᐅᑎᑦᑎᐊᕈᕕᐅᒃ ᖃᓄᐃᓪᓚᕆᖕᒪᖔᖅᐱᑦ. 

ᐊᒻᒪᓗ ᐊᑲᐅᓂᖅᓴᐅᓇᔭᖅᖢᓂ ᐸᕐᓇᒃᓯᒪᕙᒌᕈᕕᑦ 
ᐊᑐᐊᒐᕆᓇᔭᖅᑕᓐᓂᒃ ᕿᒫᔭᕆᐊᖃᕋᔭᕐᓂᕈᕕᑦ. ᐃᖅᑲᐅᒪᓂᐊᖅᐳᑎᑦ 
ᐋᓐᓂᖅᓯᕆᓂᐅᖃᑦᑕᖅᑐᖅ ᑎᒥᒃᑯᑦ ᐃᓱᒪᒃᑯᓪᓗ ᐃᒻᒥᓂᒃ 
ᓄᖅᑲᕈᓐᓇᖏᒻᒪᑦ …ᑐᐊᕕᕐᓇᖅᑐᒃᑯᑦ ᐸᕐᓇᐅᑎᒃᓴᐃᑦ ᐊᒃᓱᐊᓗᒃ 
ᐱᒻᒪᕆᐅᖕᒪᑕ ᐃᓕᖕᓄᑦ ᕿᑐᕐᖓᕐᓄᓪᓗ!

ᐊᕐᓇᐃᑦ ᐋᓐᓂᖅᓯᒐᐅᖃᑦᑕᓚᐅᖅᓯᒪᔪᑦ ᐃᒪᓐᓇ ᐅᖃᖅᓯᒪᔪᑦ 
ᐱᒻᒪᕆᐅᓂᕋᐃᓪᓗᑎᒃ ᐸᕐᓇᐅᑎᖃᕐᓗᓂ:

•	 ᐳᐃᒍᔾᔭᐃᖅᓯᒪᓗᒋᑦ ᐸᓖᓯᒃᑯᑦ ᐅᖄᓚᐅᑎᖏᑦ (ᑖᒃᑯᐊ 
ᓈᓴᐅᑏᑦ ᑎᑎᖅᓯᒪᔪᑦ ᒪᒃᐱᒃᑐᒐᕐᓂ ᑖᔅᓱᒪ ᕿᒥᕐᕈᐊᒐᐅᑉ 
ᐃᓱᐊᓃᑦᑐᑦ).

•	 ᐸᓖᓯᖃᖏᒃᑯᔅᓯ ᓄᓇᔅᓯᓐᓂ; ᐅᖄᓚᕕᒋᔪᓐᓇᖅᑕᑎᑦ 
ᖃᓂᓛᖑᔫᑉ ᓄᓇᓕᐅᑉ ᐸᓖᓯᒃᑯᖏᑦ:

… ᐅᖄᓚᐅᑏᑦ ᑕᐃᒃᑯᓄᖓ ᐊᑭᓕᖅᑎᓪᓗᒍ ᐊᖏᒐᔪᒃᑐᑦ
… ᐅᖃᐅᓯᖃᖃᑎᒋᖏᒃᑯᕕᒋᑦ, ᐅᖃᓗᖃᑎᒋᔪᓐᓇᕋᔭᖅᑕᕐᓂᒃ 

ᓇᓂᓯᓗᑎᑦ
… ᑭᐅᔭᐅᑲᐅᑎᒋᖏᒃᑯᕕᑦ, ᓴᐱᓕᖅᑕᐃᓕᒋᑦ… 

ᐆᒃᑐᐃᓐᓇᕐᓗᑎᑦ!

“ᓇᒧᙵᐅᕕᒃᓴᖃᖏᑦᑎᐊᓕᓚᐅᕋᒪ 
ᐱᓱᑲᑕᖃᑎᒋᑐᐃᓐᓇᓕᖅᖢᒋᑦ ᕿᑐᕐᖓᑯᓗᒃᑲ 
ᐃᑲᕐᕋᓄᑦ ᖃᔅᓯᓄᑦ ᐊᒻᒪᓗ ᓯᓂᓕᖅᓯᐊᕆᓪᓗᒍ.”

ᑭᓲᕙ ᑐᐊᕕᕐᓇᖅᑐᒃᑯᑦ ᐸᕐᓇᐅᑎ?

ᑐᐊᕕᕐᓇᖅᑐᒃᑯᑦ ᐸᕐᓇᐅᑎ ᐃᒪᐃᓕᖓᕗᖅ ᐃᓱᒪᒃᑯᑦ ᖃᐅᔨᒪᓂᖅ 
ᖃᓄᐃᓐᓇᔭᕐᒪᖔᖅᐱᑦ ᐋᓐᓂᖅᓯᖅᑕᐅᒃᑲᓐᓂᓕᕐᓂᕈᕕᑦ. ᑐᑭᖃᖅᑐᖅ 
ᐸᕐᓇᒃᓯᒪᕙᒌᕈᓐᓇᕐᓗᑎᑦ ᐋᓐᓂᖅᓯᖅᑕᐅᒃᑲᓐᓂᕋᔭᕐᓂᕐᓄᑦ.

ᐃᓚᖏᑦ ᐊᕐᓇᐃᑦ ᖃᐅᔨᒪᓕᓲᑦ ᕿᒪᕉᑎᔭᕆᐊᒃᓴᖅ 
ᐋᓐᓂᖅᓯᕆᒃᑲᓐᓂᓚᐅᖏᓐᓂᖓᓂ… ᑕᑯᔪᓐᓇᖅᓯᖃᑦᑕᕐᒪᑕ 
ᐃᓕᖅᑯᓯᕆᕙᒃᑕᖓᓂᒃ ᑕᐃᒪ ᓂᙵᐅᒪᓂᐊᓕᕆᕗᖅ.

•	 ᐳᐃᒍᔾᔭᐃᖅᓯᒪᓗᒋᑦ ᐱᖃᓐᓇᕆᔭᕕᑦ ᐅᕝᕙᓘᓐᓃᑦ 
ᖃᑕᙳᑎᕕᑦ ᐅᖄᓚᐅᑎᖏᑦ… ᐋᖅᑮᔪᓐᓇᒻᒪᕆᒃᑐᑎᑦ 
ᐅᖃᐅᓯᑯᓗᖕᒥᒃ ᑐᑭᓯᔭᐅᔪᓐᓇᕋᔭᖅᑐᒥᒃ ᑖᔅᓱᒧᖓ 
ᓯᕙᓂᖅᑕᕐᓄᑦ ᓇᓗᓇᐃᖅᓯᔾᔪᑎᒃᓴᕐᓂᒃ ᓯᕙᕆᐊᖃᕐᓂᖓᓂᒃ 
ᐸᓖᓯᒃᑯᓐᓄᑦ. 

•	 ᐸᕐᓇᒃᓯᓯᒪᑦᑎᐊᕐᓗᑎᑦ ᖃᓄᖅ 
ᐋᓐᓂᐊᕐᕕᓕᐊᕈᓐᓇᕋᔭᕐᒪᖔᖅᐱᑦ, ᕼᐋᒪᓚᒃᑯᓐᓄᑦ, 
ᑐᒃᓯᐊᕐᕕᖕᒧᑦ ᐅᕝᕙᓘᓐᓃᑦ ᐱᖃᓐᓇᕆᔭᒃᑯᓯᓐᓄᑦ ᑐᐊᕕᕐᓗᑎᑦ 
ᓇᒧᙵᕆᐊᖃᕋᔭᕐᓂᕈᕕᑦ. 

•	 ᐊᓐᓄᕌᓂᒃ, ᑮᓇᐅᔭᓂᒃ ᐊᒻᒪᓗ ᐊᓐᓇᐅᒻᒪᔾᔪᑎᒃᓴᕆᓇᔭᖅᑕᓐᓂᒃ 
ᐱᖃᓐᓇᕆᔭᒃᑯᓯᓐᓃᑎᑦᑎᓗᑎᑦ ᕿᒫᔭᕆᐊᖃᓕᕐᓂᕈᕕᑦ 
ᐊᑐᕋᔭᖅᑕᕐᓂᒃ… ᐅᕝᕙᓘᓐᓃᑦ ᐃᔨᖅᓯᓯᒪᓗᑎᑦ ᐴᒃᓴᐅᑎᒥᒃ 
ᐊᑐᕆᐊᖃᕋᔭᖅᑕᕐᓂᒃ ᐃᓗᓕᓕᖕᒥᒃ. 

ᑐᐊᕕᕐᓇᖅᑐᖅᓯᐅᑏᑦ 
ᑎᑎᖅᓯᒪᔪᑦ
•	 ᐸᐃᑉᐹᑦ ᐱᒻᒪᕆᐅᓂᖏᑦ, ᐅᕝᕙᓘᓐᓃᑦ ᐅᓄᖅᑑᓕᖅᓯᒪᔪᑦ 

ᐃᓅᕕᒃᓯᐅᑏᑦ, ᐋᓐᓂᐊᕐᕕᓕᐊᕈᓐᓇᐅᑏᑦ
	 ᐊᐅᒃᑕᔫᑦ, ᐊᐃᑉᐸᖅᐱᑦ ᐊᐅᒃᑕᔫᖓ to 

ᐃᖅᑲᓇᐃᔭᕈᓐᓇᐅᑎᕕᑦ ᓈᓴᐅᑖ, ᐊᐃᑉᐸᖅᐱᑦ 
ᐃᖅᑲᓇᐃᔭᕈᓐᓇᐅᑎᖓᑕ ᓈᓴᐅᑖ, ᓄᑕᕋᕐᓄᑦ 
ᐸᖅᑭᔭᐅᔾᔪᑎᒃᓴᐃᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ 
ᐸᐃᑉᐹᑦ (ᓲᕐᓗ ᖃᒡᓕᔭᐅᔾᔭᐃᒃᑯᑎᒃᓴᐃᑦ), ᐊᐅᒃᑕᔫᑦ, 
ᐊᐃᑉᐸᖅᐱᑦ ᐊᐅᒃᑕᔫᖓ. 

•	 ᑮᓇᐅᔭᐃᑦ, ᐊᐅᒃᑕᔫᑦ ᓂᐅᕕᕈᓐᓇᐅᑏᑦ, ᑮᓇᐅᔭᒃᑯᕖᑦ 
ᐊᐅᒃᑕᔫᑦ, ᓯᒃᑭᒃᓴᑎᑦ, ᑮᓇᐅᔭᒃᑯᕕᖕᓄᑦ ᓇᓕᖅᑲᑦ, 
ᑮᓇᐅᔭᒃᑯᕕᒃᐱᑦ ᑎᑎᖅᑲᖏᑦ (ᑮᓇᐅᔭᑎᑦ 
ᐸᖅᑭᑦᑎᐊᕆᐊᕐᓗᒋᑦ ᐊᔪᕐᓇᖏᑉᐸᑦ… ᐃᓚᖏᑦ 
ᐊᕐᓇᐃᑦ ᐊᒥᐊᒃᑯᒥᖕᓂᒃ ᑮᓇᐅᔭᓂᒃ ᐴᖅᓯᓲᖑᓪᓗᑎᒃ 
ᕿᓪᓚᔫᔭᕈᓗᖕᒧᑦ ᐃᔨᖅᖢᒋᑦ ᖁᐊᖃᐅᑎᒧᑦ, 
ᓂᕿᕕᓂᕈᓘᖅᑰᔨᓕᖅᑎᖦᖢᒋᑦ.

•	 ᐄᔭᒃᑲᑦ

•	 ᐊᓐᓄᕌᑎᑦ ᐊᒻᒪᓗ ᐊᓐᓂᕐᓇᖅᑐᖁᑎᑎᑦ

•	 ᐊᖁᑦᑐᓐᓇᐅᑏᑦ, ᓄᓇᓯᐅᑎᒧᑦ/ ᓯᑭᑑᒧᑦ/ ᑎᓴᒪᓕᖕᒧᑦ ᑮᑦ

•	 ᐃᒡᓘᑉ ᑮᖏᑦ

•	 ᕿᑐᕐᖓᑯᓗᒃᐱᑦ 
ᐊᓐᓄᕌᖏᑦ ᐊᒻᒪᓗ 
ᐱᙳᐊᓐᓇᕆᔭᖏᑦ 

•	 ᕿᒫᔭᕆᐊᖃᕐᓂᕈᕕᑦ 
ᕿᒫᕝᕕᒃᓴᕆᓇᔭᖅᑕᐃᑦ 
ᐊᒻᒪᓗ 
ᐸᕐᓇᒃᓯᒪᕙᒌᕐᓗᑎᑦ 
ᓇᒧᙵᐅᓇᔭᕐᒪᖔᖅᐱᑦ.

ᑐᐊᕕᕐᓇᖅᑐᖃᖅᑎᓪᓗᒍ, ᕿᒪᕉᑎᒋᐊᑲᐅᑎᒋᔭᕆᐊᖃᖅᑐᑎᑦ ᐃᕐᖐᓐᓇᖅ!

ᐱᖁᑎᑎᑦ ᑲᑎᖅᓱᕋᓱᖏᑦᑎᐊᕐᓗᒋᑦ… ᐊᓂᑐᐃᓐᓇᕆᑦ!

ᓄᓇᓕᓕᒫᑦᑎᐊᓂ ᐃᓄᒃᑕᖃᐅᕐᒪᑦ ᐃᑲᔪᕈᓐᓇᖅᑐᓂᒃ 
ᐃᑲᔪᖅᑕᐅᔭᕆᐊᖃᓕᕐᓂᕈᕕᑦ ᐋᓐᓂᖅᓯᖅᑕᐅᓕᕐᓂᕈᕕᑦ. ᓯᕙᓂᕐᓗᑎᑦ 
ᐅᕝᕙᓘᓐᓃᑦ ᐳᓛᕆᐊᕐᓗᑎᑦ ᐊᒻᒪᓗ ᐊᐱᕆᓗᑎᑦ ᖃᓄᖅ 
ᐃᑲᔪᕈᓐᓇᕐᒪᖔᑕ ᓇᒧᙵᐅᒃᑲᓐᓂᕈᓐᓇᕐᒪᖔᖅᐱᑦ ᐅᕝᕙᓘᓐᓃᑦ ᓇᑭᑦ 
ᐃᑲᔪᖅᑕᐅᔪᓐᓇᕐᒪᖔᖅᐱᑦ:

•	 ᐸᓖᓯᒃᑯᑦ ᐃᓕᖕᓂᒃ ᕿᑐᕐᖓᕐᓂᒡᓗ ᓴᐳᒻᒥᔪᓐᓇᖅᑐᑦ, 
ᐱᔨᑦᑎᖅᑕᐅᕝᕕᒋᔪᓐᓇᖅᑕᔅᓯᓐᓄᓪᓗ ᐃᑲᔪᕐᓗᑎᒃ. 

•	 ᐋᓐᓂᐊᖅᓯᐅᖅᑏᑦ, ᐊᑦᑕᕐᓇᖅᑐᓕᕆᔨᒃᑯᑦ ᐅᕝᕙᓘᓐᓃᑦ 
ᐃᓄᓕᕆᔨᒃᑯᑦ ᐃᑲᔪᕈᓐᓇᖅᑐᑦ ᖃᐅᔨᓴᖅᑕᐅᔭᕆᐊᖃᕈᕕᑦ 
ᐊᒻᒪᓗ ᑐᑭᓯᒋᐊᕐᕕᒋᔪᓐᓇᖅᖢᒋᑦ ᐃᓚᒌᑦ ᓂᙵᐅᒪᖃᑦᑕᖅᑐᑦ 
ᒥᒃᓵᓄᑦ, ᐊᒻᒪᓗ ᐃᓕᖕᓂᒃ ᕿᑐᕐᖓᕐᓂᒡᓗ 
ᐃᑲᔪᖅᑕᐅᕝᕕᒋᔪᓐᓇᖅᑕᔅᓯᓐᓄᑦ ᐃᑲᔪᕐᓗᑎᒃ.

•	 ᐱᓂᕐᓗᒃᑕᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐃᓄᖕᓄᑦ 
ᐃᖅᑲᖅᑐᐃᔨᒃᑯᑦ ᐃᖅᑲᓇᐃᔭᖅᑎᑦ ᑐᑭᓯᒋᐊᖅᑎᑦᑎᔪᓐᓇᖅᑐᑦ 
ᐊᒻᒪᓗ ᐃᑲᔪᕈᓐᓇᖅᖢᑎᒃ ᐊᑐᐊᒐᕆᔪᓐᓇᖅᑕᕐᓂᒃ. 

•	 ᐃᓚᖏᓐᓂ ᓄᓇᓕᖕᓂ ᐃᓱᒪᓕᕆᔩᑦ, ᐃᓕᖕᓂᒃ ᐃᑲᔪᕈᓐᓇᖅᑐᑦ 
ᓄᖅᑲᕈᒪᓐᓂᕈᕕᑦ ᓱᐴᖅᑐᕐᓗᒐᕐᒥᒃ ᐅᕝᕙᓘᓐᓃᑦ ᐃᒥᐊᓗᖕᒥᒃ.

•	 ᐃᓚᖏᓐᓂ ᓄᓇᓕᖕᓂ ᕿᒫᕖᑦ ᐊᕐᓇᓄᑦ ᓄᓇᒋᔭᕐᓂ 
ᐱᑕᖃᖅᑐᖅ ᐃᓕᖕᓄᑦ ᐊᒻᒪᓗ ᕿᑐᕐᖓᑯᓗᖕᓄᑦ 
ᐃᓂᐅᓚᐅᑲᒍᓐᓇᕋᔭᖅᑐᓂᒃ, ᓂᕆᕝᕕᒋᔪᓐᓇᕐᓗᒋᑦ, 
ᐊᓐᓄᕌᖃᕐᕕᒋᓗᒋᑦ, ᐃᓅᓯᓕᕆᔭᐅᔪᓐᓇᕐᓗᑎᑦ 
ᐊᒻᒪᓗ ᐃᑲᔪᕈᓐᓇᖅᖢᑎᒃ ᐱᖁᔭᓕᕆᔭᕆᐊᖃᕈᕕᑦ, 
ᑮᓇᐅᔭᓕᕆᓂᕐᒥᒡᓘᓐᓃᑦ ᐊᓯᖏᓐᓂᒡᓗ. 

•	 ᑐᐊᕕᕐᓇᖅᑐᒃᑯᑦ ᐊᖏᕐᕋᕆᔭᐅᓚᐅᑲᒍᓐᓇᖅᑐᑦ 
ᐅᕝᕙᓘᓐᓃᑦ ᐊᑦᑕᕐᓇᙱᑦᑐᒦᕝᕖᑦ ᓄᓇᓕᐅᔪᓂ 
ᐱᑕᖃᖅᑐᐃᓐᓇᐃᑦ ᐃᑲᔪᖅᑎᒃᓴᐅᓇᔭᖅᑐᓂᒃ ᐃᓕᖕᓄᑦ 
ᕿᑐᕐᖓᕐᓄᓪᓗ ᐃᓂᒋᔪᓐᓇᖅᑕᔅᓯᓐᓂᒃ ᕿᒫᕕᓕᐊᕋᓱᖕᓂᕐᓂ, 
ᐃᓂᑖᕆᔭᕆᐊᖃᕈᔅᓯᐅᒃ. 

“ᓇᓗᐸᓗᖦᖤᖅᐳᖓ ᓇᑭᑦ ᐃᑲᔪᖅᑕᐅᓂᐊᕐᒪᖔᕐᒪ… 
ᑭᓯᐊᓂ ᐋᓐᓂᐊᕐᕕᓕᐊᕋᔭᕐᓂᕈᒪ, ᑕᑯᒍᓂᖓ, 
ᐅᖃᐅᑎᔪᓐᓇᕋᔭᖅᑕᕋ ᓄᕙᖕᓂᕋᕐᓗᖓ, ᑕᐃᒪᓐᓇ 
ᑭᓯᐊᓂ ᖃᐅᔨᔾᔮᖏᒻᒪᑦ ᐃᑲᔪᖅᑕᐅᓇᓱᖕᓂᓐᓂᒃ… 
ᑕᐃᒪᓐᓇ ᑭᓯᐊᓂ ᐋᓐᓂᖅᓯᖅᑕᐅᒃᑲᓐᓂᔾᔮᖏᑦᑐᖓ 
ᑐᓴᓚᐅᕋᒪ ᐋᓐᓂᐊᖅᓯᐅᖅᑏᑦ ᑕᒫᓂ 
ᐃᑲᔪᕋᓱᒃᑲᒻᒪᕆᐅᖕᒪᑕ ᐋᓐᓂᖅᓯᖅᑕᐅᓂᑯᕕᓂᕐᓂᒃ 
ᐊᕐᓇᓂᒃ.”

ᓇᑭᑦ ᐃᑲᔪᖅᑕᐅᔪᓐᓇᖅᐳᖓ?

•	 ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐃᑲᔪᕈᓐᓇᖅᑐᑦ 
ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᑐᓴᕆᐊᕈᑎᒃᓴᓂᒃ ᐱᓗᐊᖅᑐᒥᒃ ᓱᓕ 
ᐃᓕᓐᓂᐊᖅᑎᐅᒍᕕᑦ. 

•	 ᓯᕙᓂᕈᓐᓇᕐᒥᔪᑎᑦ ᐅᖄᓚᐅᑎᒃᑯᑦ ᐃᓗᐊᙱᓕᐅᕐᓗᓂ 
ᐅᖃᓪᓚᒡᕕᒃᓴᐃᑦ ᐃᑲᔪᕈᓐᓇᕐᒥᔪᑦ.

•	 ᖃᑕᙳᑏᑦ, ᐱᖃᓐᓇᕆᔭᐃᑦ ᐅᕝᕙᓘᓐᓃᑦ ᐃᓐᓇᐃᑦ 
ᐃᑲᔪᖅᑐᐃᔪᓐᓇᕐᒥᔪᑦ, ᐅᕝᕙᓘᓐᓃᑦ ᐃᓂᖃᖅᑎᑦᑎᓗᑎᒃ 
ᐃᓂᕐᓕᐅᓕᕐᓂᕈᕕᑦ. 

•	 ᐊᔪᕆᖅᓱᐃᔩᑦ ᑐᑭᓯᒋᐊᖅᑎᑦᑎᔪᓐᓇᕐᒥᔪᑦ ᐊᒻᒪᓗ 
ᐃᑲᔪᕈᓐᓇᖅᖢᑎᒃ ᐃᑲᔪᕆᐊᖃᕈᕕᑦ. 

•	 ᒪᓕᒐᕐᓂᒃ ᑐᑭᓯᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᓕᕆᔩᑦ 
ᐊᒻᒪᓗ ᓴᐳᓐᓂᐊᖅᑎᑖᖅᑎᑐᐃᓐᓇᕐᓗᓂᑎᑦ.

•	 ᐊᔪᖅᓴᖅᑐᓕᕆᔨ ᓱᓕ ᕿᒪᕉᑎᔾᔮᖏᒃᑲᓗᐊᕈᕕᑦ 
ᐊᑦᑕᕐᓇᖅᑐᒦᒃᑯᕕᑦ ᐅᕝᕙᓘᓐᓃᑦ ᖃᐅᔨᒪᔮᖃᕐᓗᑎᑦ ᐊᓯᖕᓂᒃ 
ᐊᑦᑕᕐᓇᖅᑐᒦᑦᑐᒥᒃ ᓯᕙᓂᑲᐅᑎᒋᒋᑦ. 

ᐊᑦᑕᕐᓇᖅᑐᒦᒃᑯᕕᑦ ᖃᐅᔨᒪᔭᕐᓂᒡᓘᓐᓃᑦ ᐊᑦᑕᕐᓇᖅᑐᒦᑦᑐᖃᖅᐸᑦ 
ᐸᓖᓯᒃᑯᓐᓄᑦ ᐅᖄᓚᓗᑎᑦ. ᐸᓖᓰᑦ ᐊᖏᕐᕋᕐᓄᐊᕈᓐᓇᖅᑐᑦ 
ᐋᓐᓂᖅᓯᕆᓂᕐᒥᒃ ᓄᖅᑲᖅᑎᑦᑎᔭᖅᑐᕐᓗᑎᒃ ᐱᓕᕆᐊᖑᓇᔭᕐᒪᑦ 
ᐃᓕᖕᓂᒃ ᐋᓐᓂᖅᓯᕆᔪᖅ ᐅᕝᕙᓘᓐᓃᑦ ᓯᕘᕋᓵᕆᔪᖅ, ᐱᔪᓐᓇᐅᑎᑎᑦ 
ᓇᓗᓇᐃᕐᓗᒋᑦ ᐊᒻᒪᓗ ᐃᑲᔪᖅᑕᐅᓗᑎᑦ. 

ᐸᓖᓯᒃᑯᑦ ᐋᓐᓂᖅᓯᖅᑕᐅᓯᒪᓇᓱᒋᓐᓈᑐᐊᖅᐸᑕ ᐃᓕᖕᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᐱᖁᔭᕐᓂᒃ ᓱᕋᐃᔪᖃᕋᓱᒋᓐᓈᒃᐸᑕ ᐃᓕᖕᓂᒃ 
ᐋᓐᓂᖅᓯᕆᔪᕕᓂᖅ ᐃᖅᑲᖅᑐᒐᒃᓴᙳᖅᑎᑕᐅᔪᓐᓇᖅᑐᖅ. ᐸᓖᓯᒃᑯᑦ 
ᐅᓂᒃᑲᐅᑎᔭᕆᐊᖃᕋᔭᓕᖅᖢᒋᑦ ᐋᓐᓂᖅᓯᖅᑕᐅᓂᕆᔭᕕᑦ ᒥᒃᓵᓄᑦ. 
ᐸᓖᓯᒃᑯᓪᓗ ᑎᒍᓯᓇᔭᖅᖢᑎᒃ. 

ᐸᓖᓯᓕᒫᑦᑎᐊᑲᓴᐃᑦ ᐃᓕᓐᓂᐊᖅᑎᑕᐅᓯᒪᔪᑦ ᐃᓚᒌᓂ 
ᐊᒻᒪᓗ ᐊᐃᑉᐸᕇᓂ  ᐋᓐᓂᖅᓯᕆᓂᐅᑉ ᒥᒃᓵᓄᑦ. 
ᐋᓐᓂᐊᕐᕕᓕᐊᕈᔾᔭᐅᔪᓐᓇᖅᑐᑎᑦ ᑲᒪᒋᔭᐅᔭᕆᐊᖃᕈᕕᑦ… 
ᐅᕝᕙᓘᓐᓃᑦ ᐃᑲᔪᖅᑕᐅᔪᓐᓇᖅᑐᑎᑦ ᐊᒻᒪᓗ ᕿᑐᕐᖓᑯᓗᒃᑎᑦ 
ᐊᑦᑕᕐᓇᖏᑦᑐᒧᐊᖅᑕᐅᓗᑎᒃ. 

ᑖᓐᓇ ᑎᒍᔭᐅᒃᐸᑦ ᐊᓄᓪᓚᒃᓰᕕᖕᒦᖏᓐᓇᑐᐃᓐᓇᕆᐊᓕᒃ 
ᐃᖅᑲᖅᑐᖅᑕᐅᕝᕕᒃᓴᖓ ᑎᑭᓐᓇᓱᖕᓂᖓᓂ. ᐊᖏᓂᖅᓴᐅᔪᓂ 
ᓄᓇᓕᐅᔪᓂ ᕿᓚᒻᒥᐅᓂᖅᓴᐅᓇᔭᖅᖢᓂ ᐃᒻᒪᖄ ᐃᑲᕐᕋᐃᑦ 
ᐅᓄᖏᑦᑐᑦ ᐊᓂᒍᕋᓱᖕᓂᖓᓂ. ᐱᓕᕆᐊᖑᔭᕇᖅᐸᑦ, 
ᐊᓂᑎᑕᐅᔪᓐᓇᕋᔭᖅᖢᓂ, ᑭᓯᐊᓂ ᐃᖅᑲᖅᑐᐃᕕᒃ ᐅᒃᐱᕆᔭᖃᖅᐸᑦ 
ᑎᒍᔭᐅᓯᒪᐃᓐᓇᕆᐊᖃᕐᓂᖓᓂᒃ ᑎᒍᔭᐅᓯᒪᐃᓐᓇᕋᔭᖅᑐᖅ 
ᐱᔾᔪᑎᖃᑦᑎᐊᑐᐊᖅᐸᑕ. 

ᑲᑉᐱᐊᓱᒃᑯᕕᑦ ᐊᑦᑕᕐᓇᖅᑐᒦᖅᑰᔨᒍᕕᑦ, ᐅᖃᐅᑎᕙᒌᕐᓗᒋᑦ 
ᐸᓖᓯᒃᑯᑦ ᐋᓐᓂᖅᓯᕆᔨᒋᖃᑦᑕᖅᑕᐃᑦ ᐊᓂᑎᑕᐅᓚᐅᖏᓐᓂᖓᓂ. 
ᐃᖅᑲᖅᑐᐃᕕᒃᑯᑦ ᐋᖅᑮᔪᓐᓇᕐᒪᑕ ᐊᑐᐊᒐᕆᔭᕆᐊᖃᕐᓂᐊᖅᑕᖏᓐᓂᒃ 
ᐊᓂᑎᑕᐅᒍᓂ. ᓲᕐᓗ, ᐃᖅᑲᖅᑐᐃᔨᒃᑯᑦ ᐋᖅᑮᔪᓐᓇᕐᒪᑕ 
ᓯᕙᓂᖅᑕᐃᓕᓗᓂᑎᑦ ᐅᕝᕙᓘᓐᓃᑦ ᑕᑯᑦᑕᐃᓕᓗᓂᑎᑦ. ᑖᒃᑯᐊ 
ᐊᑐᐊᒐᒃᓴᖏᑦ ᐋᖅᑭᒃᑕᐅᔪᑦ ᐊᑐᖏᒃᑯᓂᒋᑦ, ᐸᓖᓯᒃᑯᓐᓄᑦ 
ᑎᒍᔭᐅᔪᓐᓇᕋᔭᖅᖢᓂ. 

ᓯᕘᕋᒍᕕᑦ ᐋᓐᓂᖅᓯᒃᑲᓐᓂᕐᓂᐊᕋᓱᒋᓗᒍ ᐊᓂᑎᑕᐅᒃᐸᑦ, 
ᐊᑦᑕᕐᓇᖏᑦᑐᒥᒃ ᐃᓂᑖᖅᑎᑕᐅᔪᓐᓇᖅᑐᑎᑦ, ᓲᕐᓗ 
ᑐᐊᕕᕐᓇᖅᑐᖅᓯᐅᑏᑦ ᐊᖏᕐᕋᐅᓚᐅᑲᒍᓐᓇᖅᑐᑦ 
ᐊᖏᕐᕋᕆᓚᐅᑲᒍᓐᓇᕋᔭᖅᑕᐃᑦ ᐊᑦᑕᕐᓇᙱᑦᑐᒦᓪᓗᑎᑦ.

ᐅᕝᕙᓘᓐᓃᑦ ᐱᔪᒪᔪᓐᓇᖅᑐᑎᑦ “ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᔪᒪᓗᑎᑦ” 
ᐊᒻᒪᓗ “ᖃᒡᓕᔾᔭᐃᒃᑯᑎᒥᒃ” (ᒪᓕᒐᖅ ᐃᓚᒌᓄᑦ) ᐅᕝᕙᓘᓐᓃᑦ 
“ᐱᕋᔭᒃᑕᐃᓕᔾᔪᑎ” (ᐱᕋᔭᖕᓂᒃᑯᑦ), ᑖᒃᑯᐊ ᒪᓕᒋᐊᖃᕋᔭᖅᑐᑦ 
ᐃᖅᑲᖅᑐᐃᕕᒃᑯᑦ ᐋᖅᑭᒃᑕᐅᔪᑦ ᑖᔅᓱᒧᖓ ᐋᓐᓂᖅᓯᕆᔪᕕᓂᕐᒧᑦ 
ᐅᕝᕙᓘᓐᓃᑦ ᓯᕘᕋᓵᕆᔪᕕᓂᕐᒧᑦ ᐃᓕᖕᓄᑦ ᐅᕝᕙᓘᓐᓃᑦ ᕿᑐᕐᖓᕐᓄᑦ. 
ᓲᕐᓗ ᑖᓐᓇ ᐊᑐᐊᒐᕆᔭᕆᐊᖃᖅᑕᖓ ᐃᖅᑲᖅᑐᐃᕕᖕᒥ ᐋᖅᑭᒃᑕᐅᔪᖅ 
ᐃᒪᓐᓇ ᐅᖃᖅᓯᒪᔪᓐᓇᖅᑐᖅ ᓯᕙᓂᕆᐊᖃᖏᑦᑎᐊᕐᓗᓂᑎᑦ 
ᐅᕝᕙᓘᓐᓃᑦ ᐅᖃᓪᓚᖃᑎᒋᔪᓐᓇᖏᑦᑎᐊᕐᓗᓂᑎᑦ ᐊᑐᕆᐊᖃᖅᑕᖓ 
ᐃᓱᓕᓐᓇᓱᖕᓂᖓᓂ, ᐅᕝᕙᓘᓐᓃᑦ ᐃᕝᕕᑦ ᕿᑐᕐᖓᑎᓪᓗ 
ᐊᖏᕐᕋᖅᓯᒪᓗᓯ ᑖᓐᓇᓕ ᐱᓂᕐᓗᒃᓯᒪᔪᖅ ᐊᓂᓗᓂ ᐊᖏᕐᕋᒥᑦ. 

ᑖᓐᓇ ᐋᓐᓂᖅᓯᕆᖃᑦᑕᖅᑐᖅ ᐊᑐᐊᒐᕆᔭᕆᐊᖃᖅᑕᒥᓂᒃ 
ᐊᑐᙱᑐᐊᖅᐸᑦ ᐃᖅᑲᖅᑐᒐᒃᓴᙳᖅᑎᑕᐅᔪᓐᓇᖅᑐᖅ ᐅᕝᕙᓘᓐᓃᑦ 
ᑎᒍᔭᐅᓗᓂ. 

ᐃᖅᑲᖅᑐᐃᔨ ᐅᕝᕙᓘᓐᓃᑦ ᐃᖅᑲᖅᑐᐃᔨᕋᓛᖅ ᑐᑭᓯᒋᐊᒃᑲᓐᓂᕈᒪᒍᓂ 
ᐊᑐᐊᒐᕆᓂᐊᖅᑕᖓᓂᒃ ᐋᖅᑭᒃᓯᓚᐅᖏᓐᓂᖓᓂ ᐊᐱᕆᓇᔭᖅᖢᓂ 
ᐃᓕᖕᓄᑦ ᐊᒻᒪᓗ ᑖᔅᓱᒧᖓ ᐱᓂᕐᓗᒃᓯᒪᔪᒧᑦ, ᕐᑲᐃᕐᑯᓇᔭᖅᖢᓂᓯᒃ 
ᐃᖅᑲᖅᑐᐃᕕᖕᒧᑦ. ᑕᒪᔅᓯᒃ ᐱᕕᖃᖅᑎᑕᐅᓇᔭᖅᖢᓯᒃ ᖃᓄᑐᐃᓐᓇᖅ 
ᓂᓪᓕᐊᔪᒪᒍᔅᓯᒃ. ᓴᐳᓐᓂᐊᖅᑎᖃᕆᐊᖃᕋᔭᖏᑦᑐᑎᑦ 
ᑖᓐᓇ ᐱᓂᕐᓗᒃᓯᒪᔪᖅ ᐱᓕᕆᐊᖑᓕᖅᑎᓪᓗᒍ ᑭᓯᐊᓂ 
ᓴᐳᓐᓂᐊᖅᑎᖃᕈᒪᒍᕕᑦ ᓴᐳᓐᓂᐊᖅᑎᖃᕈᓐᓇᕋᔭᖅᖢᑎᑦ. 

ᑕᕝᕙᓕ ᐸᓖᓯᒃᑯᓐᓄᑦ ᓯᕙᓂᕈᒪ ᖃᓄᐃᓐᓂᐊᖅᐳᖓ?

ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ ᐋᓐᓂᖅᓯᖅᑕᐅᖃᑦᑕᖅᑐᑦ 
ᐃᑲᔪᖅᑕᐅᔪᒪᓇᓱᒃᖢᑎᒃ, ᐃᓚᑎᒃ ᐋᓐᓂᕈᒪᖏᖦᖢᓂᔾᔪᒃ ᐊᒻᒪᓗ 
ᐅᓪᓗᑕᒫᑦᑎᐊᖅ ᐃᓅᖃᑎᒋᖃᑦᑕᕋᒥᒋᑦ. ᑭᓯᐊᓂ ᑐᐊᕕᕐᓇᖅᑐᒃᑯᑦ 
ᐃᑲᔪᖅᑕᐅᔪᒪᔾᔪᑎᒃᑯᑦ, ᑕᑯᑦᑕᐃᓕᓂᒃᑯᑦ ᐅᕝᕙᓘᓐᓃᑦ 
ᐅᖃᓪᓚᖃᑦᑕᐅᑎᑦᑕᐃᓕᒪᔾᔪᑎᒃᑯᑦ, ᐃᑲᔪᖅᑎᖃᕈᓐᓇᖅᑐᑦ. 

ᑖᓐᓇ ᐋᓐᓂᖅᓯᕆᖃᑦᑕᖅᑐᖅ ᐸᓯᔭᒃᓴᐅᓂᕋᖅᐸᑦ 
ᐋᓐᓂᖅᓯᕆᖃᑦᑕᕐᓂᕋᕐᓗᓂ ᐃᓕᖕᓂᒃ ᐅᕝᕙᓘᓐᓃᑦ 
ᕿᑐᕐᖓᕐᓂᒃ, ᐃᖅᑲᖅᑐᐃᕕᒃᑯᓐᓂᑦ ᐸᓯᔭᒃᓴᐅᓂᕋᖅᑕᐅᓇᔭᖅᑐᖅ, 
ᐱᕋᔭᒃᑕᐃᓕᓗᓂᓘᓐᓃᑦ, ᑎᒍᔭᐅᓗᓂᓘᓐᓃᑦ ᐅᕝᕙᓘᓐᓃᑦ ᑖᒃᑯᐊᓕᒫᑦ 
ᐊᑐᕆᐊᖃᕋᔭᖅᑕᖏᑦ. ᑖᓐᓇ ᐋᓐᓂᖅᓯᕆᖃᑦᑕᖅᑐᖅ ᐃᒻᒪᖄ 
ᐃᓅᓯᓕᕆᔭᐅᔭᕆᐊᖃᖃᑦᑕᕋᔭᖅᑐᖅ ᐱᕋᔭᒃᑕᐃᓕᔾᔪᑎᖓᓄᑦ 
ᐊᑐᐊᒐᕆᔭᕆᐊᖃᖅᑕᖏᑕ ᐃᓗᐊᓂ.

ᑕᒪᓐᓇ ᓇᓗᓇᕋᔭᖅᖢᓂ ᑎᒍᔭᐅᓇᔭᕐᒪᖔᑦ ᐅᕝᕙᓘᓐᓃᑦ 
ᑎᒍᔭᐅᓇᔭᖏᒻᒪᖔᑦ ᐊᔾᔨᒌᖏᑦᑐᓂᒃ ᐱᔾᔪᑎᒃᓴᖃᓲᖑᖕᒪᑕ ᓲᕐᓗ 
ᑖᓐᓇ ᓯᕗᓪᓕᖅᐹᕆᒃᐸᒍ ᐃᖅᑲᖅᑐᖅᑕᐅᓗᓂ ᐅᕝᕙᓘᓐᓃᑦ 
ᐋᓐᓂᖅᓯᕆᓂᕆᔭᖓ ᐱᕐᔪᐊᖑᓚᐅᕐᒪᖔᑦ ᐱᕐᔪᐊᖑᓚᐅᖏᒻᒪᖔᓪᓗ. 
ᓯᕘᕋᒍᕕᑦ, ᐅᖃᐅᑎᓗᒍ ᐃᖅᑲᖅᑐᐃᑎᑦᑎᔪᖅ ᐅᕝᕙᓘᓐᓃᑦ 
ᐱᓂᕐᓗᒃᑕᐅᓯᒪᔪᑦ ᐃᑲᔪᖅᑎᖏᑦ. ᐃᖅᑲᖅᑐᐃᕕᒃᑯᑦ ᐋᖅᑭᒃᓯᔪᓐᓇᕐᒪᑕ 
ᐊᑐᐊᒐᕆᔭᕆᐊᖃᕋᔭᖅᑕᖓᓂᒃ ᐊᓂᑎᑕᐅᓕᖅᐸᑦ, ᓲᕐᓗ 
ᐅᖃᓪᓚᒡᕕᒋᔭᕆᐊᖃᖏᓪᓗᓂᑎᑦ ᐅᕝᕙᓘᓐᓃᑦ ᓯᕘᕋᒍᕕᑦ 
ᑎᒍᔭᐅᓇᔭᕐᓂᖅᐸᑦ ᐊᓯᖓᒍᑦ ᓱᒋᐊᖅᑕᐅᓗᓂ, ᓲᕐᓗ 
ᐃᖅᑲᓇᐃᔭᖅᑎᑕᐅᓗᓂ ᓄᓇᓕᐅᑉ ᐃᓗᐊᓂ. 

ᑖᓐᓇ ᐋᓐᓂᖅᓯᕆᖃᑦᑕᖅᑐᖅ ᐸᓯᔭᒃᓴᐅᖏᓐᓂᕋᖅᐸᑦ 
ᐅᓂᒃᑳᕆᐊᖃᓕᕋᔭᖅᖢᑎᑦ ᐃᖅᑲᖅᑐᖅᑕᐅᓕᖅᐸᑦ. ᐃᒪᐃᑦᑐᒪᒍᕕᑦ, 
ᐅᓂᒃᑳᕆᐊᖃᓕᕈᕕᑦ ᐃᖅᑲᖅᑐᐃᕕᖕᒥ ᑕᓕᑕᐅᓯᒪᔪᓐᓇᕋᔭᖅᑐᑎᑦ 
ᐅᕝᕙᓘᓐᓃᑦ ᐃᒡᓗᕈᓯᐅᑉ ᐊᓯᐊᓃᓪᓗᑎᑦ ᑏᕖᒃᑯᑦ ᑕᐅᑐᒃᑕᐅᖔᕐᓗᑎᑦ 
ᑕᐅᑐᒃᑲᔭᖏᓐᓇᕕᐅᒃ ᐋᓐᓂᖅᓯᕆᔨᒋᖃᑦᑕᖅᑕᐃᑦ ᐅᓂᒃᑳᕆᐊᖃᓕᕈᕕᑦ. 
ᐊᒻᒪᓗᑦᑕᐅᖅ ᐃᑲᔪᖅᑐᐃᔨᒃᓴᕐᓂᒃ ᐃᒃᓯᕚᖃᑎᖃᕈᓐᓇᕋᔭᖅᖢᑎᑦ, 

ᐃᓗᐊᕐᓂᖅᓴᒦᑦᑐᓐᓇᖁᓪᓗᑎᑦ ᐅᓂᒃᑳᕐᓂᕐᓂ. 

ᑕᖅᑮᑦ ᐅᓄᖅᑐᑦ ᐊᓂᒍᕈᓐᓇᖅᑐᑦ ᐃᖅᑲᖅᑐᐃᓂᐅᓇᔭᖅᑐᖅ 
ᐱᒋᐊᕋᓱᖕᓂᖓᓂ. ᐃᖅᑲᖅᑐᐃᕖᑦ ᐸᓯᔭᒃᓴᐅᓂᕋᐃᒃᐸᑕ 
ᐋᓐᓂᖅᓯᕆᖃᑦᑕᖅᑐᒥᒃ, ᑖᓐᓇ ᑎᒍᔭᐅᓇᔭᖅᑐᖅ. ᐃᖅᑲᖅᑐᐃᑎᑦᑎᔨ 
ᐅᓂᒃᑳᑦᑎᐊᕋᔭᖅᑐᖅ ᐃᓕᖕᓂᒃ ᐃᑲᔪᕈᓐᓇᕋᔭᖅᑐᒥᒃ ᓄᓇᒋᔭᕐᓂᒃ 
ᐅᕝᕙᓘᓐᓃᑦ ᓄᓇᐅᑉ ᐊᓯᐊᓂ ᐅᓂᒃᑲᐅᔾᔭᐅᑦᑎᐊᕈᓐᓇᖁᓪᓗᑎᑦ 
ᐃᖅᑲᖅᑐᐃᕕᐅᑉ ᐊᑐᐊᒐᕆᖃᑦᑕᖅᑕᖏᓐᓂᒃ. 

ᐅᖄᓚᐅᑎᑦ ᑎᑎᖅᓯᒪᔪᑦ ᑖᒃᑯᓄᖓ ᐃᑲᔪᖅᑎᒋᔪᓐᓇᖅᑕᕐᓄᑦ 
ᕿᒥᕐᕈᐊᒐᐅᑉ ᐃᓱᐊᓂ. 

ᑖᓐᓇ ᐋᓐᓂᖅᓯᕆᖃᑦᑕᖅᑐᖅ ᐸᓯᔭᒃᓴᐅᓂᕋᖅᑕᐅᒃᐸᑦ 
ᐃᖅᑲᖅᑐᐃᕕᖕᒥ, ᐊᑐᐊᒐᕆᔭᕆᐊᖃᖅᑕᖓᓂᒃ ᑐᓐᓂᕆᔭᐅᓇᔭᖅᑐᖅ 
ᐱᔭᒃᓴᖃᖅᑎᑕᐅᓗᓂ ᓄᓇᓕᖕᓂ “ᓄᓇᓕᖕᓂ ᑎᒍᔭᐅᓯᒪᓗᓂ” 
ᐃᓛᓐᓂᒃᑯᑦ ᐊᑎᖃᖅᑎᑕᐅᓲᖅ “ᐊᖏᕐᕋᒥ ᐊᓂᑦᑕᐃᓕᓗᓂ”. 
ᐃᖅᑲᖅᑐᐃᔨᐅᑉ ᐊᑐᒐᒃᓴᖏᓐᓂᒃ ᐃᓚᔪᓐᓇᖅᑕᖓ 
ᐱᕋᔭᒃᑕᐃᓕᔾᔪᑎᖓᑕ ᐃᓗᐊᓂ ᐃᑲᔪᖅᑕᐅᓇᓱᒡᓗᑎᑦ ᐅᕝᕙᓘᓐᓃᑦ 
ᕿᑐᕐᖓᑎᑦ ᐊᑦᑕᕐᓇᖅᑐᒦᖁᓇᓯ, ᐱᕋᔭᒃᑕᐃᓕᓗᓂ, ᐃᒥᖅᑕᐃᓕᓗᓂ 
ᐅᕝᕙᓘᓐᓃᑦ ᓱᐴᖅᑐᕐᓗᒃᑕᐃᓕᓗᓂ, ᐊᖏᕐᕋᖅᓯᒪᐃᓐᓇᕆᐊᖃᕐᓗᓂ 
ᐊᒻᒪᓗ ᐅᖃᓪᓚᒡᕕᒋᔭᕆᐊᖃᖏᓪᓗᓂᑎᑦ ᐅᕝᕙᓘᓐᓃᑦ 
ᑕᑯᑦᑕᐃᓕᓗᓂᑎᑦ. ᐊᐱᕆᓗᒍ ᑯᐃᓐ ᑭᒡᒐᖅᑐᐃᔨᖓ 
ᐊᒻᒪᓗ ᐱᓂᕐᓗᒃᑕᐅᓯᒪᔪᑦ ᐃᖅᑲᓇᐃᔭᖅᑎᖓ ᓯᕗᓂᐊᓂ 
ᐃᖅᑲᖅᑐᐃᓂᐅᓂᐊᖅᑑᑉ ᖃᓄᐃᓕᐅᕆᐊᖃᕋᔭᕐᒪᖔᖅᐱᑦ.

ᖃᓄᐃᓐᓇᔭᖅᐸ ᐸᓖᓯᒃᑯᑦ ᐃᖅᑲᖅᑐᒐᒃᓴᙳᐃᒃᐸᑕ 
ᐋᓐᓂᖅᓯᕆᖃᑦᑕᖅᑐᒥᒃ?

ᓄᓇᓖᑦ ᐃᓄᒻᒪᕆᖃᖅᑐᐃᓐᓇᐅᑲᓴᖕᒪᑕ (ᐃᓄᒻᒪᕇᑦ) 
ᐃᑲᔪᕈᓐᓇᖅᑐᓂᒃ ᐃᓕᖕᓂᒃ ᐊᒻᒪᓗ ᐃᓚᒋᔭᕐᓂᒃ ᐊᐱᕆᑐᐊᕈᕕᑦ. 

ᕿᒫᕕᓕᐊᕈᓐᓇᖅᑐᑎᑦ ᓄᓇᒋᔭᕐᓂ ᐱᑕᖃᑐᐊᖅᐸᑦ. 
ᐱᑕᖃᖏᑉᐸᑦ, ᐊᐱᕆᔪᓐᓇᖅᑕᑎᑦ ᐸᓖᓯᒃᑯᑦ, 
ᐋᓐᓂᐊᖅᓯᐅᖅᑏᑦ ᐅᕝᕙᓘᓐᓃᑦ ᐱᓂᕐᓗᒃᑕᐅᓯᒪᔪᓕᕆᔨᒃᑯᑦ 
ᐊᖏᕐᕋᕆᓚᐅᑲᒍᓐᓇᖅᑕᕐᓄᐊᕈᓐᓇᕐᒪᖔᖅᐱᑦ 
ᐊᖅᑕᕐᓇᙱᑦᑐᒦᕝᕕᖕᒧᓪᓘᓐᓃᑦ ᕿᒫᕕᓕᐊᕈᑎᒃᓴᑎᑦ 
ᐋᖅᑭᒃᑕᐅᓇᓱᖕᓂᖏᓐᓂ. 

ᑐᐊᕕᕐᓇᖅᑐᒃᑯᑦ ᐊᖏᕐᕋᐅᓚᐅᑲᒍᓐᓇᖅᑐᑦ 
ᐊᑦᑕᕐᓇᙱᑦᑐᒦᕝᕖᓪᓘᓐᓃᑦ (ᐅᕝᕙᓘᓐᓃᑦ ᕿᒫᕖᑦ ᐅᕝᕙᓘᓐᓃᑦ 
ᐃᓂᐅᓚᐅᑲᒍᓐᓇᕋᔭᖅᑐᑦ) ᐊᑦᑕᕐᓇᖏᑦᑐᑦ ᐃᓕᖕᓄᑦ ᕿᑐᕐᖓᕐᓄᓪᓗ 
ᐃᓂᒋᓚᐅᑲᒍᓐᓇᕋᔭᖅᑕᐃᑦ ᐅᓪᓗᒐᓴᖕᓄᑦ ᐅᕝᕙᓘᓐᓃᑦ 
ᐱᓇᓱᐊᕈᓯᒐᓴᖕᓄᑦ. ᕿᒫᕖᑦ ᐃᖅᑲᓇᐃᔭᖅᑎᖃᒐᔪᒃᑐᑦ ᐃᑲᕐᕋᓄᑦ 
24ᓄᑦ. ᑕᒪᕐᒥᐸᓗᒡᓗ ᖃᐅᔨᓴᖅᑕᐅᓯᒪᐃᓐᓇᑦᑎᐊᖅᐸᒃᖢᑎᒃ ᑲᒪᔨᒥᒃ 
ᐊᓂᑎᑦᑎᔪᓐᓇᕋᔭᖅᑐᒥᒃ ᐋᓐᓂᖅᓯᕆᖃᑦᑕᖅᑐᒥᒃ. 

ᐃᖅᑲᓇᐃᔭᖅᑏᑦ ᕿᒫᕕᖕᒥ ᐃᓂᖃᖅᑎᑦᑎᑦᑎᐊᕋᔭᖅᑐᑦ ᐃᓕᖕᓂᒃ 
ᕿᑐᕐᖓᕐᓂᒡᓗ, ᐊᑦᑕᕐᓇᖏᑦᑎᐊᕐᓗᓂ, ᐃᑲᔪᕐᓗᑎᒡᓗ ᓂᕿᓄᑦ, 
ᐊᓐᓄᕌᓄᑦ, ᖁᐃᖏᓕᓴᕐᓄᑦ, ᐱᙳᐊᓄᑦ ᐊᒻᒪᓗ ᑐᑭᓯᒋᐊᕈᑎᒃᓴᓄᑦ 
ᐃᑲᔪᕈᓐᓇᖅᑐᓪᓗ ᒪᓂᒪᓗᑎᒃ. ᐃᑲᔪᖅᑕᐅᔪᓐᓇᕋᔭᖅᖢᑎᓪᓗ 
ᓲᕐᓗ ᒪᓕᒐᓕᕆᔨᓄᑦ ᒪᓕᒐᐅᑉ ᒥᒃᓵᓄᑦ ᑐᑭᓯᒋᐊᕈᒪᒍᕕᑦ, 
ᑮᓇᐅᔭᑎᒍᓪᓘᓐᓃᑦ, ᐋᓐᓂᐊᕐᕕᓕᕆᔭᕆᐊᖃᕈᕕᓪᓘᓐᓃᑦ ᐊᒻᒪᓗ 

ᐊᖏᕐᕋᖅᑖᕆᐊᖃᕈᕕᑦ, ᐊᖏᕐᕋᖅᑖᕈᒪᒍᕕᑦ ᑭᓯᐊᓂ ᑖᒃᑯᐊ 
ᐃᖅᑲᓇᐃᔭᖅᑏᑦ ᐅᖃᕋᔭᖏᑦᑎᐊᖅᖢᑎᒃ ᐋᓐᓂᖅᓯᕆᔨᒋᖃᑦᑕᖅᑕᕐᓄᑦ 
ᐅᕝᕙᓘᓐᓃᑦ ᑭᓇᑐᐃᓐᓇᑦᑎᐊᒧᑦ ᑭᓯᐊᓂ ᐊᖏᖅᓯᒪᒍᕕᑦ. 

ᐅᖄᓚᐅᑎᑦ ᓈᓴᐅᑎᖏᑦ ᕿᒫᕕᖕᓄᑦ ᐃᓄᐃᑦ ᓄᓇᖏᓐᓃᑦᑐᓄᑦ 
ᑎᑎᖅᓯᒪᔪᑦ ᕿᒥᕐᕈᐊᒐᐅᑉ ᐃᓱᐊᓂ. ᖃᓪᓗᓈᓂ ᓄᓇᖃᕈᕕᑦ, 
ᐅᖄᓚᐅᑎᖏᑕ ᓈᓴᐅᑎᖏᑦ ᕿᒫᕕᖕᓄᑦ ᓇᐅᑦᑎᐅᒪᔪᑦ 
ᐃᑲᔪᖅᑕᐅᔭᕆᐊᖃᖅᑐᓄᑦ ᑎᑎᖅᓯᒪᖕᒥᔪᑦ ᕿᒥᕐᕈᐊᒐᐅᑉ ᐃᓱᐊᓂ. 

ᓯᕙᓂᕐᕕᒋᔪᓐᓇᖅᑕᑎᑦ ᕿᒫᕖᑦ ᐊᕐᓇᓄᑦ ᐊᐱᖅᑯᑎᒃᓴᖃᕈᕕᑦ 
ᐅᕝᕙᓘᓐᓃᑦ ᐅᓂᒃᑳᕐᕕᒋᔪᒪᒍᕕᒋᑦ. ᐅᖃᐅᑎᔪᒪᖏᒃᑯᕕᒋᑦ ᐊᑎᕐᓂᒃ 
ᐅᖃᐅᑎᔭᕆᐊᖃᙱᑕᑎᑦ. ᐃᓚᖏᑦ ᕿᒫᕕᑦ ᐅᖄᓚᐅᑎᖏᑦ 
ᐊᑭᖃᙱᑐᑦ ᐊᒻᒪᓗ ᑖᒃᑯᐊ ᐃᓚᖏᑦ ᐃᖅᑲᓇᐃᔭᖅᑏᑦ 
ᕿᒫᕕᖕᓂ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᖅᓯᒪᓂᑰᒐᔪᒃᖢᑎᒃ ᑖᓐᓇ 
ᐱᔾᔪᑎᒋᓪᓗᒍ ᑐᑭᓯᐅᒪᔭᐅᑦᑎᐊᕋᔭᖅᑐᑎᑦ ᐊᑐᖅᑕᕐᓂᒃ ᐊᒻᒪᓗ 
ᐃᓅᖃᓐᓂᐊᖅᑕᐅᓇᔭᕐᓇᑎᑦ.

ᓄᓇᓕᒋᔭᐅᔪᓂ ᐋᓐᓂᐊᖅᓯᐅᖅᑎᖃᖅᑐᐃᓐᓇᐅᑲᓴᖕᒪᑕ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᖃᒐᔪᒃᖢᑎᒃ ᐃᑲᔪᕈᓐᓇᖅᑐᓂᒃ 
ᐃᑲᔫᑕᐅᔪᓐᓇᖅᑐᓂᒃ ᐃᑲᔪᕈᓐᓇᕐᒪᑕ, ᓲᕐᓗ ᐋᓐᓂᖅᑕᐅᓂᑯᕕᓂᕐᓂᒃ 
ᑎᒥᒃᑯᑦ, ᖁᓄᔪᕐᓂᐊᖅᑕᐅᓂᑯᕕᓂᕐᓂᒃ ᐃᓚᒌᓂᒃ 
ᖁᕕᐊᓱᙱᖃᑦᑕᐅᑎᔪᓂᒃ ᐊᒻᒪᓗ ᐃᓚᖏᓐᓂ ᓄᓇᓕᐅᔪᓂ 
ᐃᓱᒪᓕᕆᔨᑕᖃᐅᕐᒪᑦ ᑖᒃᑯᐊ ᐃᑲᔪᕈᓐᓇᕋᔭᖅᖢᑎᒃ. 

ᐃᑲᔪᖅᑎᒃᓴᖅᑕᖃᒃᑲᓐᓂᖅᐸ? 

ᐃᓚᖏᑦ ᓄᓇᓕᐅᔪᑦ ᐱᓂᕐᓗᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᖃᖅᑐᑦ. 
ᑖᒃᑯᐊ ᐃᖅᑲᓇᐃᔭᖅᑏᑦ ᐃᑲᔪᕈᓐᓇᖅᑐᑦ ᐃᓕᖕᓂᒃ 
ᕿᑐᕐᖓᕐᓂᒡᓗ ᓇᓂᓯᔾᔪᔾᔭᐅᔭᕆᐊᖃᕈᕕᑦ ᐃᓂᒋᓇᔭᖅᑕᕐᓂᒃ 
ᐊᑦᑕᕐᓇᖏᑦᑐᒥᒃ, ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᐸᕐᓇᐅᑎᓂᒃ 
ᐱᔭᕆᐊᖃᕈᕕᑦ ᐃᑲᔪᖅᑕᐅᔪᓐᓇᖅᖢᑎᑦ (ᐃᓅᖃᑎᒌᓄᑦ 
ᐃᖅᑲᖅᑐᐃᕕᑎᒍᑦ, ᐱᑕᖃᖅᐸᑦ) ᑕᑯᑦᑕᐃᓕᔾᔪᑎᒥᒡᓘᓐᓃᑦ 
(ᐃᓅᖃᑎᒌᓄᑦ ᐃᓚᒌᓄᓪᓘᓐᓃᑦ ᐃᖅᑲᖅᑐᐃᕕᑎᒍᑦ, ᐊᑑᑎᖃᖅᐸᑦ) 
ᓱᖁᑎᒃᓴᕆᐊᖃᙱᑎᑕᐅᔾᔪᑎᒥᒡᓘᓐᓃᑦ (ᐱᕋᔭᒃᑐᓄᑦ 
ᐃᖅᑲᖅᑐᐃᕕᑎᒍᑦ). ᐱᓂᕐᓗᒃᑕᐅᓯᒪᔪᓄᑦ ᐃᑲᔪᖅᑏᑦ ᐃᑲᔪᕈᓐᓇᕐᒥᔪᑦ 
ᐋᓐᓂᐊᕐᕕᓕᐊᕆᐊᖃᕈᕕᑦ ᐃᖅᑲᖅᑐᐃᕕᓕᕆᔭᕆᐊᖃᕈᕕᓪᓘᓐᓃᑦ. 
ᓇᓗᓇᐃᔭᐃᔪᓐᓇᖅᑐᑦ ᐱᔪᓐᓇᐅᑎᖕᓂᒃ ᐊᑐᕆᐊᖃᖅᑕᕐᓂᒡᓗ 
ᓇᓂᓯᔾᔪᔾᔭᐅᓗᑎᑦ. ᐱᓂᕐᓗᒃᑕᐅᓯᒪᔪᓄᑦ ᐃᑲᔪᖅᑏᑦ ᐃᓕᖕᓂᒃ 
ᐸᓖᓯᒃᑯᓐᓄᐊᖃᑎᖃᕈᓐᓇᖅᑐᑦ ᐋᓐᓂᐊᕐᕕᖕᒧᓪᓘᓐᓃᑦ. 
ᐃᑲᔪᖅᑕᐅᓂᐊᖅᑐᑎᑦ ᐃᓱᒪᓕᐅᕋᓱᒃᑎᓪᓗᑎᑦ ᖃᓄᐃᓐᓂᐊᕐᒪᖔᑦᐱᑦ. 

ᐊᒻᒪᓗᑦᑕᐅᖅ ᑖᒃᑯᐊ ᑭᐅᔩᑦ ᓈᓚᒍᓐᓇᑦᑎᐊᖅᑐᑦ 
ᐅᖃᓪᓚᐅᓯᕆᔪᒪᒍᕕᒋᑦ ᐃᓗᐊᙱᓕᐅᕈᑎᑎᑦ ᐊᒻᒪᓗ ᐃᒃᐱᒋᔭᑎᑦ. 
ᑖᒃᑯᐊ ᑭᐅᔨᐅᖃᑦᑕᖅᑐᑦ ᐃᓚᖏᑦ ᐊᑐᖅᓯᒪᖕᒪᑕᑦᑕᐅᖅ 
ᐋᓐᓂᖅᓯᖅᑕᐅᓂᒃᑯᑦ ᖃᐅᔨᒪᑦᑎᐊᖅᑐᑦ ᖃᓄᖅ ᐃᒃᐱᖕᓂᐊᖕᒪᖔᖅᐱᑦ 
ᑖᒃᑯᐊ ᓈᓴᐅᑎᖏᑦ ᑎᑎᖅᓯᒪᔪᑦ ᐱᓂᕐᓗᒃᑕᐅᓯᒪᔪᑦ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᑭᖃᖏᑦᑐᑦ ᓈᓴᐅᑎᖏᑦ ᕿᒥᕐᕈᐊᒐᐅᑉ 
ᐃᓱᐊᓂ. ᒪᓕᒐᕐᓄᑦ ᐃᑲᔫᑎᒃᓴᐃᑦ ᓴᐳᓐᓂᐊᖅᑎᒥᒃ ᐅᕝᕙᓘᓐᓃᑦ 
ᐊᒡᓚᒡᕕᖓᓐᓂᒃ, ᐊᑭᖃᖏᒃᑭᓪᓗᑎᒃ ᐅᖄᓚᐅᑎᖏᑦ. ᑐᑭᓯᒋᐊᕐᕕᒋᒃᑭᑦ, 
ᒪᓕᒐᕐᓄᑦ ᐊᒡᓚᒡᕖᑦ, ᐱᖁᔭᓕᕆᔩᑦ, ᐃᖅᑲᖅᑐᐃᕕᖕᒧᑦ 

ᐃᖅᑲᓇᐃᔭᖅᑏᑦ, ᐱᓂᕐᓗᒃᑕᐅᓯᒪᔪᑦ ᐃᖅᑲᓇᐃᔭᖅᑎᖏᑦ ᑭᓇᒃᑯᓐᓄᑦ 
ᐃᑲᔪᖅᑕᐅᔪᓐᓇᕋᔭᕐᒪᖔᖅᐱᑦ ᐱᖁᔭᑎᒍᑦ ᐊᒻᒪᓗ ᖃᓄᖅ 
ᐊᑭᖃᖏᑦᑐᓐᓇᕐᒪᖔᑦ. 

ᐊᒻᒪᓗ, ᑕᒪᐃᓐᓂ ᓄᓇᓕᐅᖃᑎᒌᓂ ᑲᓇᑕᒥ ᐅᖄᓚᕝᕕᖃᖅᑐᑦ 
ᐊᒃᓱᕈᐊᔪᓄᑦ, ᐊᑭᖃᙱᑦᑐᓂᒃ. ᑭᐅᔨᐅᖃᑦᑕᖅᑐᑦ ᐅᖄᓚᐅᑎᖏᑦ 
ᓈᓴᐅᑎᓂᒃ ᓴᖅᑭᔮᖅᑐᖃᖅᐸᙱᑦᑐᑦ ᐅᖃᐅᑎᔭᕆᐊᖃᕐᓇᒋᓪᓗ 
ᑭᓇᐅᓂᕐᓂᒃ. ᐅᖃᐅᑎᔭᐅᔪᓐᓇᖅᑐᑎᑦ ᓇᑭᑦ ᐃᑲᔪᖅᑕᐅᔪᓐᓇᕐᒪᖔᖅᐱᑦ.

 ᐱᒻᒪᕆᒃ—ᑕᕝᕙᙵᑦ ᕿᒥᕐᕈᐊᒐᕐᒥᑦ ᓯᕙᓂᕐᓂᐊᕈᕕᑦ ᓯᕙᓂᕈᕕᑦ 
ᐅᖄᓚᐅᑏᑦ ᐊᓯᐊᓄᑦ ᓯᕙᓂᕐᓂᐊᖅᐳᑎᑦ ᓯᕙᓂᕐᕕᒋᔭᕇᖅᓯᒪᓕᕈᕕᒋᑦ 
ᓲᕐᓗ ᐸᓖᓯᒃᑯᓐᓄᑦ, ᐃᑲᔪᖅᑎᓄᑦ ᐊᑭᖃᖏᑦᑐᒧᑦ, ᕿᒫᕕᖕᒧᑦ, 
ᐱᓂᕐᓗᒃᑕᐅᓯᒪᔪᓂᒃ ᑲᒪᒋᔭᖃᓲᑦ ᐃᖅᑲᓇᐃᔭᕐᕕᖓᓄᑦ ᓯᕙᓂᕐᓂᕈᕕᑦ 
ᖃᐅᔨᔭᐅᖦᖤᕐᓂᐊᕋᕕᑦ ᐱᔭᕇᕈᕕᑦ ᐊᓯᐊᓄᑦ ᓯᕙᓂᕐᓗᑎᑦ 
ᐱᖃᓐᓇᕆᔭᕐᓄᑦ ᐅᕝᕙᓘᓐᓃᑦ ᐃᓚᒋᔭᕐᓄᑦ ᖃᐅᔨᔭᐅᔾᔮᖏᓐᓇᕕᑦ. 
ᐅᕝᕙᓘᓐᓃᑦ ᐅᖄᓚᐅᑎᕋᓛᕐᒧᑦ ᐅᖄᓚᓐᓂᕈᕕᑦ, ᐅᖄᓚᕕᒋᖅᑲᐅᔭᑦ 
ᑎᑎᖅᐸᓪᓕᐊᓯᒪᔪᓂᑦ ᐲᕐᓗᒍ. ᑖᓐᓇ ᐃᓕᖕᓂᒃ ᐋᓐᓂᖅᓯᕆᖃᑦᑕᖅᑐᖅ 
ᖃᐅᔨᒪᔾᔮᖏᒻᒪᑦ ᖃᓄᐃᑦᑐᓂᒃ ᐸᕐᓇᐅᑎᖃᕐᒪᖔᖅᐱᑦ. 

ᕿᒪᕉᑎᓇᔭᕐᓂᕈᕕᑦ ᐋᓐᓂᖅᑎᒋᔭᕐᓂᒃ, ᐸᐃᑉᐹᓂᒃ ᑕᑕᑎᕆᔪᓐᓇᖅᑐᑎᑦ 
ᕿᑐᕐᖓᑎᑦ ᐸᖅᑭᖔᕈᒪᒍᕕᒋᑦ. ᐊᐃᑉᐸᕆᔭᐃᑦ ᑕᕝᕙᙵᖦᖤᐅᑎᒋ 
ᕿᑐᕐᖓᔅᓯᖕᓂᒃ ᐸᖅᑭᔨᙳᕋᔭᖏᒻᒪᑦ ᕿᒫᒋᐊᖃᕋᔭᕐᓂᕈᕕᑦ. 

ᕿᑐᕐᖓᑎᑦ ᐊᑦᑕᕐᓇᖅᑐᒦᓐᓂᐊᕋᓱᒋᒍᕕᒋᑦ, ᐸᓖᓯᒃᑯᑦ 
ᐅᖃᐅᑎᔪᓐᓇᖅᑕᑎᑦ ᐋᑕᐅᔪᒪᓂᕋᕐᓗᑎᑦ ᕿᑐᕐᖓᑎᓪᓗ 
ᕿᒫᕕᖕᒧᑦ ᐅᕝᕙᓘᓐᓃᑦ ᓇᒧᑐᐃᓐᓇᖅ ᐃᓂᒋᔪᓐᓇᖅᑕᕐᓄᑦ 
ᐊᑦᑕᕐᓇᖏᑦᑐᒧᑦ. ᓇᒃᓴᕈᓐᓇᖏᒃᑯᕕᒋᑦ, ᐸᓖᓯᒃᑯᑦ ᐅᖃᐅᑎᓗᒋᑦ 
ᐊᑦᑕᕐᓇᖅᑐᒦᓐᓂᕋᕐᓗᒋᑦ ᕿᑐᕐᖓᑎᑦ. 

ᐱᕕᖃᕈᓐᓇᕈᕕᑦ ᐊᖏᕐᕋᐃᑦ ᕿᒪᓚᐅᖏᓐᓂᕐᓂ, ᓴᐳᓐᓂᐊᖅᑎᒧᑦ 
ᐅᖃᓪᓚᖃᑎᖃᖅᑳᕐᓗᑎᑦ ᖃᓄᖅ ᐃᓕᖕᓂᒃ ᕿᑐᕐᖓᑎᓪᓗ 
ᓴᐳᑎᓯᒪᔪᓐᓇᕐᒪᖔᔅᓯ. ᓴᐳᓐᓂᐊᖅᑎᐅᑉ ᐃᑲᔪᕈᓐᓇᕋᔭᕌᑎᑦ 
ᐃᖅᑲᖅᑐᐃᕕᒃᑯᑦ ᕿᑐᕐᖓᕐᓂᒃ ᐸᖅᑭᔨᙳᖅᑎᓪᓗᓂᑎᑦ. 

ᕿᑐᕐᖓᑎᑦ ᐱᖏᒋᒍᕕᒋᑦ, ᓴᐳᓐᓂᐊᖅᑎᒋᔭᐃᑦ ᐊᐱᕆᔪᓐᓇᖅᑐᖅ 
ᐃᖅᑲᖅᑐᐃᔨᒧᑦ ᐋᖅᑭᒃᓯᖁᓗᓂᐅᒃ ᐊᑐᒐᒃᓴᖓᓂᒃ ᐊᐃᑉᐸᕆᔭᕕᑦ 
ᓲᕐᓗ ᕿᑐᕐᖓᑎᑦ ᑕᑯᔪᒪᒍᓂᒋᑦ ᑭᓯᐊᓂ ᑲᒪᔨᖃᕐᓗᑎᒃ 
ᑕᑯᔪᓐᓇᕐᓗᓂᒋᑦ, ᐅᕝᕙᓘᓐᓃᑦ ᑕᑯᔪᓐᓇᖅᑎᑕᐅᖏᑦᑎᐊᒻᒪᕆᒡᓗᓂ 
ᐊᐃᑉᐸᕆᔭᐃᑦ, ᑖᓐᓇ ᐃᖅᑲᖅᑐᐃᔨᒋᔭᓯ ᐋᖅᑭᒃᓯᓇᔭᖅᑐᖅ 
ᐱᐅᓂᖅᐹᖑᓇᓱᒋᔭᒥᓂᒃ ᕿᑐᕐᖓᔅᓯᖕᓄᑦ. ᑭᓯᐊᓂ 
ᐃᖅᑲᐅᒪᓂᐊᖅᐳᑎᑦ ᐃᖅᑲᖅᑐᐃᔩᑦ ᐋᖅᑭᒃᓯᓇᔭᖏᒻᒪᑕ 
ᐊᐃᑉᐸᕆᔭᐅᔪᖅ ᕿᑐᕐᖓᒥᓂᒃ ᑕᑯᔪᓐᓇᐃᓕᑦᑎᐊᒻᒪᕆᒃᑎᑕᐅᓗᓂ. 
ᐊᒻᒪᑦᑕᐅᖅ ᐃᖅᑲᖅᑐᐃᕕᒃᑯᑦ ᐋᖅᑭᒃᓯᓯᒪᖏᒃᑲᓗᐊᖅᐸᑕ 
ᑲᒪᔨᒃᓴᒥᒃ ᐊᐃᔭᕆᐊᖃᓕᕌᖓᒥᒋᑦ ᕿᑐᕐᖓᑎᑦ ᐃᓕᓯᓐᓄᑦ 
ᐱᖃᑦᑎᕈᒪᔭᕌᖓᕕᑦ ᐱᖃᑎᖃᖃᑦᑕᕈᓐᓇᕋᔭᖅᑐᑎᑦ ᓂᕈᐊᕆᔭᕐᓂᒃ 
ᐃᓗᐊᙱᓕᐅᕈᑎᑕᖃᖁᓇᒍ. 

ᕿᑐᕐᖓᒃᑲᓕ ᖃᓄᐃᓕᖓᓂᐊᖅᐸᑦ ᕿᒪᕉᑎᓂᐊᕈᒪ? 
ᕿᑐᕐᖓᑎᓪᓗ ᐊᑦᑕᕐᓇᖏᑦᑐᒦᑦᑎᐊᕆᐊᖃᕋᔅᓯ. 
ᐊᑦᑕᕐᓇᖏᑦᑐᒦᑎᑦᑕᐃᓕᑦᑎᐊᖃᑦᑕᕆᑦ ᐃᓕᖕᓂᒃ ᐃᓱᒪᐅᔭᕐᓗᑎᑦ 
ᖃᓄᐊᓗᒃ ᕿᑐᕐᖓᑎᑦ ᐸᖅᑭᓇᔭᕐᒪᖔᖅᐱᒋᑦ. ᕿᒫᕕᒃ 
ᐃᓂᒋᓚᐅᑲᒍᓐᓇᕋᔭᕋᕕᐅᒃ ᐃᒡᓗᑖᕋᓱᖕᓂᕐᓂ ᐅᕝᕙᓘᓐᓃᑦ 
ᐃᑲᔪᖅᑎᑖᕋᓱᖕᓂᔅᓯᓐᓂ. ᓴᐳᓐᓂᐊᖅᑎᒋᔭᐃᑦ ᐊᐱᕆᔪᓐᓇᕐᒥᔪᖅ 
ᐃᖅᑲᖅᑐᐃᔨᒧᑦ ᐊᐃᑉᐸᕆᔭᐃᑦ ᐊᑭᓖᖃᑦᑕᖁᓗᓂᐅᒃ ᐃᑲᔫᑎᒃᓴᓂᒃ 
ᕿᑐᕐᖓᕐᓄᑦ. 

ᕿᑐᕐᖓᑎᑦ ᐸᖅᑭᔪᓐᓇᖅᑎᑕᐅᒃᐸᑕ ᐃᖅᑲᖅᑐᐃᕕᒃᑯᑎᒍᑦ, 
ᐸᐃᑉᐹᑦ ᖃᐃᑕᐅᓯᒪᔪᑦ ᐃᖅᑲᖅᑐᐃᕕᒃᑯᓐᓂᑦ ᐅᓄᖅᑑᓕᕈᕕᒋᑦ 
ᐊᑲᐅᓂᖅᓴᐅᓇᔭᖅᖢᓂ ᐃᓕᖕᓄᑦ ᐃᓗᐊᙱᓕᐅᕈᑎᑕᖃᓕᕐᓂᖅᐸᑦ 
ᒪᓂᒻᒪᒍᓐᓇᓛᕋᕕᒋᑦ. ᑐᓐᓂᕆᔪᓐᓇᕐᒥᔭᑎᑦ ᕿᑐᕐᖓᕕᑦ 
ᐃᓕᓐᓂᐊᕐᕕᖓ ᐸᐃᕆᕕᒡᓘᓐᓃᑦ. 

ᐃᓱᒫᓗᒃᑯᕕᑦ ᐊᐃᑉᐸᕆᔭᕐᓄᑦ ᐅᕝᕙᓘᓐᓃᑦ ᐊᓯᖓᓄᑦ 
ᕿᑐᕐᖓᑎᑦ ᐱᔭᐅᓂᐊᕋᓱᒋᓗᒋᑦ ᖃᐅᔨᙱᑎᓪᓗᑎᑦ 
ᐅᕝᕙᓘᓐᓃᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᐅᔾᔭᐅᓂᐊᕋᓱᒋᓗᒋᑦ, 
ᐅᖃᐅᑎᔪᓐᓇᖅᑕᑦ ᓴᐳᓐᓂᐊᖅᑎᒋᔭᐃᑦ. ᐃᖅᑲᖅᑐᐃᔨ 
ᐋᖅᑭᒃᓯᔪᓐᓇᕐᒪᑦ ᐊᐃᑉᐸᐃᑦ ᐅᕝᕙᓘᓐᓃᑦ ᑕᒪᔅᓯᒃ ᕿᑐᕐᖓᔅᓯᓐᓂᒃ 
ᐊᐅᓪᓚᐅᔾᔨᔪᓐᓇᖅᑎᑕᐅᖏᓪᓗᓯᒃ (ᓲᕐᓗ ᓄᓇᒋᔭᕐᓂ, ᓄᓇᕗᒻᒥ, 
ᑲᓇᑕᒥᓪᓘᓐᓃᑦ). ᐃᖅᑲᖅᑐᐃᔩᑦ ᐋᖅᑭᒃᓯᔪᓐᓇᕐᒥᔪᑦᑕᐅᖅ ᐸᐃᑉᐹᑦ 
ᑲᓇᑕᐅᑉ ᓯᓚᑖᓄᐊᕈᑏᑦ ᐃᖅᑲᖅᑐᐃᕕᒃᑯᓐᓂ ᐱᓯᒪᔭᐅᓗᑎᒃ. 
ᑐᓴᕆᐊᒃᑲᓐᓂᕈᒪᓐᓂᕈᕕᑦ ᐃᓱᒫᓘᑎᒋᒍᕕᐅᒃ ᕿᑐᕐᖓᑎᑦ 
ᐊᐅᓪᓚᐅᔾᔭᐅᓂᐊᕋᓱᒋᓗᒋᑦ ᑲᓇᑕᐅᑉ ᓯᓚᑖᓄᑦ (ᐊᑎᖃᖅᑐᖅ 
“ᓄᓇᕐᔪᐊᓕᒫᒥ ᓄᑕᖅᑲᓂᒃ ᑎᒡᓕᖕᓂᖅ”) ᐅᕙᓂ ᖃᕋᓴᐅᔭᐅᑉ 
ᑐᕌᕈᑖᓂ ᑕᑯᒋᐊᕈᓐᓇᖅᑕᐃᑦ: http://www.voyage.gc.ca/faq/
child-abduction_enlevements-enfants-eng.asp ᐊᑐᐃᓐᓇᐅᔪᖅ 
ᑭᓯᐊᓂ ᖃᓪᓗᓈᑎᑐᑦ ᐅᐃᕖᑎᑐᓪᓗ.

ᓇᓗᓕᖅᓯᒪᒍᕕᑦ ᖃᓄᐃᓕᐅᕐᓂᐊᕐᒪᖔᖅᐱᑦ, ᐊᒻᒪᓗ 
ᓇᓗᐱᕈᓱᒡᓗᑎᑦ.

ᐅᓄᖅᑐᑲᓪᓚᕈᓘᖕᒪᑕ ᖃᓄᐃᓕᐅᕈᓐᓇᖅᑕᑎᑦ 
ᓴᙱᒃᑎᑉᐹᓪᓕᕐᓂᐊᕐᓗᒍ ᐃᓱᒪᒋᔭᐃᑦ, 
ᑕᐃᒪᐃᑦᑐᓐᓇᕋᓱᒋᑦᑎᐊᓕᕐᓗᑎᓪᓗ ᐊᒻᒪᓗ ᐃᓄᑑᓗᑎᑦ 
ᐊᔪᖏᑦᑎᐊᕋᓱᒋᓕᕐᓗᑎᑦ: 

•	 ᐅᖃᓪᓚᐅᓯᕆᔭᕆᐊᖃᖅᑕᑎᑦ ᐅᖃᓪᓚᐅᓯᕆᑦᑎᐊᕐᓗᒋᑦ 
ᖃᐅᔨᒪᑦᑎᐊᖅᑕᕐᓄᑦ… ᐊᑕᖏᐊᓗᒡᓗᒋᑦ 
ᐅᖃᐅᓯᕆᔭᕆᐊᖃᙱᑕᑎᑦ, ᐃᓗᐊᕆᔭᑐᐊᑎᑦ 
ᐅᖃᐅᓯᕆᔪᓐᓇᖅᑕᑎᑦ.

•	 ᓄᓇᓕᓕᒫᐸᓗᐃᑦ ᒥᖅᓱᖅᑎᖃᐅᕐᒪᑕ, ᐱᙳᐊᕐᕕᖃᖅᖢᑎᒃ, 
ᓄᑕᕋᓛᑦ ᐊᖕᓇᓇᖏᓪᓗ ᑲᑎᕝᕖᖏᑦ, ᐃᒥᐊᓗᖕᒧᑦ 
ᓄᖅᑲᕈᓐᓇᐃᓪᓕᔪᓄᑦ ᑲᑐᔾᔨᖃᑎᒌᑦ, ᑐᒃᓯᐊᕐᕖᑦ, ᐃᓐᓇᕐᓄᑦ 
ᐃᓕᓐᓂᐊᕐᕖᑦ, ᒪᒃᑯᒃᑐᒃᑯᕖᑦ ᐊᒻᒪᓗ ᐅᖃᓕᒫᒐᖃᕐᕖᑦ… 
ᑖᒃᑯᐊ ᓇᓕᐊᑐᐃᓐᓇᐃᑦ ᐅᐸᖃᑦᑕᖅᖢᒋᑦ ᐃᓱᒪᒧᑦ 
ᑕᖃᐃᖅᓯᕐᓇᕐᒪᑕ ᐊᒻᒪᓗ ᐆᒻᒪᑎᒧᑦ ᐋᓐᓂᐊᕈᑎᐊᓗᐃᑦ 
ᐃᓱᒪᒋᖏᑉᐹᓪᓕᕋᔭᖅᖢᒋᑦ ᓲᕐᓗ ᐃᓱᒫᓘᑏᑦ, ᐃᒻᒥᒥᒃ 
ᐅᒃᐱᕈᓱᖏᓐᓃᑦ, ᐃᒻᒥᒥᒃ ᐸᓯᒃᖠᕐᓃᑦ ᐅᕝᕙᓘᓐᓃᑦ 
ᓯᕘᕋᔾᔪᑎᐊᓗᐃᑦ… ᑕᕝᕙᓃᓚᐅᕐᓗᑎᑦ ᐊᖏᕐᕋᕋᔭᖅᑐᑎᑦ 
ᓴᙱᓂᖅᓴᐅᓕᕐᓗᑎᑦ ᐃᓱᒪᒃᑯᑦ ᐊᒻᒪᓗ ᐃᓕᖕᓂᒃ 
ᐱᐅᒋᓂᖅᓴᐅᓕᕐᓗᑎᑦ. 

•	 ᓄᓇᓕᐅᑉ ᓯᓚᑖᓄᐊᕐᓗᑎᑦ ᐊᐅᓪᓚᖅᓯᒪᙳᐊᓚᐅᑲᒡᓗᑎᑦ 
ᐃᓄᑑᓗᑎᑦ, ᐅᕝᕙᓘᓐᓃᑦ ᕿᑐᕐᖓᑎᑦ ᐱᖃᑎᒋᓗᒋᑦ ᐊᒻᒪᓗ 
ᐱᖃᓐᓇᕆᔭᑎᑦ ᐅᕝᕙᓘᓐᓃᑦ ᐃᓚᒋᔭᑎᑦ… ᐅᖃᒐᔪᖕᒪᑕ 
ᓄᓇᓖᒡᒎᖅ ᓯᓚᑖᓃᓚᐅᑲᒃᖢᓂ ᐊᓯᒍᐃᔭᓚᐅᖅᖢᓂ 
ᓂᕆᐅᖕᓂᖅᑖᑦᑎᐊᕐᓇᕐᒪᑦ, ᑕᐃᒪᐃᑦᑎᐊᓕᕐᓇᖅᖢᓂᓗ ᐊᒻᒪᓗ 
ᐃᓗᒃᑯᑦ ᓴᐃᒻᒪᖅᐹᓪᓕᖅᖢᓂ. 

•	 ᐊᕐᓇᐃᑦ ᐅᓄᖅᑐᑦ ᐅᒃᐱᕐᓂᖃᖅᖢᑎᒃ 
ᐃᑲᔫᑎᕚᓪᓕᕐᓂᕋᐃᓲᑦ ᓲᕐᓗ: ᑐᒃᓯᐊᖃᑦᑕᕐᓗᓂ, 
ᒪᒥᓴᖅᐸᒡᓗᓂ, ᑐᒃᓯᐊᕆᐊᖃᑦᑕᖅᖢᓂᓗ 
ᐊᔪᖏᓐᓂᖅᓴᐅᖅᑰᔨᔾᔪᑎᒋᓕᖃᑦᑕᕐᒪᔾᔪᒃ… ᐊᒻᒪᓗ 
ᐊᑐᖅᑕᑎᒃ ᐊᑐᕈᓐᓇᕐᓂᖅᓴᐅᖅᑰᔨᓕᖅᖢᒍ ᐊᒻᒪᓗ 
ᖃᓄᐃᓕᐅᕈᑎᒋᔾᔪᑎᒋᓕᖅᖢᒍ ᐅᔾᔨᑦᑎᐊᕐᓂᖅᓴᐅᓕᖅᖢᓂ. 

•	 ᐊᔪᓕᖅᓯᒪᓇᓱᒋᒍᕕᓪᓗ ᐃᒥᐊᓗᖕᒧᑦ ᓱᐴᖅᑐᕐᓗᖕᒧᓪᓘᓐᓃᑦ 
ᐅᐸᒍᑎᔪᓐᓇᖅᑐᑎᑦ ᐃᓅᓯᓕᕆᔨᒧᑦ ᐃᒥᐊᓗᖕᒧᑦ/
ᓱᐴᖅᑐᕐᓗᖕᒧᑦ ᐃᑲᔪᖅᑕᐅᔪᓐᓇᕐᒪᖔᖅᐱᑦ.

ᖃᓄᐊᓗᒃ ᓴᙱᓂᖃᕈᓐᓇᕋᔭᖅᐳᖓ ᐅᕝᕙᓘᓐᓃᑦ 
ᐊᔪᖏᓐᓂᖃᕈᓐᓇᕋᔭᖅᐳᖓ ᑕᒪᓐᓇ ᐊᑐᕋᓱᒡᓗᒍ? 

ᐃᓅᓯᕐᓂᒃ ᐱᐅᓯᕚᓪᓕᖅᑎᑦᑎᓂᖅ, 
ᕿᑐᕐᖓᕐᓄᓪᓗ... 

ᐱᐅᓯᕙᓪᓕᐊᖑᔭᕐᓂᐊᖅᑐᖅ!

ᐅᖃᐅᓰᑦ ᐊᑐᖅᑕᐅᔪᖅ 
ᕿᒥᕐᕈᐊᒐᐅᑉ ᐃᓗᐊᓂ…
ᐸᓯᔭᐅᔾᔭᐃᒃᑯᑦ:
ᑖᒃᑯᐊ ᐅᓂᒃᑳᖅᓯᒪᑦᑎᐊᖅᑑᒐᓗᐊᑦ ᑐᑭᓯᔾᔪᑎᒃᓴᐃᑦ ᐃᓕᖕᓄᑦ, 
ᑭᓯᐊᓂ ᐊᑕᖏᐅᒪᖏᒻᒪᑕ ᒪᓕᒐᐃᑦ ᑐᑭᖏᑦ ᕿᒥᕐᕈᑦᑎᐊᕈᒪᒍᕕᑦ, 
ᑐᑭᓯᑦᑎᐊᕈᒪᒍᕕᑦ ᑐᑭᓪᓚᑦᑖᖏᓐᓂᒃ ᓴᐳᓐᓂᐊᖅᑎᒧᑦ ᐅᖃᖃᑎᖃᕆᑦ. 

ᐋᓐᓂᖅᓯᕆᓂᖅ
ᐋᓐᓂᖅᓯᕆᓂᖅ ᐃᒪᐃᑉᐸᒃᐳᖅ ᑭᓇᑐᐃᓐᓇᑦᑎᐊᖅ ᐊᑐᕈᒪᙱᑕᖓᓂᒃ 
ᐊᑐᖅᑎᑕᐅᒃᐸᑦ, ᐅᕝᕙᓘᓐᓃᑦ ᓯᕘᕋᓵᕐᓗᒍ ᐃᓅᖃᑖ 
ᐊᖏᖅᓯᒪᙱᑎᓪᓗᒍ (ᐊᖏᖅᑎᑦᑎᓂᖅ ᐊᑐᕈᒪᙱᑕᒥᒃ ᐅᕝᕙᓘᓐᓃᑦ 
ᓯᕘᕋᓵᕆᓗᓂ ᐊᖏᕐᓂᓪᓚᑦᑖᖑᖏᒻᒪᑦ.)

ᐊᓂᔾᔪᑎᑖᕋᓱᖕᓂᖅ ᑮᓇᐅᔭᐃᕐᓗᓂ
ᑖᓐᓇ ᐃᖅᑲᖅᑐᐃᕕᒃᑰᕐᓗᓂ ᑎᒍᔭᐅᓯᒪᓕᖅᑎᓪᓗᒍ 
ᐊᒻᒪᓗ ᐃᖅᑲᖅᑐᒐᒃᓴᙳᖅᑎᑕᐅᓯᒪᓕᖅᑎᓪᓗᒍ. 
ᐃᖅᑲᖅᑐᐃᕕᒃ ᐋᖅᑭᒃᓯᔪᓐᓇᖅᓯᓇᔭᖅᑐᖅ ᑖᓐᓇ ᐃᓄᒃ 
ᐊᓂᑎᑕᐅᓂᐊᕐᒪᖔᑦ ᐊᑐᐊᒐᒃᓴᖃᕐᓗᓂ, ᓲᕐᓗ ᐅᖃᐅᔾᔭᐅᓗᓂ 
ᐅᖃᓪᓚᖃᑎᒋᔭᕆᐊᖃᖏᓪᓗᓂᑎᑦ ᐅᕝᕙᓘᓐᓃᑦ ᐃᖅᑲᖅᑐᐃᔨ 
ᐊᓂᔾᔪᑎᑖᕋᓱᖕᓂᒃᑯᑦ ᑮᓇᐅᔭᐃᖅᑎᑦᑎᓇᓱᓕᖅᑎᓪᓗᒍ 

ᐋᖅᑭᒃᓯᒪᔪᓐᓇᖅᑐᖅ ᑖᓐᓇ ᐋᓐᓂᖅᓯᕆᖃᑦᑕᖅᑐᖅ 
ᐊᓄᓪᓚᒃᓰᕕᖕᒦᖏᓐᓇᕐᓗᓂ ᐸᓯᔭᒃᓴᙳᕈᑕᐅᓯᒪᔪᑦ ᑭᓯᐊᓂ 
ᐱᓕᕆᐊᖑᓚᐅᖅᑎᓪᓗᒋᑦ ᐃᖅᑲᖅᑐᐃᕕᒃᑯᓐᓂ. ᑮᓇᐅᔭᐃᕐᓗᓂ 
ᐊᓂᓂᖅ ᐊᑎᖃᖅᑎᑕᐅᖕᒥᔪᖅ ᐃᒪᓐᓇ “ᐱᒃᑲᐃᓂᖅ 
ᐃᖅᑲᖅᑐᐃᕕᒃᑯᑦ”.

ᐸᒡᕕᓵᕆᔪᖅ
ᑲᑉᐱᐊᓱᒃᑯᕕᑦ ᒪᓕᑲᖅᑕᖅᑕᐅᖃᑦᑕᕐᓂᕐᒧᑦ ᐅᕝᕙᓘᓐᓃᑦ 
ᐅᖃᓪᓚᖃᑎᒋᔭᐅᖃᑦᑕᕈᕕᑦ ᐅᖃᓪᓚᖃᑎᖃᕈᒪᙱᑎᓪᓗᑎᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᖃᑦᑕᕈᕕᑦ ᐅᕝᕙᓘᓐᓃᑦ 
ᓯᕘᕋᓵᖅᑕᐅᖃᑦᑕᕈᕕᑦ ᕿᑐᕐᖓᑎᓪᓘᓐᓃᑦ, ᐅᕝᕙᓘᓐᓃᑦ 
ᐃᓚᒋᔭᑎᑦ, ᑕᐃᓐᓇ ᑕᐃᒪᐃᓕᐅᕆᖃᑦᑕᖅᑐᖅ ᐱᖁᔭᒥᒃ 
ᓱᕋᐃᓂᐅᑐᐃᓐᓇᕆᐊᖃᕐᒪᑦ ᐱᕋᔭᖕᓂᒃᑯᑦ ᐸᒡᕕᓴᐃᓗᓂ. ᑖᓐᓇ 
ᐃᓛᓐᓂᒃᑯᑦ ᐊᑎᖃᖅᐸᒃᑐᖅ ᑎᕐᓕᐊᕆᓂᖅ.

ᒪᓕᒐᕐᓂᒃ ᓴᐳᓐᓂᐊᖅᑎ
ᑖᓐᓇ ᓴᐳᓐᓂᐊᖅᑎ (ᐃᓛᓐᓂᒃᑯᑦ ᑕᐃᔭᐅᓲᖅ ᒪᓕᒐᕐᓂᒃ 
ᐅᖃᐅᔾᔪᐃᒋᐊᖅᑎ ᐅᕝᕙᓘᓐᓃᑦ ᒐᕙᒪᒃᑯᑦ ᐸᓯᒃᓯᔾᔪᑎᒃᓴᖅᓯᐅᖅᑎᖓ) 
ᒐᕙᒪᒃᑯᓐᓂᒃ ᑭᒡᒐᖅᑐᐃᔨᐅᓪᓗᓂ (ᖃᐅᔨᒪᔭᐅᖕᒥᔪᖅ ᐃᒪᓐᓇ 
“ᓴᐳᓐᓂᐊᖅᑎ”). ᒪᓕᒐᕐᓂᒃ ᓴᐳᓐᓂᐊᖅᑎ ᓴᖅᑭᑎᑦᑎᖃᑦᑕᖅᑐᖅ 
ᐃᖅᑲᖅᑐᐃᕕᖕᒧᑦ ᐱᖁᔭᕐᒥᒃ ᓱᕋᐃᔪᖃᖅᑎᓪᓗᒍ, ᐊᒻᒪᓗ 
ᐱᓂᕐᓗᒃᑕᐅᓯᒪᔪᖅ ᐅᕝᕙᓘᓐᓃᑦ ᖃᐅᔨᔪᕕᓂᖅ ᐅᓂᒃᑳᖅᑎᓪᓗᓂᐅᒃ 
ᐃᖅᑲᖅᑐᐃᔨᒧᑦ. ᑖᓐᓇ ᐃᖅᑲᖅᑐᒐᒃᓴᙳᖅᑎᑕᐅᔪᒪᔪᖅ ᓇᖕᒥᓂᕐᓕ 
ᓴᐳᓐᓂᐊᖅᑎᖃᕋᔭᖅᖢᓂ, ᐊᑎᖃᖅᑐᒥᒃ ᓴᐳᓐᓂᐊᖅᑎ.

ᑐᑭᓯᓇᓱᐊᕐᓂᖅ ᓇᓕᐊᒃ 
ᐱᓯᒪᒃᓯᓂᐊᕐᒪᖔᑦ ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔫᑉ ᑎᓕᓯᔭᐅᔾᔪᑎᖓ
ᒪᓕᒐᓕᐊᒃᑯᑦ ᕿᑐᕐᖓᑎᑦ ᐃᓕᖕᓄᑦ ᐱᓯᒪᖁᔭᐅᒃᐸᑕ, ᒪᓕᒐᖅ 
ᒪᓕᒡᓗᒍ ᐃᕝᕕᑦ ᑲᒪᒋᔭᕆᐊᖃᕋᔭᖅᖢᒋᑦ ᐱᕈᖅᓴᐃᓂᒃᑯᑦ 
ᐊᒻᒪᓗ ᐃᓕᓐᓂᐊᕐᓂᖏᑎᒍᑦ. ᕿᑐᕐᖓᑎᑦ ᐃᖅᑲᖅᑐᐃᕕᒃᑯᑦ 
ᐃᓕᖕᓃᑎᑕᐅᒃᐸᑕ, ᕿᑐᕐᖓᑎᑦ ᐃᓕᖕᓃᑦᑕᕆᐊᖃᕋᔭᖅᖢᑎᒃ, ᑭᓯᐊᓂ 
ᐊᐃᑉᐸᕆᔭᐃᑦ ᐅᐸᒃᑕᐅᖃᑦᑕᕈᓐᓇᕋᔭᕆᓪᓗᓂ. ᐃᖅᑲᖅᑐᐃᕕᒃᑯᑦ 
ᕿᑐᕐᖓᕐᓂᒃ ᐱᓯᒪᖁᔭᐅᒍᕕᑦ ᐃᕝᕕᑐᐊᖅ ᐸᖅᑭᔨᐅᓇᔭᖦᖤᖅᐳᑎᑦ, 
ᐊᑕᐅᓯᑐᐊᖅ ᐊᖓᔪᖅᑳᕆᔭᐅᔪᖅ ᓂᕈᐊᖅᖠᕈᓐᓇᖅᖢᓂ 
ᖃᓄᑐᐃᓐᓇᑦᑎᐊᖅ ᕿᑐᕐᖓᖏᑕ ᐃᓅᓯᖏᑕ ᒥᒃᓵᓄᑦ, ᐅᕝᕙᓘᓐᓃᑦ 
ᑲᑐᔾᔨᖃᑎᒌᒡᓗᑎᒃ ᐊᖓᔪᖅᑳᕆᔭᐅᔫᒃ ᓂᕈᐊᖅᖠᕈᓐᓇᕐᓗᑎᒃ 
ᖃᓄᑐᐃᓐᓇᑦᑎᐊᖅ ᕿᑐᕐᖓᖏᑕ ᐃᓅᓯᖏᑕ ᒥᒃᓵᓅᖓᔪᓂᒃ. 
ᐊᔾᔨᒋᙱᑕᖓᓂᒃ ᐅᖃᐅᓯᖅᑕᖃᕈᓐᓇᕐᒥᔪᖅ ᓄᓇᒋᔭᕕᑦ 
ᑐᑭᖓᓂᒃ. ᐊᖓᔪᖅᑳᕆᔭᐅᔪᓄᑦ ᐊᑐᕆᐊᓕᒃ ᐋᖅᑭᒃᓱᖅᑕᐅᕙᒃᐳᖅ 
ᓄᑕᕋᖅ ᖃᓄᐃᓕᖓᔭᕆᐊᖃᕐᒪᖔᑦ ᐊᒻᒪᓗ ᖃᓄᖅ ᓄᑕᕋᐅᑉ 
ᐊᕙᒻᒧᒐᐅᑎᒃᓴᖓ ᐊᖓᔪᖅᑳᒥᓄᑦ ᖃᓄᐃᓕᖓᔭᕆᐊᖃᕐᒪᖔᑦ.

ᐃᖅᑲᖅᑐᐃᕕᐅᑉ ᒪᓕᒃᑕᐅᖁᔭᖓ
ᑲᑉᐱᐊᓱᒃᑯᕕᑦ ᐃᓂᒋᔭᕐᓂ, ᐸᓖᓯᒃᑯᓐᓄᑦ ᓯᕙᓂᕈᒪᖏᓪᓗᑎᓪᓗ 
ᐃᑲᔪᖅᑕᐅᔪᒪᓗᑎᑦ, ᐃᑲᔪᖅᑕᐅᔪᓐᓇᕋᔭᖅᑐᑎᑦ ᐸᕐᓇᐅᑎᒃᑯᑦ 
ᐅᕝᕙᓘᓐᓃᑦ ᐃᓚᒌᑦ ᐃᖅᑲᖅᑐᐃᕕᖓᒍᑦ ᐋᖅᑭᒃᓲᔾᔭᐅᓗᓂ 
ᐋᓐᓂᖅᓯᕆᖃᑦᑕᖅᑐᖅ ᐃᓕᖕᓄᐊᕆᐊᖃᖅᑎᑕᐅᖏᓪᓗᓂ, ᑎᓕᓯᔾᔪᑎᒧᑦ 
ᒪᓕᒃᑕᐅᔭᕆᐊᓖᑦ. ᐃᑲᔪᖅᑕᐅᔪᒪᓗᑎᑦ ᑐᑭᓯᒋᐊᑦᑎᐊᕈᒪᓗᑎᑦ. 
ᐸᕐᓇᐅᑎᒃᑯᑦ ᐅᕝᕙᓘᓐᓃᑦ ᐃᓚᒌᑦ ᐃᖅᑲᖅᑐᐃᕖᑦ ᐱᑕᖃᕐᒪᖔᑕ 

ᓄᓇᖕᓂ ᓯᓚᑖᓂᓗ ᐃᓕᖕᓄᑦ ᐃᑲᔪᕋᔭᖅᑐᓂᒃ. ᑐᐊᕕᕐᓇᖅᑐᒃᑯᑦ 
ᓴᐳᔾᔨᔾᔪᑏᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᓄᖅᑲᖅᑎᑦᑎᓂᖅ ᒪᓕᒐᖅ 
ᓴᐳᔾᔨᔾᔪᑕᐅᖕᒪᑦ ᐊᑐᐊᒐᖏᑎᒍᑦ ᓄᓇᒋᔭᕐᓂ ᓯᓚᑖᓂᓘᓐᓃᑦ ᐃᓚᒌᓄᑦ 
ᐋᓐᓂᖅᓯᕆᖃᑦᑕᐅᑎᖃᑦᑕᖅᑐᓄᑦ ᒪᓕᒐᖏᑦ. ᑖᒃᑯᐊ ᑐᓂᓯᔪᓐᓇᕐᒪᑕ 
ᐊᖏᕐᕋᕆᓚᐅᑲᒍᓐᓇᕋᔭᖅᑕᖓᓂᒃ; ᐋᓐᓂᖅᓯᕆᖃᑦᑕᖅᑐᖅ 
ᐊᖏᕐᕋᖓᓂᑦ ᐊᓂᑕᐅᓗᓂ; ᑭᒡᓕᖃᖅᑎᑕᐅᓗᓂ 
ᐅᖃᓪᓚᒍᓐᓇᕐᓂᕆᔭᖓ ᐊᒻᒪᓗ ᐅᖃᓪᓚᖃᑎᖃᕈᓐᓇᕐᓂᕆᓇᔭᖅᑕᖓ 
ᐱᓂᕐᓗᒃᑕᐅᓯᒪᔪᒧᑦ ᐊᒻᒪᓗ ᐊᓯᖏᓐᓄᓪᓗ. 

ᐃᑲᔪᖅᑕᐅᔭᕆᐊᖃᕈᕕᑦ ᐱᖁᔭᐅᑉ ᒥᒃᓵᓅᖓᔪᓄᑦ ᖃᐅᔨᒋᐊᕆᑦ 
ᖃᓄᐃᑦᑑᖕᒪᖔᑕ ᐊᔾᔨᒌᖏᑦᑐᑦ ᐃᓚᒌᓄᑦ ᐃᖅᑲᖅᑐᐃᕕᒃᑯᑦ 
ᐅᕝᕙᓘᓐᓃᑦ ᐱᕋᔭᖕᓂᒃᑰᖏᑦᑐᖅ ᐃᖅᑲᖅᑐᐃᕖᑦ ᐱᑕᖃᐅᕐᒪᑕ 
ᓄᓇᒋᔭᕐᓂ ᓯᓚᑖᓂᓗ ᐊᒻᒪᓗ ᑖᒃᑯᐊ ᓈᒻᒪᒃᑲᔭᕐᒪᖔᑕ ᐃᓕᖕᓄᑦ. 

ᐱᕋᔭᔾᔮᖏᓐᓂᕋᕈᑦ
ᑲᑉᐱᐊᓱᒃᑯᕕᑦ ᐊᑦᑕᕐᓇᖅᑐᒦᓐᓂᐊᕋᓱᒋᓗᑎᑦ, 
ᐋᖅᑭᒃᓯᔾᔪᔾᔭᐅᔪᓐᓇᕋᔭᖅᑐᑎᑦ ᐱᕋᔭᔾᔮᖏᓐᓂᕋᕈᑎᒥᒃ, 
ᐊᑎᖃᖅᑎᑕᐅᕙᒃᑭᓪᓗᓂ ᐆᒥᖓ “ᐱᓂᐊᕐᓂᕆᓯᒪᔭᐃᑦ”. 
ᑖᓐᓇ ᐱᕋᔭᖕᓂᒃᑯᑦ ᐃᖅᑲᖅᑐᐃᕕᒃ ᐋᖅᑭᒃᓯᔪᓐᓇᕐᒪᑦ 
ᐊᑐᐊᒐᕆᔭᕆᐊᖃᖅᑕᖏᓐᓂᒃ ᑖᔅᓱᒪ ᐋᓐᓂᖅᓯᕆᖃᑦᑕᖅᑑᑉ, 
ᓲᕐᓗ: ᑕᑯᑦᑕᐃᓕᓕᕐᓗᓂᑎᑦ, ᑎᑎᕋᕐᕕᒋᖃᑦᑕᖏᓪᓗᓂᑎᑦ, 
ᓯᕙᓂᖃᑦᑕᖏᓪᓗᓂᑎᓪᓗ. ᑕᒪᓐᓇ ᐊᑐᕆᐊᖃᖅᑕᓂ ᓱᕋᒃᐸᒍ, 
ᐸᓖᓯᒃᑯᓐᓄᑦ ᑎᒍᔭᐅᓇᔭᖅᖢᓂ. ᑐᑭᓯᒋᐊᒃᑲᓐᓂᕈᒪᒍᕕᑦ ᑖᔅᓱᒪ 
ᐱᕋᔭᔾᔮᖏᓐᓂᕋᕈᑎᒥᒃ ᐸᓖᓯ ᓴᐳᓐᓂᐊᖅᑎᓘᓐᓃᑦ ᐊᐱᕆᔪᓐᓇᖅᑕᐃᑦ.

ᐃᖅᑲᖅᑐᐃᔨᒥᒃ ᖃᐅᔨᓴᖅᑕᐅᓯᒪᑎᑕᐅᓂᖅ
ᑖᓐᓇ ᐱᕋᔭᖕᓂᒃᑯᑦ ᐃᖅᑲᖅᑐᐃᓂᖅ ᐋᖅᑭᒃᑕᐅᖃᑦᑕᖅᑐᖅ 
ᐱᓂᕐᓗᒃᑎᒧᑦ. ᑖᓐᓇ ᐃᓄᒃ ᐃᖅᑲᖅᑐᐃᔨᒥᒃ 
ᖃᐅᔨᓴᖅᑕᐅᓯᒪᑎᑕᐅᓂᖓ ᐊᑐᐊᒐᒃᓴᓕᐅᖅᑕᐅᖃᑦᑕᖅᑐᖅ 
ᐊᓂᑎᑕᐅᓇᔭᕐᓂᕈᓂ, ᓲᕐᓗ ᐃᓅᓯᓕᕆᔭᐅᖃᑦᑕᕐᓗᓂ. 

ᑎᒍᔭᐅᓂᖅ
ᐃᖅᑲᖅᑐᐃᔨ ᐸᓯᔭᒃᓴᐅᓂᕋᐃᑎᓪᓗᒍ ᐱᓂᕐᓗᒃᑐᖃᖅᑎᓪᓗᒍ 
ᑖᓐᓇ ᐃᓄᒃ ᑎᒍᔭᐅᓇᔭᖅᑐᖅ, ᐱᓯᒪᒃᓯᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐅᕝᕙᓘᓐᓃᑦ ᓄᓇᓕᖕᓂ ᐊᓂᑦᑕᐃᓕᓗᓂ ᐊᖏᕐᕋᒥ ᑎᒍᔭᐅᓯᒪᓗᓂ, 
ᐊᑎᖃᖅᑐᖅ ᓄᓇᓕᖕᓂ ᑎᒍᔭᐅᓯᒪᔪᖅ. ᑖᓐᓇ ᓄᓇᓕᖕᓂ 
ᑎᒍᔭᐅᓯᒪᔭᕆᐊᖃᖅᐸᑦ, ᐊᑐᐊᒐᒃᓴᖏᓐᓂᒃ ᑐᓐᓂᕆᔭᐅᓯᒪᓗᓂ, ᓲᕐᓗ 
ᐊᖏᕐᕋᒥᓂᑦ ᐊᓂᑦᑕᐃᓕᓗᓂ ᑭᓯᐊᓂ ᖃᓄᐃᑦᑐᓐᓇᖅᑕᖏᓐᓂᒃ 
ᖃᓄᐃᓕᐅᕆᐊᖃᕌᖓᑦ ᐱᔾᔪᑎᒃᓴᖃᑦᑎᐊᕐᓗᓂ, ᐃᓛᓐᓂᒃᑯᑦ 
ᐊᑎᖃᖅᑐᖅ ᐃᒪᓐᓇ “ᐊᖏᕐᕋᒥ ᑎᒍᔭᐅᓯᒪᔪᖅ”. ᐅᕝᕙᓘᓐᓃᑦ 
ᓄᓇᓕᖕᓂ ᐃᖅᑲᓇᐃᔭᖁᔭᐅᓗᓂ ᓲᕐᓗ ᑐᒃᑐᓕᐊᖅᐸᒡᓗᓂ 
ᐊᖑᓇᓱᒃᐸᒡᓗᓂ. 



ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᔪᑳᓐ 
• ᐸᓖᓯᒃᑯᑦ/ᐳᑭᖅᑕᓕᒃᑯᑦ  
o Bᐄᕙᑉ ᑰᖓᓂ ᑯᓖᒃᒥ (867) 862-5555 
o ᑳᑯᕌᓯᒥ (867) 821-5555 
o ᑳᒫᒃᓯᒥ (867) 863-5555 
o Dᐋᓴᓐ ᓄᓇᓕᒡᔪᐊᖓᓂ (867) 993-5555 
o Fᐅᕈ (867) 994-5555 
o Hᐊᐃᓐᔅ ᔾᔭᖕᓴᓐ ᓄᓇᓕᖓᓂ (867) 634-5555 
o ᒪᐃᔪ (867) 996-5555 
o ᐆᓗ ᑯᓘ (867) 966-5555 
o ᐱᐊᓕᐅᑉ ᐃᑲᕆᐊᖅᑐᕐᕕᖓ (867) 537-5555 
o ᕌᓯᐅᑉ ᑰᖓ (867) 969-5555 
o ᑎᐊᔅᓕᓐ (867) 390-5555 
o ᐅᐋᑦᓴᓐ ᑕᓯᖓ (867) 536-5555 
o ᐅᐊᐃᑦᕼᐅᐊᔅ 911 ᐅᕝᕙᓗᓐᓃᑦ (867) 667-5555 

 
• ᒪᓕᒐᓕᕆᔨᓄᑦ ᐅᖄᓚᕕᒃ (867) 668-5297 

(ᐅᐊᐃᑦᕼᐅᐊᔅ) ᐅᕝᕙᓗᓐᓃᑦ  
1-866-667-4305 (ᐅᖓᓯᒃᑐᒥᒃ ᐊᑭᖃᖏᑦᑐᖅ) 

• ᑐᐊᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ 
o ᐱᕋᔭᑕᐅᓯᒪᔪᓄᑦ ᐊᑦᑕᑕᕐᕕᒃ 1-800-563-0808 ((ᐅᖓᓯᒃᑐᒥᒃ 

ᐊᑭᖃᖏᑦᑐᖅ) ((ᒪᑐᐃᖓᔪᑦ 24/7) 
o ᐃᑲᔪᖅᑕᐅᕕᒃ ᐊᒻᒪᓗ ᓂᕆᐅᖕᓂᖃᕈᓐᓇᕐᓂᖅ ᐃᓚᒌᒃᑐᓄᑦ (ᐅᐋᑦᓴᓐ ᑕᓯᖓ) 

(867) 536-7233 (ᒪᑐᐃᖓᔪᑦ 24/7) 
o ᑲᐅᓰᑦ ᓇᔪᖅᑕᐅᕝᕕᖓ (ᐅᐊᐃᑦᕼᐅᐊᔅ) (867) 668-5733 ((ᐅᖓᓯᒃᑐᒥᒃ 

ᐅᖃᓚᔪᑦ ᐊᑭᓖᑎᑦᑎᖔᕈᓐᓇᖅᑐᑦ) (ᒪᑐᐃᖓᔪᑦ 24/7)  
o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 

(ᐅᖓᓯᒃᑐᒥᒃ ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ ᑕᑯᓂᐊᑕᖅᐅᕕᖓᓂ 
ᐅᕙᓂ http://www.kidshelpphone.ca (ᒪᑐᐃᖓᔪᑦ 24/7)  

 
• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
o Dᐋᓴᓐ ᓄᓇᓕᒡᔪᐊᖓᓂ (867) 993-5086 
o ᐃᑲᔪᖅᑕᐅᕕᒃ ᐊᒻᒪᓗ ᓂᕆᐅᖕᓂᖃᕈᓐᓇᕐᓂᖅ ᐃᓚᒌᒃᑐᓄᑦ (ᐅᐋᑦᓴᓐ ᑕᓯᖓ) 

(867) 536-7233  
o ᑲᐅᓰᑦ ᓇᔪᖅᑕᐅᕝᕕᖓ (ᐅᐊᐃᑦᕼᐅᐊᔅ) (867) 633-7720 

 
• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ  
o ᐅᐊᐃᑦᕼᐅᐊᔅ (867) 667-8500 ᐅᕝᕙᓗᓐᓃᑦ 1-800-661-0408, ext. 

8500 (ᐅᖓᓯᒃᑐᒥᒃ ᐊᑭᖃᖏᑦᑐᖅ) 
o Dᐋᓴᓐ ᓄᓇᓕᒡᔪᐊᖓᓂ (867) 993-5831 
o ᐅᐋᑦᓴᓐ ᑕᓯᖓ (867) 536-2541 

 

  

http://www.kidshelpphone.ca/�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᑦᓯᐊᖅ 
• ᐸᓖᓯᒃᑯᑦ/ᐳᑭᖅᑕᓕᒃᑯᑦ      
o ᐊᒃᖥᕕᒃ (867) 978-1111  
o Bᐄᑦᓲᑰ (867) 392-1111 
o Dᐃᓕᓇᐃ (867) 589-1111 
o Fᐅᐊᑦ ᒍᑦ ᕼᐆᑉ (867) 598-1111 
o Fᐅᐊᑦ ᓕᐊᑦ (867) 770-1111  
o Fᐅᐊᑦ ᒪᒃᕘᓴᓐ (867) 952-1111  
o Fᐅᐊᑦ ᐳᕌᕕᑕᓐᔅ (867) 699-1111 
o Fᐅᐊᑦ ᕆᓴᓘᓴᓐ (867) 394-1111 
o Fᐅᐊᑦ ᓴᒻᓴᓐ (867) 695-1111 
o Fᐅᐊᑦ ᓯᒥᑦ (867) 872-1111 
o ᒐᒪᑎ (867) 392-1111 
o ᕼᐄ ᕆᕗ (867) 874-1111 
o ᐃᓅᕕᒃ (867) 777-1111  
o ᓗᑦᓱᓪ ᑮ (867) 370-1111 
o ᓄᐊᒪᓐ ᐅᐃᐊᓪᔅ (867) 587-1111 
o ᐸᐅᓗᑐᖅ (867) 580-1111  
o ᐃᑳᕼᐅᖅ (867) 690-1111  
o ᑐᒃᑐᔮᖅᑐᖅ (867) 977-1111  
o ᑐᓖᑕ (867) 588-1111 
o ᐅᓗᒃᕼᐊᖅᑑᖅ (867) 396-1111 
o ᐅᐋ ᑎ (867) 573-1111 
o ᕆᒡᓕ (867) 695-1111 

o ᔭᓗᓇᐃᕝ (867) 669-5200 
• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ 
o Bᐄᑦᓱᑰ (867) 392-6381, ext. 1332 
o Fᐅᐊᑦ ᒍᑦ ᕼᐆᑉ (867) 598-2247 
o Fᐅᐊᑦ ᓴᒻᓴᓐ (867) 695-3136 
o Fᐅᐊᑦ ᓯᒥᑦ (867) 872-3520 
o Hᐄ ᕆᕗ (867) 876-2020 
o ᐃᓅᕕᒃ (867) 777-5493 
o ᔭᓗᓇᐃᕝ (867) 920-2978/(867) 873-5509 

• ᑐᐊᕕᕐᓇᖅᑐᓕᕆᓂᕐᒧᑦ  ᐅᖄᓚᕕᒃᓴᐃᑦ 
o ᓄᓇᑦᓯᐊᕐᒥ ᐃᑲᔪᖅᑕᐅᓂᕐᒧᑦ ᐅᖄᓚᕕᒃ 1-800-661-0844 (ᐅᖓᓯᒃᑐᒥᒃ 

ᐊᑭᖃᖏᑦᑐᖅ) (ᒪᑐᐃᖓᔪᑦ 24/7) 
o ᐋᓕᓴᓐ ᒪᑭᑎᐊᑉ ᐃᒡᓗᖁᑎᖓᑦ (ᔭᓗᓇᐃᕝ) (867) 873-8257 ᐅᕝᕙᓗᓐᓃᑦ 1-866-

223-7775 (ᐅᖓᓯᒃᑐᒥᒃ ᐊᑭᖃᖏᑦᑐᖅ) (ᒪᑐᐃᖓᔪᑦ 24/7) 
o ᓴᑐᓚᓐ ᐃᒡᓗᖁᑎᖓᑦ (Fᐅᐊᑦ ᓯᒥᑦ) (867) 872-4133 ᐅᕝᕙᓗᓐᓃᑦ 1-866-223-

7775 (ᐅᖓᓯᒃᑐᒥᒃ ᐊᑭᖃᖏᑦᑐᖅ) (ᒪᑐᐃᖓᔪᑦ 24/7) 
o ᐃᓚᒌᒃᑐᓄᑦ ᐃᑲᔪᖅᑕᐅᔭᖅᑐᕐᕖᑦ (ᕼᐄ ᕆᕗ) (867) 874-6626 (ᒪᑐᐃᖓᔪᑦ 24/7) 
o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 (ᐅᖓᓯᒃᑐᒥᒃ 

ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ ᑕᑯᓂᐊᑕᖅᐅᕕᖓᓐᓂ ᐅᕙᓂ 
http://www.kidshelpphone.ca (ᒪᑐᐃᖓᔪᑦ 24/7)  

• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
o ᐊᐃᒪᔪᖓ ᐊᕐᓇᓄᓪᓗ ᐊᒻᒪᓗ ᑐᐊᕕᕐᓇᖅᑐᓄᑦ  ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᓂᕐᒧᑦ 

ᕿᒫᓯᒪᕝᕕᒃ (ᑐᒃᑐᔮᖅᑐᖅ) (867) 977-2000  

http://www.kidshelpphone.ca/�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᑦᓯᐊᖅ (ᑲᔪᓯᔪᖅ) 
• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 

(ᑲᔪᓯᔪᖅ)  
o ᐋᓕᓴᓐ ᒪᑭᑎᐊᑉ ᐃᒡᓗᖁᑎᖓᑦ (ᔭᓗᓇᐃᕝ) (867) 669-

0235 ᐅᕝᕙᓗᓐᓃᑦ 1-866-223-7775 (ᐅᖓᓯᒃᑐᒥᒃ 
ᐊᑭᖃᖏᑦᑐᖅ)  

o ᐅᐸᒃᑕᐅᕝᕕᒃ ᐅᑭᐅᖅᑕᖅᑐᒥ ᐃᓚᒌᒃᑐᓄᑦ (ᔭᓗᓇᐃᕝ) 
(867) 873-9131/(867) 873-2566 

o ᐃᓚᒌᒃᑐᓄᑦ ᐃᑲᔪᖅᑕᐅᔭᖅᑐᕐᕖᑦ (ᕼᐄ ᕆᕗ) (867) 
874-3311 

o ᐃᓄᕕᒃ (867) 777-3877  
o ᓴᑐᓚᓐ ᐃᒡᓗᖁᑎᖓᑦ (Fᐅᐊᑦ ᓯᒥᑦ) (867) 872-5925 

ᐅᕝᕙᓗᓐᓃᑦ 1-866-223-7775 (ᐅᖓᓯᒃᑐᒥᒃ 
ᐊᑭᖃᖏᑦᑐᖅ)  

 

o ᐅᕝᕙᓗᓐᓃᑦ ᐊᓯᖏᓄᑦ ᐅᐸᒃᑕᐅᕙᖕᒥᔪᓂ ᖃᐅᔨᑎᑕᐅᓂᖏᓐᓄᑦ 
ᓅᑕᐅᓂᖏᓪᓗᓐᓃᑦ – 

o Fᐅᐊᑦ ᐳᕌᕕᑕᓐᔅ, ᐅᖄᓚᕕᐅᔪᓐᓇᖅᑐᑦ ᐃᓚᒌᒃᑐᓄᑦ ᐃᓅᓯᓕᕆᕕᖕ ᐅᕙᓂ 
ᓵᑎ ᑯᐃᒃᑯᑦ ᑐᖓᓱᒃᑎᑕᐅᕕᖓᓐᓂ (867) 699-3801 

o Fᐅᐊᑦ ᓕᐊᑦ ᐅᖄᓚᕕᐅᔪᓐᓇᖅᑐᑦ ᐃᓚᒌᒃᑐᓂᒃ 
ᐊᓐᓂᖅᑑᑎᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔪᓂᒃ ᐊᐅᓚᑕᐅᓪᓗᑎᒃ ᐊᑦᓲ Dᐊᓃ 
ᑰᐃᒃᑯᑦ ᓄᓇᖃᖅᑐᑐᖃᐃᑦ ᐅᕙᓂ (867) 770-4001 

 

 

  



ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᕗᑦ 
• ᐸᓖᓯᒃᑯᑦ/ᐳᑭᖅᑕᓕᒃᑯᑦ  
o ᐃᒃᐱᐊᕐᔪᒃ (867) 439-1111  
o ᐊᕐᕕᐊᑦ (867) 857-1111  
o ᖃᒪᓂ’ᑐᐊᖅ (867) 793-1111  
o ᐃᖃᓗᒃᑑᑦᑎᐊᖅ (867) 983-1111  
o ᑭᓐᖓᐃᑦ (867) 897-1111 
o ᐃᒡᓗᓕᒑᕐᔪᒃ (867) 898-1111  
o ᑲᖏᖅᑐᒑᐱᒃ (867) 924-1111  
o ᓴᓪᓕᖅ (867) 925-1111  
o ᐅᖅᓱᖅᑑᖅ (867) 360-1111  
o ᐊᐅᓱᐃᑦᑐᖅ (867) 980-1111  
o ᓴᓂᕋᔭᒃ (867) 928-1111  
o ᐃᒡᓗᓕᒃ (867) 934-1111  
o ᐃᖃᓗᐃᑦ (867) 979-1111  
o ᑭᒻᒥᕈᑦ (867) 939-1111  
o ᑯᒑᕐᔪᒃ (867) 769-1111 
o ᖁᕐᓗᖅᑑᖅ (867) 982-1111  
o ᐸᓐᓂᖅᑑᖅ (867) 473-1111  
o ᒥᑦᑎᒪᑕᓕᒃ (867) 899-1111  
o ᕿᑭᖅᑕᕐᔪᐊᖅ (867) 927-1111  
o ᑲᖏᖅᖠᓂᖅ (867) 645-1111  
o ᓇᐅᔮᑦ (867) 462-1111  
o ᖃᐅᓱᐃᑦᑐᖅ (867) 252-1111  

o ᓴᓂᑭᓗᐊᖅ (867) 266-1111  
o ᑕᓗᕐᔪᐊᖅ (867) 561-1111 
o ᑎᑭᕋᕐᔪᐊᖅ (867) 896-1111 

• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
o ᕿᒫᕕᒃ ᐃᒡᓗᖁᑎᖓᑦ (ᐃᖃᓗᐃᑦ) (867) 979-4500 
o ᓴᐃᓐᑦ ᒪᐃᑰᑉ ᕿᒫᓯᒪᕝᕕᖓ (ᐃᖃᓗᒃᑑᑦᑎᐊᖅ)   (867) 983-5232 
o ᑲᑕᐅᔭᖅ ᐃᓅᖃᑎᒌᒃᑐᓄᑦ ᑐᐊᕐᕕᕐᓇᖅᑐᓕᕆᕕᒃ (ᑲᖏᖅᖠᓂᖅ) (867) 645-

2214 
o ᐃᓚᒌᖕᓄᑦ ᐋᓐᓂᖅᑐᖅᑕᐅᓯᒪᔪᖃᖅᑐᓂᒃ ᕿᒫᕕᒃ (ᑯᒑᕐᔪᒃ) (867) 769-6100 
o ᐊᕐᓇᓄᑦ ᑐᐊᕕᕐᓇᖅᑐᒥᒃ ᐅᐸᒃᑕᐅᓯᒪᕝᕕᒃ (ᖁᕐᓗᖅᑑᖅ) (867) 982-3210 

• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ 
o ᐃᖃᓗᐃᑦ 867-975-6308 ᐅᕝᕙᓗᓐᓃᑦ ᖃᕆᑕᐅᔭᒃᑯᑦ 

ᑎᑎᖃᖅᑖᐅᑲᐅᑎᒋᕕᖓᒍᑦ victimservices@gov.nu.ca 
• ᑐᖓᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ 
o ᓄᓇᕗᑦ ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᕕᐅᔪᓐᓇᖅᑐᑦ (ᑕᐃᔭᐅᕙᓚᐅᖅᑐᑦ 

ᕿᑭᖅᑖᓕᖕᒥ ᑐᐊᕕᕐᓇᖅᑐᓂᒃ) (867) 979-3333 (ᐃᖃᓗᐃᑦ) ᐅᕝᕙᓗᓐᓃᑦ 
1-800-265-3333 ((ᐅᖓᓯᒃᑐᒥᒃ ᐊᑭᖃᖏᑦᑐᖅ ᑕᒪᐃᓐᓂᑦᑎᐊᖅ 
ᓄᓇᕗᒻᒥᓗ ᓄᓇᕕᒻᒥᓗ ᓄᓇᓕᖕᓂ) (ᒪᑐᐃᖃᑦᑕᖅᑐᑦ 9:00-ᒥ ᐅᓐᓄᒃᑯᑦ 
ᖁᓛᓄᑦ 12-ᒧᑦ, 7-ᓂᒃ ᐅᓄᖕᓂᒃ ᐱᓇᓱᐊᕈᓯᒥ) 

o ᖁᕐᓗᖅᑑᖅ ᐅᔾᔨᕈᓱᑦᑎᐊᕆᐊᖃᕐᓂᕐᒧᑦ ᐅᐸᒃᑕᐅᕝᕕᒃ (867) 982-4673 
o ᑭᕙᓪᓕᕐᒥ ᑐᐊᕕᕐᓇᖅᑐᓕᕆᓕᖅᑐᓄᑦ ᐅᖃᓗᒡᕕᒃ (ᑲᖏᖅᖠᓂᖅ) (867) 

645-3333 (ᒪᑐᐃᖓᖃᑦᑕᖅᑐᖅ ᒪᓐᑎᒥ ᓇᒡᒐᔾᔭᐅᒥᒃ ᑕᓪᓕᕐᒥᓄᑦ 7:00 
ᐅᓐᓄᒃᑯᑦ 10:00-ᒧᑦ ᐅᓐᓄᒃᑯᑦ) 

mailto:victimservices@gov.nu.ca�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᕗᑦ (ᑲᔪᓯᔪᖅ) 
• ᑐᖓᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ (ᑲᔪᓯᔪᖅ) 
o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 

(ᐅᖓᓯᒃᑐᒥᒃ ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ 
ᑕᑯᓂᐊᑕᖅᐅᕕᖓᓐᓂ ᐅᕙᓂ http://www.kidshelpphone.ca 
(ᒪᑐᐃᖓᔪᑦ 24/7) 

• ᓄᓇᓕᖕᓂ ᐃᖃᖅᑐᐃᕕᓕᕆᓂᕐᒧᑦ ᐃᑲᔪᕆᐊᖅᑏᑦ 
o ᐃᒃᐱᐊᕐᔪᒃ (867) 439-8183 
o ᐊᕐᕕᐊᑦ (867) 857-2959 
o ᖃᒪᓂ’ᑐᐊᖅ (867) 793-2045 
o ᐃᖃᓗᒃᑑᑦᑎᐊᖅ (867) 983-4017 
o ᑭᓐᖓᐃᑦ (867) 897-3686 
o ᐃᒡᓗᓕᒑᕐᔪᒃ (867) 898-9045 
o ᑲᖏᖅᑐᒑᐲᒃ (867) 924-6565 
o ᓴᓪᓕᖅ (867) 925-8222 
o ᐅᖅᓱᖅᑑᖅ (867) 360-7141 
o ᐊᐅᓱᐃᑦᑐᖅ (867) 980-4099 
o ᓴᓂᕋᔭᒃ (867) 928-8054 
o ᐃᒡᓗᓕᒃ (867) 934-8830 
o ᐃᖃᓗᐃᑦ (867) 975-6362 
o ᑭᒻᒥᕈᑦ (867) 939-2001 
o ᑰᒐᕐᔪᒃ (867) 769-6281 

o ᖁᕐᓗᖅᑑᖅ (867) 982-6510 
o ᐸᓐᓂᖅᑑᖅ (867) 473-8018 

o ᒥᑦᑎᒪᑕᓕᒃ (867) 899-8064 
o ᕿᑭᖅᑕᕐᔪᐊᖅ (867) 927-8089 
o ᑲᖏᖅᖠᓂᖅ (867) 645-2039 
o ᓇᐅᔭᑦ (867) 462-4007 
o ᖃᐅᓱᐃᑦᑐᖅ (867) 252-3005 
o ᓴᓂᑭᓗᐊᖅ (867) 266-7905 
o ᑕᓗᕐᔪᐊᖅ (867) 561-5059   
o ᑎᑭᕋᕐᔪᐊᖅ (867) 896-9961 

 

http://www.kidshelpphone.ca/�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᕕᒃ (ᑯᐸᐃᒃ ᑕᕐᕋᒐᓂ ᐅᐊᖕᓇᖓᓂ) 
• ᐸᓖᓯᒃᑯᑦ 

o ᑲᑎᕕᒃᑯᑦ ᐊᕕᒃᑐᖅᓯᒪᓂᖏᓐᓂ ᐸᓕᓯᒃᑯᑦ – 1-800-964-
2644 (ᐅᖓᓯᒃᑐᒥᒃ ᐊᑭᖃᖏᑦᑐᖅ) ᐅᕝᕙᓗᓐᓃᑦ 
o ᐊᑯᓕᕕᒃ (819) 496-1111 
o ᐊᐅᐸᓗᒃ (819) 491-1111 
o ᐃᓄᒃᔪᐊᖅ (819) 254-1111 
o ᐃᕕᔨᕕᒃ (819) 922-1111 
o ᑲᖏᖅᓱᐊᓗᒡᔪᐊᖅ (819) 337-1111 
o ᑲᖏᖅᓱᔪᐊᖅ (819) 338-1111 
o ᑲᖏᖅᓱᒃ (819) 935-1111 
o ᑰᔾᔪᐊᖅ (819) 964-1111 
o ᑰᔾᔪᐊᕌᐱᒃ (819) 929-1111 
o ᐳᕕᕐᓂᖅᑐᖅ (819) 988-1111 
o ᖁᐊᖅᑕᖅ (819) 492-1111 
o ᓴᓪᓗᐃᑦ (819) 255-1111 
o ᑕᓯᐅᔭᖅ (819) 633-1111 
o ᐅᒥᐊᔭᖅ (819) 331-1111 

• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
o ᐊᔭᐱᕐᕕᒃ (ᐃᓄᒃᔪᐊᖅ) (819) 254-8401 
o ᑐᓐᖓᓱᒡᕕᒃ (ᑰᔾᔪᐊᖅ) (819) 964-0536 
o ᐃᓂᑦᓯᐊᖅ (ᓴᓪᓗᐃᑦ) (819) 255-8817  

 

• ᑐᐊᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ  
o ᓄᓇᕗᑦ ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᕕᐅᔪᓐᓇᖅᑐᑦ (ᑕᐃᔭᐅᕙᓚᐅᖅᑐᑦ 

ᕿᑭᖅᑖᓕᖕᒥ ᑐᐊᕕᕐᓇᖅᑐᓂᒃ) (867) 979-3333 (ᐃᖃᓗᖕᓂ) ᐅᕝᕙᓗᓐᓃᑦ 
1-800-265-3333 ((ᐅᖓᓯᒃᑐᒥᒃ ᐊᑭᖃᖏᑦᑐᖅ ᑕᒪᐃᓐᓂᑦᑎᐊᖅ ᓄᓇᕗᒻᒥᓗ 
ᓄᓇᕕᒻᒥᓗ ᓄᓇᓕᖕᓂ) (ᒪᑐᐃᖃᑦᑕᖅᑐᑦ 9:00-ᒥ ᐅᓐᓄᒃᑯᑦ ᖁᓛᓄᑦ 12-ᒧᑦ, 
7-ᓂᒃ ᐅᓄᖕᓂᒃ ᐱᓇᓱᐊᕈᓯᒥ)  

o ᐊᖏᕐᕋᕆᔭᐅᔪᓂ ᐋᓐᓂᖅᑎᖅᑕᐅᓯᒪᔪᓄᑦ ᐅᖄᓚᕕᒃ (S.O.S. violence 
conjugale) (514) 873-9010 (ᒫᓐᑐᕆᔭᓪᓗᒥ) ᐅᕝᕙᓗᓐᓃᑦ 1-800-363-
9010 (ᐅᖓᓯᒃᑐᒥᒃ ᐊᑭᖃᖏᑦᑐᖅ ᐊᓯᖏᓐᓂᓗ ᑯᐸᐃᖕᒥ) (ᒪᑐᐃᖓᔪᑦ 24/7) 

o Tel-Jeunes (ᒪᒃᑯᒃᑐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ ᐅᖄᓚᕕᒃ) 1-800-263-
2266 (ᒪᑐᐃᖓᔪᑦ 24/7) ᐅᕝᕙᓗᓐᓃᑦ http://www.teljeunes.com  

o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 
(ᐅᖓᓯᒃᑐᒥᒃ ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ ᑕᑯᓂᐊᑕᖅᐅᕕᖓᓐᓂ 
ᐅᕙᓂ http://www.kidshelpphone.ca (ᒪᑐᐃᖓᔪᑦ 24/7) 

• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ 
o ᓴᐳᒻᒥᔩᑦ (Centres d’aide aux victimes d’actes criminels 

(ᐱᕋᔭᑕᐅᓯᒪᔪᓄᑦ ᐃᑲᔪᖅᑕᐅᕕᒃ)) 
• ᐃᓄᒃᔪᐊᖅ (819) 254-8170 ᐅᕝᕙᓗᓐᓃᑦ 1-888-254-8170 (ᐅᖓᓯᒃᑐᒥᒃ 

ᐊᑭᖃᖏᑦᑐᖅ) 
• ᑰᔾᔪᐊᖅ (819) 964-2086 ᐅᕝᕙᓗᓐᓃᑦ 1-866-778-0770 (ᐅᖓᓯᒃᑐᒥᒃ 

ᐊᑭᖃᖏᑦᑐᖅ) 
• ᑰᔾᔪᐊᕌᐱᒃ (819) 929-3742 ᐅᕝᕙᓗᓐᓃᑦ 1-888-929-3742 

(ᐅᖓᓯᒃᑐᒥᒃ ᐊᑭᖃᖏᑦᑐᖅ) 

http://www.teljeunes.com/�
http://www.kidshelpphone.ca/�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᕕᒃ (ᑯᐸᐃᒃ ᑕᕐᕋᒐᓂ ᐅᐊᖕᓇᖓᓂ) (ᑲᔪᓯᔪᖅ) 
• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ (ᑲᔪᓯᔪᖅ) 
o ᓴᐳᒻᒥᔩᑦ (Centres d’aide aux victimes d’actes 

criminels (ᐱᕋᔭᑕᐅᓯᒪᔪᓄᑦ ᐃᑲᔪᖅᑕᐅᕕᒃ)) (ᑲᔪᓯᔪᖅ) 
• ᓴᓪᓗᐃᑦ (819) 255-8328 

o Centres d’aide et de lutte contre les agressions à 
caractère sexuel (CALACS) (514) 933-9007 
(ᒫᓐᑐᕆᔭᓪᓗᒥ) ᐅᕝᕙᓗᓐᓃᑦ 1-888-933-9007 
(ᒪᑐᐃᖓᔪᑦ 24/7) 

 

 

 
  



ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᓄᓇᑦᓯᐊᕗᑦ (ᐅᐊᖕᓇᖓᓂ ᓚᐸᑐᐊᕆᑉ) 
• ᐸᓖᓯᒃᑯᑦ/ᐳᑭᖅᑕᓕᒃᑯᑦ 
o ᕼᐋᐱ ᕙᓪᓕ-ᒎᔅᐸᐃ (709) 896-3383  
o ᕼᐆᑉᑎᓖ (709) 933-3820 
o ᒪᕐᕈᕕᒃ (709) 923-2405 (ᐊᒻᒪᓗ ᕿᐳᖃᖅ) 
o ᓇᐃᓐᓂ (709) 922-2862 
o ᓇᑐᐊᓰᔅ (709) 478-8900 
o ᕆᒍᓕᐊᑦ (709) 947-3400 
o ᓯᓴᑦᓯᐅ (709) 497-8700 (ᐊᒻᒪᓗ ᓄᐊᑦ ᐅᐃᐊᔅᑦ 

ᕆᕗ ᑰᖓᓂ) 
• ᐊᕐᓇᓄᑦ ᕿᒫᕖᑦ ᐊᒻᒪᓗ ᐊᖏᕐᕋᕆᔭᐅᑲᐃᓐᓇᖃᑦᑕᖅᑐᑦ 
o ᕼᐆᑉ ᕼᐄᕙᓐ (ᓚᐸᑐᐊᕆᑉ ᓄᓇᓕᒡᔪᐊᖓᓂ) (709) 

944-7124 
o ᖁᑭᓇᑉ ᐃᒡᓗᖁᑎᖓᑦ (ᕆᒍᓕᐊᑦ) (709) 947-3334 
o ᓕBᐅᕋᑉ ᐃᒡᓗᖁᑎᖓᑦ (ᕼᐋᐱ ᕙᓪᓕ-ᒎᔅᐸᐃ) (709) 

896-8251 
o ᓇᐃᓐᓂ ᕿᒫᕕᒃ (709) 922-1230 
o ᓇᑐᐊᓰᔅ ᐅᓗᕆᐊᓇᖅᑐᖓᖏᑦᑐᖅ ᕿᒫᕕᒃ (709) 478-

2390 
o ᓄᑯᒻ ᒧᓂᒃ (ᓯᓴᑦᓯᐅ) (709) 497-8868 

 

• ᑐᐊᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ 
o ᕼᐆᑉ ᕼᐄᕙᓐ (ᓚᐸᑐᐊᕆᑉ ᓄᓇᓕᒡᔪᐊᖓᓂ) (709) 944-6900 ᐅᕝᕙᓗᓐᓃᑦ 

1-888-332-0000 (ᐅᖓᓯᒃᑐᒥᒃ ᐊᑭᖃᖏᑦᑐᖅ)  
o ᖁᑭᓇᑉ ᐃᒡᓗᖁᑎᖓᑦ (ᕆᒍᓕᐊᑦ) (709) 947-3333 
o ᓕBᐅᕋᑉ ᐃᒡᓗᖁᑎᖓᑦ (ᕼᐋᐱ ᕙᓪᓕ-ᒎᔅᐸᐃ) (709) 896-3014 

ᐅᕝᕙᓗᓐᓃᑦ 1-877-896-3014 (ᐅᖓᓯᒃᑐᒥᒃ ᐊᑭᖃᖏᑦᑐᖅ)  
o ᓇᐃᓐᓂ ᕿᒫᕕᒃ (709) 922-1229 ᐅᕝᕙᓗᓐᓃᑦ 1-866-922-1230 

(ᐅᖓᓯᒃᑐᒥᒃ ᐊᑭᖃᖏᑦᑐᖅ) 
o ᓇᑐᐊᓰᔅ ᐅᓗᕆᐊᓇᖅᑐᖓᖏᑦᑐᖅ ᕿᒫᕕᒃ (709) 478-2390 
o ᓄᑯᒻ ᒧᓂᒃ (ᓯᓴᑦᓯᐅ) (709) 497-8869   
o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 

(ᐅᖓᓯᒃᑐᒥᒃ ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ ᑕᑯᓂᐊᑕᖅᐅᕕᖓᓐᓂ 
ᐅᕙᓂ http://www.kidshelpphone.ca (ᒪᑐᐃᖓᔪᑦ 24/7) 

• ᐱᕋᔭᑕᐅᓯᒪᔪᓄᑦ ᐃᑲᔪᑏᑦ ᐱᔨᑦᑎᕋᐅᑏᑦ  
o ᕼᐋᐱ ᕙᓪᓕ-ᒎᔅᐸᐃ (709) 896-0446/(709) 896-3251  
o ᓇᐃᓐᓂ (709) 922-2360 

 
  

http://www.kidshelpphone.ca/�


ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔫᑏᓪᓗ ᐱᑦᑎᐊᖅᑕᐅᖃᑦᑕᖏᑦᑐᓄᑦ ᐋᓐᓂᖅᑎᖅᑕᐅᓯᒪᔪᓄᓪᓗᓐᓃᑦ 
ᐊᕐᓇᓄᑦ ᓄᑕᕋᓄᓪᓗ (ᐋᕿᒋᐊᖅᑕᐅᓯᒪᔪᑦ ᐊᒃᑑᐱᕆ 2014-ᒥ) 

ᑲᓇᑕᓕᒫᒥ (ᓄᓇᓕᓪᓗ ᖃᓘᓈᑦ ᓄᓇᖏᓐᓂᒃ ᐱᖃᑕᐅᓪᓗᑎᒃ) 
• ᐸᓖᓯᒃᑯᑦ/ᐳᑭᖅᑕᓕᒃᑯᑦ  

o 911 ᓄᓇᓕᒡᔪᐊᕐᓂ ᖃᓗᓈᓂ  
 

• ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕖᑦ ᑐᕌᕈᑎᖏᑦ 
o http://www.justice.gc.ca/eng/cj-jp/victims-victimes 
o http://www.hotpeachpages.net/canada/index.html 

• ᑐᐊᕕᕐᓇᖅᑐᓕᕆᓂᕐᒧᑦ ᐅᖄᓚᕕᒃᓴᐃᑦ 
o ᑲᓇᑕᓕᒫᒥ ᐱᓕᕆᕕᖓᑦ ᐱᕋᔭᑕᐅᓯᒪᔪᓕᕆᓂᕐᒧᑦ (ᐃᓄᓕᒫᑦ 

ᐅᓗᕆᐊᓇᖅᑐᒦᑕᕆᐊᖃᖏᓂᖏᓐᓄᑦ ᑲᓇᑕᒥ)  1-866-525-0554 
(ᐅᖓᓯᒃᑐᒥᒃ ᐊᑭᖃᖏᑦᑐᖅ)  

o ᓄᑕᕋᐃᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐅᖄᓚᕖᑦ 1-800-668-6868 
(ᐅᖓᓯᒃᑐᒥᒃ ᐊᑭᖃᖏᑦᑐᖅ) ᖃᕆᑕᐅᔭᒃᑯᓪᓗᓐᓃᑦ 
ᑕᑯᓂᐊᑕᖅᐅᕕᖓᓐᓂ ᐅᕙᓂ http://www.kidshelpphone.ca 
(ᒪᑐᐃᖓᔪᑦ 24/7) 

